
NKONKO NE MANDAMUNA

 …bûngì bungìkale ne cyà kwangata, kàdi ndi ne…ndi
mutwàle cikèbelu cyànyì kaaba aka. Ndi mufwànyìne

kucipèèsha Leo mwab’ewu, anyì muntu kampànda udi
musòmbèle pabwîpì udi mufwànyìne kungambulwisha bu
nwênù mwà kuswà, bu twêtù mwà kufikaku.
2 Mpindyewu, bu inǎbànzà udi kuntu kwàka ewu, kwôkò
kwikàle…bu yêyè mwà…Nkwêpì kùdì…Bayendè nganyì?
Èyo. Èè, pawìkalà muswè bwà mukàjèèbè alwe kusòmba neebè,
ùdi—ùdi mwà kulwa, kakwena cintu nànsha cìmwè cyàmbiibwa
munkacì mwà bânà bèètù bàà balùme cìdì kacìyi cifwànyìne
kwambiibwa kùdì mwanèètù wa bakàjì, pèndè to. Tudi ànu…
nudi bamanye’s. Abi—abi bìdi bîmpè anyì? Mpindyewu, udi
mutàmbe kwanyishiibwa bwà kwikala nendè. Ùdi—ùdi ne luuya
kuntwaku aku anyì, Doc? Èè, abi mbîmpè, kàdi’s ùdi bu pà
nkaayendè ndambù’s.
3 Ne kakwèna cintu nànsha cìmwè—cintu nànsha cìmwè
mwab’ewu…misangu mikwàbò cìdì cyenze ne ntělè “muntu
mulùme,” mbwalu kutu misangu mikwàbò muntu mulùme
ùdi mwà kwela lukonko munkacì mwà bantu balùme lùdì
kalùyi lufwànyìne kwandamunyiibwa mwaba ùdì bantu bakàjì
to. Kàdi kamwèna cintu nànsha cìmwè cìdì kacìyi mwà
kwandamunyiibwa mu disangisha dyètù dyà pa kaaba dyà
ciibidilu edi to, bwalu cìdi nangananga ne mushinga wàbûngì
bwà bambi, ne bikwàbò, ne cìdì wàbò—wàbòmudimumubatuma
nawò ne cìdìbo ne cyà kwenza.
4 Mpindyewu, ndi ngeela meeji ne eci cìdi cìkwàciibwa
pa mukàbà wà mêyì. Pììkalàbi…Ncyêna mutwìshììbwe to.
Mwanèètù Goad, nukààdi penyì piine apu, aci cìdi munkacì mwà
kukwaciibwa pa mukàbà wà mêyì mpindyewu anyì? Èyo. Cìdì
citufikisha ku dyenza eci mbwà kujandula, bânà bèètù, cìdì cyà
mushinga, cìdì ci—citùpà kùdì…cìdì mu meeji à muntu, cìdì—
cìdì bintu byètù.
5 Twêtù—twêtù bônsò tudi ne cyà kwamba cintu cìmwècìmwè
aci. Mpindyewu, cileejilu, muntu kampànda ubwela, wàmba
ne, pàmwǎpa uya ku èkèleezìyà wa mwanèètù wa balùme
ewu, (dînà dyèbè dyà munda nganyì, mwanèètù? Willard.
Mwanèètù…Mpindyewu, kùdi ba Willards bàbìdì mwaba ewu,
nebìkèngelè bwà mêmè kunùpa cintu kampànda cikwàbò.
Bu mêmè…Dînà dyèbè dyà ndekeelu nganyì, mpindyewu?
Crase) Èkèleezìyà wa Mwanèètù Crase, ne Mwanèètù Crase
ùvwa mufwànyìne kwamba cintu kampànda. Dîbà adi bàdi
bàfùmina ku Sellersburg batàngìla kwà Mwanèètù Ruddell,
kwà Mwanèètù Ruddell nkufwànyìne kushììlangana ne cyôcì

aci. Bàdi bàya kwà Mwanèètù Junie, mbishììlàngàne, ànu byà
menemene. Bàpweka ku tabernacle, bììkalè ànu bishììlàngàne.
Nwamònu anyì? Bìdi bìbweja bantu mu cibwejàkàjì.
6 Mpindyewu, bu mudi muntu kampànda wamba ne: “Kaa,
ncyêna ngiitabuuja ne wêwè udi mufwànyìne…mu bulelèlà
bikèngela upete NyumàMwîmpè to. Ncyêna ngeela meeji ne bìdi
ne mushinga to.” Twǎnjìbi kwamba, cileejilu, Mwanèètù Crase
ngudi mufwànyìne kwamba nànku. Ne pashììshe ulwa kùdì—
kùdì Mwanèètù Ruddell, ne yêyè mufwànyìne kwamba ne: “Èyo,
mbyà mushinga munène.” Nènku pashììshe upweka kwà Junie,
wàmba ne: “Èè, kabyèna ne cìdìbi bishintulula to.” Nwamònu
anyì? Bu twêtù mwà kudisanga nànsha pàmwè mene…Mvwa
mwà kujinga bwà twêtù kwikala ne bambi bwônsò bàà mu
Jeffersonville (mu cisùmbù eci) tuvwa mwà kudìsanga pàmwè
bwà twamòna mwà kwamba cintu cìmwècìmwè.
7 Nènku ki bwà cinyì, misangu yàbûngì, bìdi bìkengela bwà
balami ne balubuludi, bàjandule cìdì mudimu wàbò. Nènku
ndi mmòna ne tudi ne mulami wa cibucilu cyà èkèleezìyà
ne mulami wa ku ntempelu mwab’ewu dilòòlò edi, pa nànku
netùmanya cìdì mudimu wàbò. Kàdi mu byônsò ebi cìdì
citàmbe kwikala cyàmushinga (mwab’ewu) cìdi ànu nkonko yìdì
mifwànyìne kwediibwa mwaba kana wônsò ewu ne mifwànyìne
kwandamunyiibwa mwaba kanà wônsò. Yìdi ànu nkonko yètù
mipeepèlè eyi, yà yìtàngila bu mùdì midimu yà balubuludi,
midimu yà…Mpindyewu, pììkalayi ànu midimu yètù myena
dììnà eyi, ndi ngeela meeji ne mmilamika ku mbôdì mwab’ewu
mpindyewu, bwàmidimu yà balubuludi ne cìdìbo ne cyà kwenza.
Kàdi mvwa ndyàmbidila pàmwǎpà…
8 Nènku lùmwèpelè lùvwa lulwè mwaba awu, ne ndi ngeela
meeji ne ndwîmpè, Nêndwandàmunè paanyimà pàà katancì, bu
Mukalenge mwà kwanyisha bwà twêtù kufika ku lwôlò, lùdi ne:

Mu lukòta kampànda, ncinyì cìvwà mulami ne cyà kwenza?
Cìdìye… Mudimu wèndè mmudimu kaayi dîbà dìdì lukòta
kampànda lujuuka? Mmunyì mùdìye ne cyà kwenza maalu?
Nwamònu anyì? Anyì ncinyì cìdì mulubuludi ne cyà kwenza,
ncinyì cìdì mpaasàtà ne cyà kwenza, cintu kampànda cyà
bwena aci, pàdì lukòta lùjuuka? Tudi bamanye bìtù byènzeka
pa ciibidilu, kàdi ambàyibì tǔng bu cintu kampànda mwà
kwenzeka cìtù kacìyì cyà ciibidilu, nwamònu’s, dîbà adi
ncinyì cìdìbo ne cyà kwenza?

9 Nènku tudi ànu bamanye cyanàànà kwà kudìshìndila,
mbyenze ànu bu kutwisha bàsàlaayimilèlu, nènku twêtù bwônsò
tudi bamanye muntu ne muntu kaaba kèndè. Mpindyewu, twêtù
bu kasùmbù bu aka nùnku, tudi bafwànyìne kushààla apa
citùpà cijimà cyà dilòòlò edi, tudi bamanye aci, kàdi cìdi…
Ncyêna ngeela meeji ne cìdi ne mushinga to. Netùlwandàmùnè.
Mpindyewu ndi muswè bwà muntu ne muntu…

10 Mpindyewu, kakwèna mênà to, yìmwè yà ku yôyì eyi yìdi
ne mênà mafùndapù, kàdi mêmè—mêmè ncyêna mufwànyìne
kuteelamênà a bantu to. Bwalu ànu—ànu cyônsò ciikala lukonko
alu aci, nêmbalè ànu lukonko alu. Kùdi ànu mitwe bu ku
yìbìdì yà ku yôyì yìdì ne mênà pa yôyì. Nènku, indilaayi,
ndi mufwànyìne kwikala mupete lukwàbò. Ndi mumanyè,
Ngangàbukà Ingleman mukulumpe awu, nkàvwà mwambe
kumubììkila ku—luseke lwà ku sud, ku 4—426 luseke lwà ku sud.
Ndîbà dìvwà ngàngàbukà mukulumpe udi kwinshi eku nùnku
kutùvwà tusanganyiibwa leelù ewu, kwinshi ku Georgetown,
mwôndòpììbwe, anyì mupetùlùle lungenyi paanyimà pàà yêyè
mumane kushààla ntàntà mule kàyì umanya muntu nànsha,
ne—ne bikwàbò. Mpindyewu, ndi ngeela meeji ne edi dìdi
naayi, mpindyewu netùbwele mu nkonko yètù yà kumpàla yîndì
mulonge dyàmbedi.

Mpindyewu twǎnjì kujuukilaayi ànu kuulu bwà katancì
kakesè cyanàànà, bu nwênù mwà kuswa.
11 Taatù wetù wa mu Dyulu, tudi badisangishe kaaba aka bu
kasùmbù kàà bantu, bantu beena Kilistò bàdì baKunangè, bàdì
baKwitabuujè, ne bàdì balambule nsòmbelu yètù ne midimu
yètù ku mudimuWèbè. Kùdi bambi mwab’ewu, bansongààlùme,
bantu balùme bashìndàme, bàdi ne maèkèleezìyà, bàdi
bambùle bujitu kumpàla kwà Nzambì. Kùdi balami mwaba
ewu bàdì bambùle majitu mu midimu yàbò mu èkèleezìyà
mishììlèshììlàngàne eyi. Kùdi balubuludi, ne majitu àdìbo
bambùle. Bampaasàtà, batangadiki, anyi nî ncinyi cyônsò,
Mukalenge, twêtù tudi bambùle bujitu Bwèbè Wêwè. Nènku’s
ki bwà cinyì tudi tudisanga pàmwè, bwaà twêtù bônsò kwakula
cintu cìmwè mùvwàbo batwambile ne tudi ne cyà kwenza mu
Mifùndu. Tudi ne cyà kwakula bwônsò mwomùmwè.
12 Nènku Taatù, tudi twela meeji ne, mu musùmbà wà
mùshindù ewu, tudi bafwànyine kusangana ne pàmwǎpa bàmwè
bàà ku bânà bèètù anyì bamwè bàà kutùdìmbafwànyìne kwikala
ne tuntu tukesè twà mmwenenu mishììlàngàne, ne bàmwè
bàvwa ànu bàkonka bwà kujandula menemene cìdì Bulelèlà pa
bwine bwalu ebu. Ne tudi bamanye ne katwèna bakùmbane to,
muntu ne muntu wa kutùdì. Bu mêmè mwà kulòmbakù yônsò
wa ku bânà bèètù bakwàbò aba bwà kulwaye kwandamuna
ku nkonko eyi mwab’ewu, pàngǎpa bàvwa bafwànyìne ànu
kwikala bakùmbàne ànu mûndì mêmè ànyi kumpìta mêmè bwà
kuyàndamuna. Kàdi bwônsò pàmwè tudi beyèmène dibuulula
Dyèbè, bwà Wamòna mwà kutùbuulwila ku Dîyì ne ku…
ku Nyumà Webè, bwà yêyè…bwà twamònakù mwà kupeta
dyandamuna bwà lukonko ne lukonko lwônsò. Bwà myoyi
yètù…twamònaku mwà kuujiibwa tèntè ne mandamuna nènku
tudi mwà kupàtuka tudyùmvwa ne tuvwa bapàyììbwe bîmpè
menemene bwà mudimu Wèbè ne kwenza wètù mudimu
kutàmba—kutàmba mutùdi mpindyewu emu. Ki kiipàcìlà kèètù

mu kwikala kaaba aka, Taatù. Enzaku nànku mpindyewu.
13 Ne andàmùnaku ku nkonko yètù, Taatù, patùdì baKwindile
apa. Kulekediku mitù yètù yipandika to, kàdi tushààleku
ne lukonko alu too pàndamunyiibwàlu lwônsò ne twêtù
kusankishiibwa kùdì Nyumà, lupungu lùmwè tupetangana bwà
Bwikadi Bwèndè. Tudi tulòmba nùnkumuDînà dyà Yesù. Amen.
14 Ndi muswè ànu kutèèla Mufùndu, bwà kubanga. Bu
mwàkambà Yeshààyì, mupròfetà wàmba ne:

Éyì lwâyi…tupunge dîyì pàmwè, mùdì MUKALENGE

wàmba:…
15 Nènku ndi ngeela meeji ne ki bwà cinyì tudi kaaba aka
dilòòlò edi, mbwà kuteeta kupunga dîyì, kupeta bintu bipungila
dîyì. Nènku mpindyewu ndi mufwànyìne kubanga…ne
kwangata bìmwè byà ku bintu bifùnda mwab’ewu bilondèshile
nomba ne bikwàbò, bwà ne mvwa ne eci, Mwanèètù Wood
ùvwa muyìtwàle; ndi ne cibombi eci ciikalemu ne mandamuna.
Nènku mpindyewu ndi muswè ne yônsò wa kunùdì, bânà
bèètù bananga, bwà kumanya ne—ne mandamuna aa àdi—àdi
mafìdììbwe ne dyànyì pàànyì dimanya dyônsò, dìdì ditàmbe
bwîmpè dîndì mwà kwikala pàànyì ngùùmvwa.
16 Ne wôwò mandamuna aa àdi mwà kupangila, nwamònu’s,
bwalu Mifùndu kayìtu mwà kupangila yôyì to, ne bwà ku dyànyì
pàànyì dimanya àdi àpetangana ne Mifùndu. Ndi ntèkemena
ne cìdi cyènda cìcìtòòkesha. Ne mukàbà wà mêyì ùdi ne cyà
kulamiibwampindyewu nemuntu kanà yônsò udi naawu dijinga
awu, èè, ùdi mwà kuwùpeta. Kàdi mpindyewu, ndi mumanyè
ne Mifùndu kayìtu yìpangila to kàdi àànyì mandamuna àdi
mwà kupangila. Pa nànku ndi mutwìshììbwe ne bantu bônsò
mbuumvwe aci. Kàdi cyôcì kacìyì—cyôcì cipangile, dîbà adi nudi
pàmwǎpa ne bukenji bwà kunkonka ní ndîbà kaayi dyônsò.
17 Pììkalaku lukonko lwà muntu mukwàbò, kabyena bìkèngela
bwà lwìkalè lukonko lwèbè to, kàdi pììkalalù lukonko lwà
mukwàbò muntu, pàmwǎpa kacya kutuku mwanji kwelaku
meeji ku bwalu abu to, kàdi’s ncintu kampànda citùdì
balwile mwab’ewu bwà kutwala dikwacisha. Tudi kaaba
aka bwà—bwà kudìsanga pàmwè bwalu tudi mu matùkù àà
ndekeelu, ne matùkù mmabì, nènku—nènku tudi baswè kwikala
balongèshììbwe, babwejììbwe mu kàlaasà.
18 Mwanèètù Stricker, mmùsàlaayi; Mwanèètù Goad paanyimà
pààpa, mmùsàlaayi; ne pàmwǎpa Mwanèètù Ruddell udi apa
ewu, ùvwa mùsàlaayi; Mwanèètù Beeler; ne bashììlèshììlàngàne
bàvwà—bàvwà mu nsòmbelu wa bùsàlaayi; nudi nusòmba
pàmwè, nu—nupungishangana, nu—numanya mvità kumpàla
kwà nwênù kuyakù, numanya mayelè wônsò anùdì mwà
kumanya à mwena lukuna awu, bwà nwamòna mwà
kutwìlangana nendè mu cyalù cyèndè.

19 Pâmvwà ne ciibidilu cyà kulwangana mvità yà bisûsù,
bàvwa ne cyà kujandula mulwishì wànyì, cìvwaye ne cyà
kwikala, ne mùshindù wà byèndè bisûsù, ni ùvwa ne mbata yà
bipèèngà, anyì yà luboko yà mu cyâdì, anyì yà dyàbalùme yà
ùmutuucila mu lubadi, ní mmwena dyà balùme anyi mwena
lubòko, ne makàndà àvwàye naawu, ne neùvwa ujeekeja
makàsà èndè, ne mutùye wendesha mêsù èndè, ne ditumba
dìdìye uumukila, ne mayelè wônsò mashììlèshììlàngàne atùvwà
mwà kujandula. Nènku bàvwa mwà kujandula cìvwà…ba—
balongeshanganyi bàvwa bamòne mwabìlaayi awu ùlwangana
kumpàla. Ne pashììshe bàvwa bantèèkela muntu mwaba awu
bwà kundongesha menemene ànu bilondèshìla mùvwa muntu
awu ùlwangana, bwà—bwà kumanya cìvwàye ne cyà kwenza.

20 Nènku ki citùdì balwile kaaba aka dilòòlò edi. Tudi
bamanye dituuta dyà mwena lukuna. Tudi bamanye cìdi mayelè
endè. Nènku tudi mwaba ewu dilòòlò edi ne Mufùndu bwà
kumubwikila mu mùshindù wà kàyì mwà kunyunga to, bwalu
mwena lukuna ùdi ku nseke yônsò.

21 Mwanèètù Roberson, mvwa ngeela meeji paanyimà
pààpa, pangààmumònù, ncyà bushùwà ne yêyè ùdi ne cyà
kwikala mumanye cìdì dìsàlaayi. Ncyà bushùwà ne yêyè ùvwa
mwenzàmu cikondo! Mbanganyi bàdi màsàlaayi mwab’ewu,
tumònaayibi tǔng, bàvwàku màsàlaayi mu cilwilu? Tàngilààyi
ànu kuneeku, nwamònu’s, kasùmbù kàà nwênù màsàlaayi. Èyo,
mpindyewu, nudi bamanye ne ncinyì ciine aci. Nènku ki cinùtù
nulonga aci, kî mmwômò anyì, Mwanèètù Roy, Mwanèètù
Beeler, ne nwênù bankolomo ne bakwàbò? Ncyà, kulonga
mwena lukuna ne: “Cììkalaye mwà kwenza ncinyì? Disempela
dyèndè dìdi ncinyì?” ne pashììshe kumanya mwà kutwìlangana
nendè.

22 Nènku cyôcì aci ki citùdì balwile kaaba aka, kulonga
disempela dyà mwena lukunà ne—ne kumanya mwà
kutwìlangana nendè, cintu cyàmucìmunà.

23 Nènku vùlukààyi ne, lekelaayi ngǎmbè eci, bânà bèètù,
èkèleezìyà mukesè ewu mmubange mwab’ewu kupeta mapà,
nwamònu’s, mapà àdi enda abwela mu èkèleezìyà. Kadi nànsha
kwôkò kwikàle mapà anyì kaàyìku to, kwôkò kakùyi dipà
nànsha, nênnwambìlè ne, dipà kadyàkucìmunà mwena lukunà
misangu yônsò to, kàdi Dîyì nedìcìmune. Dîyì nedìtwilangane
nendè kaaba kanà kwônsò.

24 Nènku Yesù, pàvwàYe pa buloba, wàkacìjaadika. Èndè…
Yêyè ùvwa Nzambì mumwènèshììbwe mu mubidi. Kàdi Yêyè
kààkakwataku mudimu ne àmwè à ku mapà Èndè malenga
awu bwà kutuuta mwena lukunà to. Tudi tusangana mu
Maatààyi ne…Ngeela meeji ne nnshapìtà mwi2 anyi mwi3 wa
Maatààyi, Yêyè mmwambe…To, nshapìtà mwi2 wa Maatààyi,

pààkatuutakeenàYe ne mwena lukunà, Yêyè wàkatuutakeena
nendè mu cipaapu cyà Dîyì ne: “Bààkafùnda ne.”

Ki mwena lukunà kwalukila ne: “Bààkafùnda ne.”
25 Ki Yêyè kwamba ne: “Bààkafùnda kàbìdì ne,” mùshindù
awu, too ne pààkatuutaYe mwena lukunà. Nènku ki citùdì
balwile kaaba aka aci, mbwà kutuutakeena ne mwena
lukunà ne cyamù cyà mudimu cìdì Nzambì mutupe bwà—
bwà kutuutakeena nendè naaci.
26 Mpindyewu ndi ne nkonko mitwè ku yinaayi mwab’ewu yìdì
pa…yìdi pa kàmwè—yìdi pa kàmwè kapese kàà dibeji, nènku
ndi muyìpeeshe nombà: ùmwè, yìbìdì, yìsàtù, yìnaayi, yìtaanu,
yìsambòmbò…mwandamukùlù, dikumi, ne twenda tupweka
mùshindù awu. Nènku pândì ànu njikija eyi, dîbà adi nêntùpikè
mbwele mu mikwàbò ayi. Ùdi wàmba ne:
107. Mwanèètù Branham, pììkalà nkonko eyi kayìyi mu

njila to dîbà adi kuyìtangidi to, ne ncyàdyàkuumvwaku
bibì bwà bwalu abu to bwalu nemmanyè ne kacìvwa
cyanza cyà Mukalenge to. Lukonko nombà wa kumpàla:
Mwanèètù Branham, mvwa mukuumvwe…ne cìvwa ne
cyà kwikala—cìvwa ne cyà kwalukila mu… Mvwa—
mvwa—mvwa mukuumvwe wamba ne bìvwa bìkèngela
bwàmêmè kwalukila kumudimuwà bwambi, nènkumêmè
mwine nkaavwa mwelèpu meeji, kàdi mvwa mwindile
cishìmbì dîyì kampànda cyà cyumukila kùdìYe bwà bwine
bwalu ebu. Too ne mpindyewu kî ncilwe to. Mpindyewu, bu
mûndì mumanye ne nshiikidilu ukaadi pabwîpì menemene,
bìvwa bìkèngela ànu mêmè kwindila bwà Mukalenge Yesù
kwa—kwakula naanyi anyì? Anyi, Yêyè neàsankèku bwà
kukwambila wêwè cyà wêwè kungambila, bu mûndì
mumanye ne wêwè udi mukana Mwèndè mu ditùkù edi?

27 Èè, mpindyewu, mwanèètù, ndi mufwànyìne…Ndi
mufùnde mwab’ewu dyànyì dyandamuna ku bwalu ebu. Nzambì
mwikale ubììkila mwanèètù ewu, ndibììkila mu nsombelu,
mpindyewu, kùdi cintu cìmwèpelè cinène citùdì mwà kwangata
aci bu cyena-bwalu ne kuyiishapu bufùku bujimà, nwamònu’s,
pa cintu cìmwèpelè aci ne: “dibììkila.” “Shìndikà dibììkila
dyèbè ne disungudiibwa bushùwà,” nwamònu’s. Katwèna baswè
kwikala ànu twelakana ní tudi babììkìdiibwe anyi to. Udi ne
cyà kwikala mubììkìdiibwe cyanàànà newìkale mucìmùnyììbwe,
tudi munkacì mwà kulwangana mvità. Nwamònu anyì? Nènku
pawìkala mutwìshììbwe menemene, mwanèètù, ne dibììkila
dyèbè ndyà kùdì Nzambì, ne wêwè uvwa mubììkìdììbwe kùdì
Nzambì bwà kwenza mudimu…
28 Mpindyewu, kùdì dìyelè dinène mwaba awu dìdì mwena
lukunà mwà kukwenzela. Ùdi mwà kukufikisha ku dyela
meeji ne kwêna mubììkìdììbwe pèèbè mubììkìdììbwe, pashììshe
wàlukila kàbìdì ùkwelesha meeji ne kwèna mubììkìdììbwe to;

anyi ùkwelesha meeji ne udi—udi mubììkìdììbwe pèèbè kùyì
mubììkìdììbwe to; eci anyì cikwàbò, mu mìshindù yônsò. Kàdi
bìdi bìkèngela bwà wêwè kucìtabaleela.

29 Mpindyewu, mùshindù wà kucyènza ngwôwò ewu. Kwanji
kujandula dyàmbedi…Èè, mpindyewu, eci mmubelu, cintu
cìmwèpelè cîndì mwà kufila pa bwalu ebu mmubelu ewu.
Nwamònu anyì? Kàdi ikàlà mutwìshììbwe ne dibììkila dyèbè
dìdi difùma kùdì Nzambì, ne pashììshe ùkenketè tulumbìlà ne
twipàcìlà twèbè. Wamònu anyi? Mpindyewu, s’nudi bamanye
cîndì muswè kwamba pa bwalu abu. Ncinyì cìdì cìkusàka
bwà wêwè kuyiisha? Cìvwa ànu…Udi wela meeji ne cìvwa
mmudimu mutàmbe kupeepela kupita uwùtù naawu anyì? Dîbà
adi’s mbipìcììbwe ne wêwè mucìpwe mwoyi’s, kacìvwa dibììkila
nànsha.

30 Dibììkila dyà Nzambì dìdi ditàmba kwosha mu mwoyi wêbè
mu mùshindù wà kùyì mwà kupeta diikisha to munyà ne butùku
bwà bwalu bwàdì. Kwèna mwà kushiyangana naadi to, dìdi ànu
kacya dyà kucìncimika.

31 Nènku—nènku byôbì bìkèngela bwà wêwè kuyiisha…Udi
wamba ne, èè, mpindyewu, kiipàcìla kakwàbo nkàà ne: “Ndi
ngeela meeji ne, ku mudimu wà dyenza ûndì naawu, bu
ngiikalapu mutangadiki wa ùlubuluka anyì mpaasàtà, kwikala
ne difutu dîmpè dindongolwela, kwikala ne nzùbu ûndì mwà
kubwelamu ne bikwàbò, ne kwikala ne mwoyi, dîbà adi ndi—ndi
ngeela meeji ne aci ncifwànyìne kwikala cintu cîmpè, citàmbe
kupeepela kupita cîndì munkacì mwà kwenza mpindyewu
eci. Ne bushùwà ndi ngeela meeji ne ncifwànyìne kwikala
nànku…” Mpindyewu, nwamònu’s, cyà kumpàla kiipàcìla
kèèbè nkàà mafi. Nwamònu’s, kî nkîmpè to. Nwamònu anyì?
Wêwè—wêwè udi mu ntùpàkànyì pa cyôcì aci.

32 Dîbà adi udi mufwànyìne kwamba ne: “Èè, pàmwǎpa
mbwalu ndi…ngeela meeji ne pàmwǎpa ndi mufwànyìne
kwikala mutàmbe kumanyika munkacì mwà bantu.”
Nwamònu’s, neùjandule ne udi pabwîpì menemene ne cibùlà
cinène. Ncyà bushùwà, nwamònu’s!

33 Kàdi, mpindyewu, pììkalabi ne kiipàcìlà kèèbè nkàà ne:
“Nànsha byôbì bìkèngela bwà mêmè kudyà bisùkwita byà
mukèlè ne kunwà mâyì à ku mulonda, s’nênnyiishè Èvànjeelìyò
nànsha byà munyì.” Cintu kampànda cyà cikukunya munda
mwèbè amu ne: “Nênyiishe Èvànjeelìyò anyì nêmfwe!”
Nwamònu anyì? Dîbà adi neùye—neùye mwaba kampànda,
bwalu n’Nzambì udi ukwàta neebè mudimu. Nzambì ngudi
uDìmanyisha kûdì, bwalu cìdi n’Nzambì kàyi ùkulekela wikisha
to. Nènku, pa ciibidilu, muntu mubììkila kùdì Nzambì kàtu
muswè kucyènza to. Nukaadiku beele meeji pa bwalu abu anyì?
Muntu kanà yônsò…



8 DÎYÌ DYAKULA

34 Ànu àbìdì àdì panshì àà bàvwa bankonke kùdì bânà bèètù
bàà mushinga mukolè bàà dikema aba, bàvwa bambe ne:
“Mpindyewu utùdi tubwela mu Njila ewu, Mwanèètù Branham,
mpindyewu utùdì bapete Mukalenge ne bapete Nyuma Mwîmpè
ewu, bìkèngela tukebe mapà bwà mudimu wètù wà bwambi
utùdì ne cyà kwenza.”
35 Mêmè ne: “Kanùcyěnjìku nànsha to.” Nwamònu anyi?
Kanùbediku bantu bwà kwenzabo cintu bu nànku to, bwalu pa
ciibidilu muntu utu muswè kucyènza awu’s mmuntu udi—udi
kàyì mwà kucyènza to.
36 Mulùmyànà utu uteeta kucìnyeema awu’s ki udi Nzambì
ùkwàta nendè mudimu. Nwamònu anyì? Pììkalaye ùteeta bwà
kucìnyeema ne: “Kaa, mwanèètù, ndi nkwambila’s, ndi…
dibììkila dìdi munda mwànyì kàdi ndi…Yoyǒyò! Mwabilaayi,
ndi mufwànyìne kukina bwà kuteeta ciine aci.” Èè, s’ki bwalu
mbwôbù abu, nudi numòna’s. Aci—aci’s ki kuteeta kunyeema
aku.
37 Pììkalàye—pììkalàye muswè ànu kucyenza mu mìshindù
yônsò, katancì aka nudi bamanye anyì’s ùdi ùdìsangana “muntu
mudyàmbi.” Byenze bu mûdì wamba ne: “Nzambì, wêwè
mumpèèshè bukolè bwà kutentemuna mikùnà, ndi nKwambila
ne, nênKwenzèle cintu kampànda bu Wêwè mwà kundekela
ntentemuna mikùnà.” To, ki mmufwànyìne kucyenza to, kêna
nànsha mwà kudìtentemuna yêyè mwine ku lwìdì lujaalàme
to, nwamònu’s, pa nànku kààdyàkutentemunakù mikùnà bwà
Nzambì nànsha.
38 Angata ànu, cileejilu, bu Pôlò. Nudi nwela meeji ne
Pôlò ùvwa mufwànyìne kunyeema dibììkila dyèndè anyì?
Kaa, mwanèètù! Kàvwa mwà kucyènza to. Dìvwa ànu kacya
dyàmucìncimika munyà ne butùku too ne mwà kashìyàye
èkèlezìyà wendè, wàkashiya bintu byônsò ne—ne kupwekaye
mu…Ngeela meeji ne mùvwa mmu Asie, kî mmwômò anyì?
Nènku kushààlamù bidimu bìsatu, munkacì mwà kulonga
Mifùndu, bwà kujandula ní Cìvwa cyà bushùwà anyì to,
nwamònu’s, bwà kujandula Nzambì ní nguvwa mumubììkile
bulelèlà.
39 Pa nànku pììkala Nzambì ukubììkila, mwanèètù wa balùme,
ne cìtungunuka ne kuumbula munda mwàmwoyi wèbè, dîbà adi
ndi mufwànyìne kwamba ne “Teeka ku luseke bujitu bwônsò, ne
mpèkaatù udi ukujìngila bipeepèle nànku awu.” Nudi numòna
anyì? Byôbì ne…Kàdi byôbì kabìyi bikumbula to, nènku dîbà
adi mêmè—mêmè—mêmè ncyêna mufwànyìneku kwela meeji
makwàbò mapitepite bûngì pa bwalu abu to. Cìlekèlè ànu pa
kaaba kààcì apu.

Mpindyewu, yêyè ne, mwanèètù wa balùme ewu wǎmbì
kaaba aka ne:

Mwanèètù Branham, bìvwa bìkèngela…Udi wela
meeji ne Nzambì mmufwànyìne kwakula…(bwà mêmè
kumwambila.)

40 Ndi ngiitabuuja ne Nzambì mmufwànyìne kwakula ànu
buludi nendè. Bwalu, nudi bamanye’s, Nzambì…Twêtù
katwèna batàmbe bunène byà Yêyè kàyi mwà kwakula neetù to.
Nènku Yêyè—Yêyè—Yêyè neàkule neetù, èyo. Nwamònu’s, Yêyè
ùdi ànu…Yêyè neàkule neetù.
41 Nènku ndi nnwambila ne, bu Yêyè mwà kungambila, dîbà
adi mwanèètù wa balùme awu mmufwànyìne kwamba ne: “Èè,
Yêyè’s ngudi mwambile Mwanèètù Branham nànku, Nzambì
àtumbè’s wè!”
42 Kàdi, nudi numòna’s, kî mwanèètù Branham udi ukubììkila
to, m’Mukalenge Yesù udi ukubììkila awu. Nwamònu anyì?
Nènku pììkalabi ne m’Mukalenge Yesù ngudi ukubììkila awu,
Yêyè’s ngwâkula. Nwamònu anyì? Ndi mufwanyine kwakula
neebè ku macì èbè, kàdi pàdì Kilistò ùkubììkila ku mudimu
wà bwambi mmu mwoyi wèbè amu. Nwamònu anyì? Ki mwaba
ngwôwò awu ùdì cintu aci ne cyà kwelela lwongò ne kwena mwà
kutuukaku to.

Mpindyewu, ndi ngeela meeji ku lukonko lwibîdì…
43 Mpindyewu pììkalàku lukonko kampànda pa bwalu abu,
lukonko kanà lwônsò pa bwalu abu, nwamònu’s, lwà ne dibììkila
dyà muntu dìdi ne cyà kwikala mu mwoyi wèndè, difùmina
kùdì Nzambì. Nènku—nènku mwanèètù mukwàbò…Kaa, ndi
mumanyè udi mufùnde elu elu ewu. Nwamònu’s, ndi mumanye
udi mulùfùnde, mwanèètù wa balùme wa mushinga mukolè,
wa ngâsà, ûndì ngììtabuuja bulelèlà ne ùdi ne dibììkila dyà
Nzambì. Kàdi ndi ànu…Ncyêna muswè bwà yêyè kuwenza pa
kwànyì kwamba to (ki bwà cinyì ndi mulwǎndàmùnè mùshindù
wûngandàmùnu awu), nwamònu’s, pa kwamba kwànyì ne; “Èè,
èyo, bìvwa bìkèngela bwà Mwanèètù Kampànda kubwela mu
mudimu wa bwambi.” Nwamònu anyì?
44 Mpindyewu wêwè udi wamba ne: “Mwanèètù Branham
mmungambile ne bìdi bìkèngela bwà ngenze aci.” Nwamònu’s,
ne pàngǎpa ambà tǔng bu cintu kampànda mwà kwenzekela
Mwanèètù Branham, mêmè kushipiibwa, anyì kufwà, anyì—anyì
kuumuka? Dîbà adi, nwamònu’s, dibììkila dyèbè ndimane kujika
dîbà adi. Kàdi pììkalàbi ne Yesù ùdi ùkubììkila, mwanèètù wa
balùme, bwà pàcìdiku ànu Cyendèlèèlè necììkalè ànu cikobola
ne mutooyi mukolè. Nwamònu anyì? Ne dîbà adi udi umanya
mwaba wûdì mwimànyine.

Mpindyewu ku lwibîdì…
45 Anyì cintu bu nùnku ewu: “Bu mûndì mumanye ne
nditùkù dyà ndekeelu.” Ncyà bushùwà ne ndi ngànyisha aci
mu mwanèètù awu. Ncyà bushùwà ne ndi ngànyisha aci mu
mwanèètù awu bwà kujingulula ne tudi mu ditùkù dyà ndekeelu,

ne meeji matòòke à mu mwoyi wèndè, ujinga kwenzela Kilistò
cintu kampànda.

Lùdì lùlonda lùdi ne:
108. Mpindyewu, bu Mukalenge wètù wa mushinga mukolè

mwà kundekela ngenza kaacintu kakesè Bwèndè,
nebìkèngele bwà mêmè kwalukila mu bisùmbù mûmvwa
mukwàte mudimu wà bwambi citùpà mu…mu
ntupàkanyi (yîndì nyingaleela eyi)… mmwelè cyôcì
aci mu tubòko…ne nteeta kubàmbila Bulelèlà anyi?
Bàvwa batàmbe kwikala—bàvwa batàmbe kwikala pa
mwoyi wànyì.

46 To, mwanèètù, ncyêna mufwànyìne kwela meeji ne bìvwa
bìkèngediibwa bwà wêwè kwalukila mu cisùmbù cìmwècìmwè
aci to. Kàbìdì ndi ngeela meeji, mwanèètù munanga ne, pàdì
Mukalenge ùkubììkila Ùdi mwà kubenga kukulekela uya
mûvwà uyàyaaya pawùcìvwa mu cisùmbù amu, ne pàmwǎpa
udi mulongeshe bintu anyi mupete bintu bìvwà kabìyi…byûdì
mu bushùwà bwà bwalu umòna bishììlàngàne mpindyewu,
nwamònu’s, byûdì mufwànyìne kumòna bishììlàngàne ne
mûvwà ubimòna kale. Mpindyewu, nènku Mukalenge,
pààkakubììkilaye, Yêyè ùdi mwà…pììkalabi ne Yêyè ùdi
ukuvwijilaci cilelèlà, Yêyè mmufwànyìne kukutùma nî mpenyi
nî mpenyi. Nwamònu anyì? Kabìvwa bìkèngela bwà wêwè kuya
ku cisùmbù kampànda anyì cintu kampànda nànsha.
47 Paùvwàmù apu uvwa ne meeji matòòke. Mêmè ndi mumanye
mwanèètù, mungǎmbì amu, udi mufùnde nkonko eyi. Ne
bondòke bwà meeji matòòke, ne mwena Kilistò mulelèlà ne
mushùwashùwàlè, wêwè udi mwenze cilenga cyûvwà mwà
kwikala mwenze ne dyèbè pàdì dimanya dyûvwa naadi,
nènku aci’s ke cyônsò cìdì Nzambì ùlomba. Nwamònu anyì?
Mpindyewu, bu ne bìvwa bìkèngela bwà Nzambì kukubììkilaye
bwà wêwè kwalukila ku cisùmbù aci, mêmè’s mvwa mwà
kwalukila cyàkàbìdì. Kàdi pììkalaYè ne kàvwa mwenze nànku
to, ndi—ndi ngeela meeji ne ndi mufwànyìne kuya ànu kwônsò
kùdìYe muntùme aku. Kùdikù lukonko anyì?

Nomba mwisâtù:
109. Mmunyi mùdì muntu ùmanya kaaba kèndè kajaalàme mu

Mubidi wà Kilistò?
48 Alu’s ndwà lwîmpè, lwîmpè be : “Mmunyì mùdì…” Alu
ndufwànyìne kwikala lukonko lwa mùshindù ùdì munkacì mwà
bààbûngì bèètù mwab’ewu dilòòlò edi, “Mmunyì mûdì umanya
bijaalàme menemene?” Mpindyewu, ndi ncinkila ne mwanèètù
ewu mmuswè kumanya ne “Mmwaba kaayi, mwaba mu Kilistò,
ncitùpà kaayi cyà Kilistò cîndì nkwàcila mudimu?”
49 Mpindyewu, cileejilu, ndi mufwànyìne kwamba nùnku ewu,
mwanèètù wa balùme, bwà kukupa dyandamuna ditàmbe
bwîmpè dîndìku pàànyì mumanyè. Kaaba kèèbè kàdi…mu

Kilistò nkakubuulwila kùdì Nyumà Mwîmpè. Ne pashììshe
pawìkalà muswè kumanya ne n’Nyumà Mwîmpè anyì kî n’Yêyè
to, jandulaku ne Yêyè ùdi ùbènesha cyûdì wenza aci, anyì kêna
ùcìbènesha to. Nènku pììkalàbi ne Yêyè ùdi ùcibènesha, dîbà
adi’s n’Yêyè. PììkalaYe kàyì ùbènesha…
50 Byenze muvwa muntu kampànda mungambìle matùkù
mashààle aa, wàmba ne: “Mukalenge mmumbììkìle bwà
kuyiisha.”

Mêmè ne: “Èè, nànku yiishà’s.” Nwamònu anyì? Ki pa nànku
yêyè—yêyè…
51 Ncyà bushùwà ne ndi ngeelameeji ne bìdi nànku…Sàtaanà,
yêyè ànumwà kufikisha muntu ku—ku dyenza mùshindù awu ne
pashììshe kumuseeswisha, aci’s ki cìtùye muswe kwenza’s. Dîbà
adi buloba bujimà bùdì bùfunkunamunuwàbò ànumwaba awu.
Muntu kampànda ùdi wèla meeji ne ùdi ne dipà dyà dyakula dyà
mu myakulu ne dyandamuna; umwe ùdi ne dipà dyà dyondopa
dyà kùdì Nzambì; munga ùdi ne bintu ebi bu mùdì…Mîngà
misangu bàdimu ntupàkànyi pa bintu abi, nwàmònu’s. Nemîngà
misangu bàdi beela meeji ne kabèèna naabi to pààbò biikàle
naabi. Nànku mbikolè menemene’s.
52 Pa nànku misangu yônsò enzaayi cyôcì eci, bânà bèètù, dîbà
dyônsò dyûdì udyùmvwa ne udi ne cyà kwenza cintu kampànda
adi, dyàmbedi jandula ne cyôcì aci ncilondàngàne ne Mifùndu
bwà wêwè kucyènza anyi (pììkalaci mu Mifùndu). Kacìyì ànu
cifùndììbwe mu mwaba ùmwèpelè cyanàànà to, kàdi ndi njinga
kwamba ne mu Mifùndu yônsò mu Bible mujima bwà wêwè
kucyènza, pa kaaba kèèbè, ambàbi tǔng bu ne udi mwà kwikala
mutangadiki, mpaasàtà, mulongeshi, mupròfetà, cyônsò cìdi
Nzambì mufwànyine kwikala mukubììkìdìle bwà wêwè kwikala
aci. Nwamònu anyì? Anyi wêwè ne dipà dyà myakulu, dipà
dyà dyandamuna, dipà dyà mùshindù kanà—kanà wônsò wà
mapà citèèmà à Nyumà mu èkèleezìyà, ne midimu yìnaayi yà
èkèleezìyà, kaaba kanà kwônsò, dyàmbedi anji tàngila Nzambì
ní mmukubììkìle.
53 Pashììshe, pa ciibidilu, mùshindù wûndì ncìtangila bwànyì
mêmè mwine, ànu…eci mmêmè, Ntu ntàngila ngiikàdìlù wa
muntu ne mmòna ne ndipà dyà mùshindù kaayi dìdìye ùjìkula.
Nwamònu’s, Nzambì neàkwate mudimu ne cifùkììbwa Cyèndè
mùshindù ùdìYe mucyenze awu. Nwamònu anyì? Yêyè neěnzè
cifùkììbwa…
54 Nwênù bamumòne wenza maalu ne mapeepeleja ne
kàyì utwa nyimà pàmwè to, nwênù,…kàdi wàmba ne:
“Mukalenge mmumbììkìle bwà cikampànda, bwà kwikala
mpaasàtà.” Mpindyewu, mpaasàtà kêna mwà kwikala muntu
wamapeepeledi to. Mpaasàtà yêyè’s ùtumushìndàme, wamutwe
makàsà panshi. Nwamònu anyì?

55 “Nzambì mmumbììkìle bwà mêmè kwikala mulongeshi.”
Kàdi mutangilaayi numòne mùdìye umvwija Dîyì. Nwamònu
anyì? Yêyè ùDìbwejakaja dyônsò ne bikwàbò byônsò, dîbà adi
nudi mwà kwamba cìdìku’s. Nwamònu anyì?
56 Kàdi, dîbà adi, cintu cyà dyenza, kaaba kèèbè katu misangu
yônsò ànu kàmanyikile ku ne udi mwà kucyènza anyì kwêna
mwà kucyènza.
57 Mpindyewu, pààkambììkila Nzambì bwà mêmè kwikala
mutangadiki, mvwa njinga kwikala mpaasàtà. Nènku mêmè
kwela meeji ne kushààla kumbèlu eku nkufwànyìne kwikala
kulenga’s. Kàdì Mukalenge kumbììkilaye. Ki ndekeelu wa
byônsò bantu bônsò kudisangabo…Kakwèna nànsha umwe wa
kùdìbo ucìdi mushààle mwab’ewu dilòòlò edi to, mu mùshindù
wà ne bààkadila myadi ne kuyabo kuntwaku mu nomba 1717 wa
Mùsèèsù wà Spring. Nènku inǎbànzà awu, Mandamu Hawkins
ewu, kulwaye kutwìlangana naanyi wàmba ne (udila mwadi,
mu cikondo cyà lukòta amu, pàvwà muntu ku mutumba mwà
kulàmba lwesu lwà nkùnde ne twêtù bwônsò tulwa tuyìdya) ki
yêyè ne: “Mêmè nêngàbanyine bânà bàànyì byàkudyà ku mèèsà
bu wêwè ànu mwà kwibaka tabernacle kampànda.” Nwamònu
anyì?
58 Nènku dibììkila dyànyì divwa mutangadiki. Dìndà adi…
Ntèèkamwab’ewumenemu dibwe dyàmuditumba edi, bu twêtù
mwà kubuululamù dilòòlò edi, nenùmòne dibeji dyà mbangilu
dyà mu Bible wanyì mùvwaYe mungambile ne ndi mutangadiki.
Nwamònu anyì? Ne mêmè mwine ncìvwa mpaasàtà wa mutàmbe
kutuuta dyàkalenga to, ncìvwa mufwànyìne kwikala nànku
to, bwalu ncyêna ne lutùùlù ne bìdì bìkèngela bwà kwikala
mpaasàtà to. Nwamònu anyì? Nènku ki bwà cinyì bu mêmè
mwà kuteeta kwikala mpaasàtà, ndi mufwànyìne kwikala kule
ne kaaba kàànyì ànu mùdì mpaasàtà mwà kwikale kule pàdìye
uteeta kwikala mutangadiki.
59 Nudi bumvwe cîndì muswè kwamba aci anyì? Udi mwà
kumòna mùshindù ùdì Mukalenge ukubììkila, cìdì kaaba kèèbè
mu Mubidi. Kùdikù lukonko anyì?

110. Bantu bônsò bàdi bûle tèntè ne Nyumà Mwîmpè bàdì
bààkula mu myakulu nànsha ku tootootò nànsha ku
ndandanda anyì?

60 Ki lukonko lwà kumpàla ndwôlò alu ne: “Bônsò bàdì ne
Nyumà Mwîmpè…” Dîbà adi, byônsò bìdi mu lukonko lùmwè,
ndi naalùmwab’ewu lukòsolola bu lukonko lwà nombamwinâyì.
Kàdi nên—nêngǎmbè eci nùnku dyàmbedi, nudi numòna’s:

Bantu bônsò bàdì ne Nyumà Mwîmpè bàtuku bààkula
mu myakulu nànsha ku tootootò nànsha ku ndandanda
anyì? Ndi musanganemwabawùvwà Pôlò mwambe ne yêyè
“wàkaakula mu myakulu kubàtàmba bônsò bwàbò.”

Èyo, lukonko nomba mwinâyì: Bônsò bàdi bààkula mu
myakulu pàdìbo bapeta…Anyi, to, ndwambe ne: Bônsò
bàdi bààkula mu myakulu…To: Bantu bônsò bàdì bûle
tèntè ne Nyumà Mwîmpè aba bàtu bààkula mu myakulu
nànsha ku tootootò nànsha ku ndandanda anyì?

61 Mpindyewu, mwanèètù, ndi…Elu ndukonko lwà ndòndò.
Mpindyewu, mwaba awu, nudi pàmwǎpa…Pàmwǎpa nêmpete
àmwè mandamuna pa bwalu ebu.
62 Nyumà Mwîmpè, citùpà cyà Nyumà Mwîmpè
ndibingishiibwa. Apu’s mpaùdì dyàmbedi…bìkèngela Nzambì
àkubììkilè cyanàànà kwàdyàkubììkidiibwa to. Nwamònu’s,
kakwèna cintu nànsha cìmwè cyûdì mwà kwenza mu wêwè
nkààyebè to. “Muntu nànsha umwe kêna mwà kulwa kûNdì
pàdì Taatù Wanyì kàyì mumukòke dyàmbedi to.” Ncyà bushùwà
anyì? Nànku awu dibingishiibwa’s ncitùpà cyà Nyumà Mwîmpè.
63 Nukaadiku bangumvwe ngumvwijila nkòlomò wa Ba-
Luthériens awu cikondo aci bwà budimi bwà matalà anyì?
Nwamònu’s: “Ditalà, muntu wàkapatuka e kukùnayè tùbìdì…
kukùnayè budimi bwèndè bwà matalà. Dìndà dyàkalondà
kupàtùkayè kàdi ‘kakùyì cintu nànsha cìmwè.’ Paanyimà
pàà katancì kupetayè tubeji tukesè tùbìdì tupàtùke kuulu,
kwambayè ne: ‘Nzambì àtumbè bwà budimi bwànyì bwà
matalà’s wè!’” Ki mêmè ne: “Ùvwa ne budimi bwàmatalà anyì?”

Ne nkòlomò wa ba-Luthériens awu kwambayè ne: “Mu
mùshindù mushààdìle.”
64 Mêmè kwamba ne: “Aci’s ncyà bushùwà, mu mùshindù
mushààdìle ùvwa naawù’s.” Kàdi mêmè kwamba ne: “Ku…”
Mêmè ne: “Abu’s bàvwa nnwênù ba-Luthériens.”
65 “Dyà kààleelù edi mabeji kukolawù e kudyenza too nzeba.
Awu’s ùvwa m’Méthodiste. Citùpà ciibîdì cyà ditalà, nzeba’s.”
(Ngeela meeji ne aci ncyà bushùwà, nwênù bânà bèètù bàà
ku ferme.) “Ne pashììshe nzeba kupwekesha mêsù kùdì dibeji
kwamba ne: ‘Huh! Mêmè ndi nzeba, wêwè udi ànu dibeji nàka’s!
Nwamònu’s, ncyêna kàbìdì neebè dijinga to.’ Ne pashììshe
nzeba…Bungungu bwà bilòngò bùdi butuutuka ku nzeba,
bwàlukila cyàkàbìdì mu dibèji; bìkèngela bupete dibeji.”
66 “Ne pashììshe kuumukila ku aci cìdi cìpatula mwepu. Aci
cìvwa m’Mpenta, dyalujulula dyà mapà bu àkabwela mu mwaba
wa kumpàla, àlukila ku cyà bangabanga. Pashììshe pààkapàtuka
mwepu, kwambawu ne: ‘Ncyêna neebè dijinga to, wêwè nzeba.
Anyì même ncyêna menemene neebè dijinga to, wêwè dibeji.’”
67 Kàdi, twamb’eku twamb’eku, mwoyi ùmwèùmwè ùvwàmu—
kabeji kàà ditalà aku awu ki wàkenzà nzeba. Kàdi cìvwà
mu kabeji ne nzeba aci’s ki kwenza lutete. Pa nànku Nyumà
Mwîmpè ùdi wàkula mu myakulu awu ncinyì? Ndibingishiibwa

dibàndìdìle. Nwamònu anyì? Èkèleezìyà wa beena Mpenta
ncinyì? Mba-Luthériens mu cipidì cibàndìdìle. Nwamònu anyì?
68 Kàdi mpindyewu pàkaadì dibàndidila edi dilwa, lukonko
ndufwànyìne kwikala lwà ne: “Dîbà adi nebìkèngele ànu
bwà mêmè kushààla anyì?” To! To, ditalà ndibobe. Nwamònu
anyì? Wêwè udi ubanga ne lutete. Banga ne—ne Dîyì, lutete,
Nedìtwale dibingishiibwa. Ne ushaale mu dibingishiibwa too ne
pààtwàlaDi dijidiibwa. Shààla mu dijidiibwa too ne paùdi upeta
Nyumà Mwîmpè.
69 Mpindyewu paùdi upeta Nyumà Mwîmpè, Yêyè awu neenzè
ncinyì? Ncinyi…Ùcìdi ànu ne lukonko, kî mmwômò anyì? Èyo:
111. “Dyakula dyà mu myakulu” ncinyi’s?
70 Dyakula dyà mu myakulu kî cîngà cintu to ànu dibatiiza dyà
NyumàMwîmpè dìdì dikubingisha ne dikujidila adi. Mmutàmbe
kuwujiibwa! Mpindyewu, ndi muswè…Mvwa njinga lukonko
elu. Nzambì mmumanye ne kacya ncìvwa mumanye ne
muntu awu ùvwa ne cyà kwela lukonko, dyandamuna…
anyì kulùkonka to.
71 Mpindyewu, bìdìku kàbìdì…kwôkò kwikàle luuya lupite
bûngì munda emu, kangulaayiku ciibi cyàcya nwênù babange
kubungila ne tulù anyì cikampànda. Ndi njinga ne eci
nùcyumvwe bîmpèmenemene. Bwalu kùdi—kùdi luuya ndambù,
cìdi mwà kunùbùngishisha tulù.
72 Mpindyewu mònaayi, mònaayi eci: dibingishiibwa,
dijidiibwa, dibatiiza dyà Nyumà Mwîmpè.
73 Mpindyewu tàngilààyi kuneeku, ki cyôcì eci’s. Lekelaayi
ncileejè. Mpindyewu, ndi kwinshì eku, ndi ngènzàmpèkaatù,
ndi ngenda nya ewu mùshindù. Musangu kampànda, paanyimà
pàà katancì, Cintu kampànda cìdi cyàkula naanyì. Nènku cintu
nànsha cìmwè kacyèna mwà kunkudimuna to ànu Nzambì.
Ncyà bushùwà anyì? Mêmè ndi mukudimukile mu elu luseke.
Mpindyewu, pândì nkùdimuka, ki dibingishiibwa dyanyì ndyôdì
adi. Ncyà bushùwà anyì? Mpindyewu, cimfwànyì eci ki kayidìla
kàànyì, nwamònu’s, cimfwànyì cyà Kilistò.
74 Mpindyewu ndi muswè kufika kaaba kândì mwà
kudyùmvwa bîmpè mu nyungulukilu Wendè. Nwamònu’s,
ndi mubingishiibwe. Mpindyewu ndi mfika mu eci citùpà
mûndì mwà kwakula Nendè, bwalu…Ncìdi ànu ndyùmvwa
mêmè mwine bundù. Ncidi ànu nnwa mfwanka, ncìdi ànu
nshima, ngenza tuntu tukesè twà budimu tûmvwà ncìyi ne cyà
kwenza nànsha, dîbà dyônsò ndi ànu ngadìshinda ne ngajuuka,
ngadìshinda, ne ngajuuka, kàdi ndi muswè bwà Yêyè kunkezula
ku bintu byônsò abi bwà ngaamòna bulelèlà mwà kuya kùdìYe
ne kwakula Nendè. Nwamònu anyì? Èyo, ncyôcì eci, ndijidi-…
citùpà cyà dijidiibwa.Mpindyewu, ncyenzè cinyì’s? Ncingolòlole.
Nwamònu anyì?

75 Mpindyewu nêntungunukè ne kuya too ne ku Nyumà
Mwîmpè. Nwamònu anyì? Nènku pândì mbwelà mwab’ewu
ndi mu Nyumà Mwîmpè ku dibatiiza. Ncyà bushùwà anyì?
Nyumà Mwîmpè ùdi wènza cinyì? Ùdi ùmpèèsha bukolè.
Bukolè bwà kwikala muyiishi, bukolè bwà kwikala kangìmbà,
bukolè bwà kwakula mu myakulu, bukolè bwà kwandamuna
myakulu. Mmûle tèntè ne bukolè, bwalu Nyumà Mwîmpè
mbukolè bwà Nzambì. Nènku cìvwa mbukolè bwà Nzambì
bwàkankùdimwisha abu. Cìvwa mbukolè bwà Nzambì
bwàkanjidila. Mpindyewu mbukolè bwà Nzambì bùdì bungûje
mêmè.
76 Mpindyewu, mu mpùngà mukwàbò, ndi mwimane
mwab’ewu nènku ndi nteeta kwamba cintu kampànda kàdi
Bukolè bwà Nzambì bulwa pambidi pàànyì mu mùshindù
mukolè wà ncìyikù mwà kwakula kàbìdì to. Nwamònu anyì? Ki
mêmè kubanga kukukumina. Byenze bu mvwa nswa kwamba
ne: “Bânà bèètù,” bu mwimane mùshindù ewu.
77 S’ki cyôcì eci, nêncìfwànyìkijè mu mùshindù ewu.
Ndi muswè kwakulaku neenù bânà bèètù bwà nwìkalèku
batwìshììbwe ne nudi bacyumvwe. “Mmunyì—mmunyì—
mmunyì mûdì wenza, mwanèètù?” Nwamònu’s, mêmè’s ncìdi
ànu mupììle. “Uh, ndi—ndi ne disànka bulelèlà dyà ne ndi—
ne ndi ànu umwe wenù. Ndi—ndi—ndi ne disànkà dyàbûngì,
nudi numòna’s.” Èyo. Mpindyewu, paanyimà pàà katancì,
ncinyì’s? Ndi mumanye ne nudi ànu kacya nwantàngila mêmè ne
bamanye ne ncìdi ànu ngenza bintu, mucĭkàle ànu ngenza bintu
byà bukooya bwà pa buloba pa bwalu abu.
78 Paanyimà pàà katancì mêmè kusukudiibwa. Mpindyewu
cintu kampànda ncyenzèke, ndi mujidììbwe. Ndi mwà
kunùtàngila buludi mu mpàla, ndi umwe wa ku nwênù.
Nwamònu anyì? “Èyo, mwanèètù. Nzambì àtumbè! Ndi ne
disànka dyà kwikala mu kasùmbù kàà beena Nyumà Mwîmpè
aka. Ndi ne disànkà dyà kwikala munkacì mwènù nwênù bânà
bèètù bàà cijila.” Bwà cinyì? Kwena mwà kumfunkunà mêmè
munu to, ndi musukula. Kàdi mpindyewu Nzambì neàntèèkè ku
mudimu. Mpindyewu, èyowà’s, mukalenge!
79 “Mwanèètù Branham, uvwa mubingìshììbwe anyì?”
80 “Èyo! Ndi mvùluka pâmvwà ne lutatu lwà ncìyi mwà
kukutàngila nànsha kakesè to. Mwanèètù, ndi mwà kukutàngila
mu mpàla mpindyewu.”
81 Nwamònu’s, s’ki bwalu abu’s. Mpindyewu, cikwàbò eci
ncinyì? Mpindyewu nêngììkalè mwà…Ewu mmusukula ne
mutèèka ku luseke bwà mudimu, ne ewu ùbwela mu mudimu.
Mpindyewu twêtù bônsò tudi bamanye ne mwâkù kujidila
mmwâkù wà cyena Ngelika, mwâkù mulamakaja wà cyena
Ngelika ùdi umvwija ne “musukula, ne mutèèka ku luseke bwà
mudimu.” Mabùngù àvwa makezùdììbwe ànu kùdì cyoshelu, ne

majidila kùdì cyoshelu ne matèèka ku luseke bwàmudimu. Kàdi
kwikala ku mudimu nkwikala muujììbwe ne mutèèkììbwe ku
mudimu.
82 Mpindyewu, ndi ntwa kuntu eku ne mpindyewu ndi
ndwa mbwela mu mudimu. Mpindyewu, ùvwa n’Nzambì
wâkankùdimuna, wàmba ne: “Ntèèleje Mêmè. Ntèèleje Mêmè!
Ntèèleje Mêmè!” Ki Yêyè kwamba…
83 Nudi bumvwe cîndì muswè kwamba aci anyì? Nwamònu
anyì? Nènku apa, [Mwanèètù Branham ùdi ùfwànyikija muntu
kampànda udi wakula mu myakulu—Muf.]…?…Nwamònu’s,
mwab’ewu, udi ànu mûle tèntè menemene mu mùshindù wa
wêwè…Ki cyôcì aci. S’ki bwalu mbwôbù abu, s’ki dyakula dyà
mu myakulu ndyǎdì.
84 Nènku ndi ngiitabuuja nùnku mpindyewu: Ncyêna
ngiitabuuja ne dyakula dyà mu myakulu ncileeji kampànda
cyà Nyumà Mwîmpè to. Kî mmwômò to! Bwalu nkaadìku
mumòne baloji bakàjì, baloji balùme, bakwàcì bàà nyoka ku
byanza, badémons, ne bikwàbò byônsò byàkula mu myakulu,
nènku kî ncyenzedi cìdì kacìyì mwà kupangila cyà Nzambì
(paùdì wakula mu myakulu) ne udi ne Nyumà Mwîmpè to.
Kàdi, vùlukààyi ne, Nyumà Mwîmpè ùtu bushùwà wàkula mu
myakulu ne dyabùlù ùdi mwà kucìtentula.
85 Ci—cileeji cyà ne wêwè udi ne Nyumà Mwîmpè
nsòmbelu wûdì usòmba, nwamònu’s: “Ku mamuma àbò
nkunwàbàmanyina.” Ne mamuma à Nyumà kaèna (kwakusanga
mwaba nànsha ùmwè mu Mifùndu) dyakula dyà mu myakulu
to. Mamuma à Nyumà adi dinanga, disànkà, diitabuuja,
mwoyi mule, bwîmpè, bupoleè, kalolo, lutùùlù. Nwamònu’s,
mpindyewu, ki mamuma ngwôwu awu. Ki cyûdì usangana
ku mucì bwà kwamba ne ewu mucì ngwà mùshindù kaayi.
Nwamònu anyì?
86 Ke cìdi bantu batàngile kunùdì nwênù bayiishi, ne kunùdì
nwênù balami, ne nwênù balubuludi, ne nwênù batangadiki. Udi
mufwànyìne kwakula mu myakulu pambelu apa mu mùsèèsù
emu ditùkù dijimà bulubulu, kî mbafwànyìneku kukwitabuuja
nànsha. Kàdi enda lwendu lwà byûdì wakula abi, uleeja bupolè,
ne miji yônsò yà bululu mipàtuke mundamwèbè, dîbà adi muntu
neàfike ku dyumvwa ne kùdi cintu kampànda.
87 “Dyakula dyà mu myakulu.” Mpindyewu, mêmè ntu
ngiitabuuja eci bulelèlà, bwà ne musangu mukwàbò, ne muntu
mûle tèntè ne Nyumà udi musòmbe mwinshì mwà cyoshelu
cyà Nzambì neàkule mu myakulu. Kàdi nkaadiku mumòne
bààbûngì bààkula mu myakulu bàtu kacya kabàyìku bamanye
kantu nànsha kàmwè pa bwalu bwà Nzambì to. Nwamònu anyì?
Kabàvwaku bamanye kantu nànsha kàmwè bwà bwalu Bwèndè
to nànsha kakesè, kàdi baciikale ànu bààkula mu myakulu.

Dyônsò dyà ku mapà awu dìdi mwà kutentudiibwa. Nwamònu
anyì?
88 Kàdi mamuma àNyumà adi àjaadika cìdi Nyumà udi munda
amu, udi ufila bujaadiki bwà Mwoyi wà Yesù Kilistò. Bwalu
kwôkò kwikale mâyì à mucì wà pêches mu mucì wa pommes,
s’newùkwame ma-pêches ànu mudibi bulelèlà ne buloba bùdikù
emu. Ncyà bushùwà. Nwamònu’s, bwalu’s ki mwoyi ùdi munda
mwawù amu.
89 Mpindyewu, ke cintu cìmwècìmwè cìdì mwab’ewu eci. Kàdi
mpindyewu, bwà mêmè kunufikishilaku nwênù bônsò cintu eci,
bwà twamòna bônsò mwà kumanya cintu cìmwècìmwè eci. Ndi
ngiitabuuja ne muntu mûle tèntè ne Nyumà ùdi…Mpindyewu
ùdi ùbwela mu Kilistò ku dibàtiiza, ne ànu…aci kacyèna…
Dyakula dyà mu myakulu kî ncileeji cyà dibàtiiza to. Nwamònu
anyì?
90 Dibàtiiza, ùdi mufwànyìne kubatiijiibwa mu bukolè bwà
dyabùlù, ne kwakula mu myakulu ne dibàtiiza dyà nyumà
mùseeswishi wa dyabùlù. Mmisangu bûngì kaayi yitùkaadiku
bacìmòne cyenzèke? Mmisangu bûngì kaayi yînkaadìku mêmè
ewu mucìmòne cyenzèke?
91 Ntu mene mumanye ne bôbò bàtù bànwina mashi mu
kabalubalu kàà mutù wà muntu ne bààkula mu myakulu.
92 Mvwa mumòne bajì bàà maja à nyoka mu cipèèlà pàvwàbo
badìjìngile nyoka munène ewu mu cimònù benda bààkula.
Mpàkààmàngà ùvwa ùpàtuka mùshindù awu, ne bôbò bàvwa
mwà kwakula mu myakulu ne bayàndamuna.
93 Mvwa nsanganyiibwa mu bituudilu byàbò byà beena manga
muvwabo batèèka crayon panshì mùshindù ewu, ne batèèka
mukàndà kampànda panshì mùshindù ewu, ke crayon kubànda
kupweka pa lubungu lwà mbàbùlà, wìmba ne: “Dikungula ne
dikosa dyà nsukì, bìcyelè bìbìdì,” ne ùfùndamumyakulumyenyi,
nènku muloji mulùme ùvwa ùcyùmvwija ne wàmba menemene
cìvwa cyenzèke. Ndi—ndi mumanye aci mêmè mwine. Nwamònu
anyì? Pa nànku ndi…Nwamònu’s, kanwèna mwà…
94 Pôlò wàkamba ne: “Mwaba ùdi myakulu, neyìjikè. Mwaba
udi bipròfetà, nebìpangile. Mwaba ùdì mapà wônsò aa, neàjikè
àbìdì àdì panshì aa.” (Tudi ne lukonko alu kumpàla eku.) “Kàdi
pàlwà cipwàngàne aci, cyà citùpà necìjìmine.” Nwamònu anyì?
Pa nànku tudi baswè cintu cipwàngàne, bânà bèètù. Nwamònu
anyì? Tudi bamòne bintu bipitepite bûngì byà mafi ne biikale
bifila dyumvwija dyàcì dibì.
95 Nènku kukungamanganyiku ne muntu ne—ne kwitabuuja
ne ùdi ne Nyumà Mwîmpè bwalu ùdi wàkula mu myakulu
to. Nwamònu anyì? Kàdi udi witabuuja ne ùdi ne Nyumà
Mwîmpè bwàmamuma àdiye ùkwama, bwalu Yesù wàkamba ne:
“Ku mamuma abo ki kunwabamanyina.” Nwamònu anyi? Ncyà
bushùwà ne: “Ku mamuma àbò.”

96 Mpindyewu, kàdi mpindyewu, ncììkadi nguumuka ku cyôcì
eci mpindyewu to, bwalu ncyêna muswè kupwekesha dipà
dinène dìdì Nzambì mufìle edi milongo to. Nwamònu anyì?
Ne mêmè ndi ngiitabuuja ne muntu mulùme anyì mukàjì udi
mûle tèntè ne Nyumà, anyì mwânà, udi musòmbèle mwinshi
mwà cyoshelu cyà Nzambì, kààkushààlamu ntàntà mule kàyì
mwakule mumyakulu to. Nwamònu anyì? Mêmè ndi ngiitabuuja
ne yêyè mulùme awu neàcyěnzè, anyì mukàjì awu’s.
97 Mpindyewu, udi mwà kupeta Nyumà Mwîmpè kàdi
pàmwǎpa kùyì mwakule mu myakulu paùdì muMupete
to. Nwamònu anyì? Kàdi wêwè mushààle cikondo cyônsò
kumpàla kwà Nzambì dîbà dyônsò, ne dibàtiiza ku dibàtiiza
dyènda dikutuuta, cintu kampànda necììkale mwà kwenzeka.
Nwamònu anyì? Neûjiibwe dîngà ditùkù mu mùshindù wà kùyì
mwà kwakula cîngà cintu to; nwamònu’s, udi—udi—udi uteeta
kwamba cintu kampànda, kucìyi ànu mwà kucyàmba kàbìdì
to, ne kuyì ànu mwà kucyàmba to. Nènku misangu yàbûngì bu
bantu mwà kufika ku dyumvwa ne cìvwa n’Nyumà Mwîmpè
nùnku mbatùngùnuke ànu ne kukangula mwoyi wàbò awu bwà
kulekela Nzambì wakula naabò.
98 Bible mmwambe ne: “Ne mishìkù yìdì yìkukuminà ne
myakulu mikwàbò ki mmungààkwilà ne cisàmbà eci.” Yeshààyi
28, nwamònu’s, 28.18. Mpindyewu ne: “Ne mishìku yìdì
yìkukuminà ne myakulu mikwàbò ki mmungààkwilà.”
99 “Dikukumina” ncinyì’s? Muntu udi kàyì mwà kwakula mu
mùshindù wà mujìkùke, utungunuka ànu ne: “Huh, uh, huh, uh,
huh, uh, huh.” Udi ànu…udi ukukumina, uteeta ànu ne: “Huh,
uh, huh.” Nwamònu’s, ànu mûle tèntè menemene ne Nyumà’s!
Ùdi munkacì mwà kuteeta kwamba…Byenze bu mùmvwamwà
kwamba ne: “Mwanèètù Ja-Jack-…Ja-…Mwanèètù Jack-…
Mwanèètù Ja-Ja-Jack-Jack-Jackson.” Nwamònu’s, mmùshindù
awu, udi uteeta kwamba, kùyì mwà kucyàmba to. Nwamònu’s,
mbwena kwamba ne, mûle tèntè menemene ne Nyumà! Cìdi…
100 Ndi muswè kunùkonka nwênù bânà bèètù, kacya ukaadiku
muumvwè Nyumà Mwîmpè ukunyukulula bibì be mu mùshindù
wà kùyìku mufwànyìne kwamba kantu nànsha kàmwè to,
mufwànyìne ànu kushààla musòmbe mupuwe mûngà musangu,
kacya ànuwasòmbamwab’awu ne udila ànumwadi? Nukaatuku
benze nànku anyì? Èè, aci’s n’Nyumà Mwîmpè. Bu nwênù
mwà…Cìdì cyènza ne bantu kabèèna bààkula mu myakulu
misangu yàbûngì, ki mbamanyè mùshindù wà kudìlekelela
bwôbò biine kùdì Nyumà to kàdi bàdi bakeba cintu kampànda
kûngà pààcì pambidi pààbò mene’s. Nwamònu anyì? Ki bwà
cinyì kabèèna…
101 Nènku dîbà adi bângà bantu bàdi bàdìtwa mu disaluka
ne bàmba mêyì àbûngì àdì kaàyì ne cidìwu umvwija to, kàdi
kabàyi ànu ne NyumàMwîmpè to, kàdi bàteeta kwambamùdìbo

nèndè bwalu mbaakùle mu myakulu. “Ku mamuma àbo ki
kunwàbàmanyina,” nwamònu’s.
102 Mpindyewu, kùdi lukonko anyì? [Mwanèètù Junior Jackson
ùdi wàmba ne: “Mwanèètù Branham?”—Muf.] Èyowà’s,
mwanèètù. [“Ndi ne disànka mùvwa lukonko alu lwedììbwe,
bwalu kakùyì mpatà to bângà bàvwa mwà kudìkonka cîndì
pàmwǎpa mwitàbùùjè ne mulongèshe kukaadi ntàntà mule.
Kàdi mêmè ndi ncììtabuuja ànu bu mûtù mucìlongeshè.”]
Twasàkidila, Mwanèètù Jackson. [“Nànsha mêmè mwakule mu
myakulu misangu bûngì kaayi, anyì ni ncinyì cyônsò, pììkala
nsòmbelu wanyì kàyì ufila bujaadiki bwà cìdì Bible wamba
to dîbà adi ncyêna mwîmpè kupita mbwa wa cyanàànà udi
utàmbakana mu mùsèèsù ewu to.”] Ncyà bushùwà. [“Ne kacya
ncìvwakù mwanji kwakula mu mwakulu mwenyi to ànu munda
mwà ngondo yìsambòmbò paanyimà pàà mêmè mumane kupeta
dibatiiza dyànyì.”] Ki mùshindù mene wûmvwà mucyěnzè
ngwôwò awu, mêmè pàànyì, Mwanèètù Jackson.
103 Mêmè kupeta dibatiiza dyà Nyumà Mwîmpè mu kaacitanda
kàànyì amu, nwamònu’s. Nènku bu paanyimà pàà cidimu cijima
nànku awu, anyì cintu bu nànku awu, mêmè—mêmè…kwakula
mu myakulu.
104 Nènku bu cidimu cijimà anyì bìbìdì nànku awu paanyimà
pàà cyôcì aci, mvwa nyiisha cyàkàbìdì mu èkèleezìyà kampànda,
nènku mvwa—mvwa mwimàne pa cibùmbà cyà ku cyambilu
mùshindù ewu, ki mêmè…Pâncìvwà mwânà mutekète ne ncìyi
mukàyàpàle ne mukùlàkaje bu mûndì mpindyewu emu to,
Mvwa mwà kutàmbàkana bîmpè ndambù ne mvwa ne disaluka
dyàbûngì mu kuyiisha. Mvwa mwimane mwaba awu nyiisha
ki mêmè kutùpikila ànu pa cibàsa. Cìvwa mmu èkèleezìyà
kampànda wa ba-Baptistes, mu èkèleezìyà wa ba-Baptistes
wa mu Milltown, ki mêmè kupweka buludi mu kajila amu,
ngenda nyiisha ne mwanyì mwônsò mûmvwà mwà kuyiisha
mùshindù awu. Nènku ndi mwenze ànu ngììmanyika kuyiisha,
Cintu kampànda cìvwà cintùntùmune cimfikishe ku dyamba
mêyì ndambu, mêyì anaayi anyì ataanu, anyì àsambòmbò, mu
myakulu myenyi. Nènku kumpàla kwà mêmè kumanya cîmvwà
munkacì mwà kwenza, Mêmè kudyumvwa mêmè mwine ngeela
lubila ne “Lubwebwe mu buloba bûme, Ciikishilu mu cikondo
cyà mvula wa cipupu.” Nwamònu anyì?
105 Ki pashììshe ditùkù kampànda ngenda mpweka ne njila
wa njanja, mvwa ngènda ndonda njila wa njanja, dyàmuneemu
dyà Scottsburg, ngènda mpweka ne njila wà njanja, ngènda
nkòntonona. Mpeepèlè yìtuuta bikolè, kaa, ekèlekèle, ne mabwe
àmashikamabwikilemu njilamujimà amu, kimêmè kusambuka
bwà ngaamòna mwà kupweka ne binunu byànyì makumi
asatu ne bisatu abi’s; makumi àsambòmbò ne bìsambòmbò
bìvwa bibànde lukwàbò luseke, byenzè bu bilondàngàne ne
njila awu’s. Nènku mvwa ngenda mpweka ne njila, nènku

dyàkàmwè…Mvwa ngenda nya kuntwaku, mvwa ngimba
misambu. Mvwa misangu yônsò ànu ngimba misambu. Mvwa ne
myabamishììlèshììlàngàne yîmvwà nya kasambila. Nènkumvwa
ngenda nya kuntwaku, ngenda ngimba, nènku dyàkàmwè mêmè
kulwa kujandula ne mvwa ngààkula mu myakulu, nwamònu’s,
ncìyi mumanye cîmvwà ngènza to.
106 Kwakula mu myakulu kùtu kulwa ne ditùtula mu mùshindù
wà muntu kàyì mwà kumanya cìdìye munkacì mwà kwenza
nànsha, anyì, kî mbamanye cìdìbo munkacì mwà kwamba
aci to. Ne dyandamuna ncintu ànu cìmwècìmwè aci. Ki
mbamanye cììkalàbo mwà kwamba to. Kabèènaku kàbìdì ne
cingenyingenyi cyà ne nebǎmbè cyôcì aci to, bwalu ncitàmbe
mfùkilu. Nwamònu’s, panùdì ànu nubwejamu cyà mu bufùki
pa dîbà adi kanwêna…nudi—nudi—nudi ne cyà mu bufùki,
nudi numòna’s. Kàdi cintu kampànda cyôcì ànu cikubàkule ne
cishààle cikukwàte, nènku udi ucyènza. Nwamònu anyì?
107 [Mwanèètù Neville ùdi wàmba ne: “Mwanèètù Branham,
ndiku mwà kwambaku cintu kampànda mwab’ewu mene
anyì?”—Muf.] Bushùwà, udi mwà kucyenza, Mwanèètù Neville.
[“Mpindyewu, paùdi ucyàmba mùshindù awu, kwêna ne meeji
à kwamba ne, nànsha nànku, ne—ne myakulu yìvwa ne cyà
kwikala mu bulongame mu disangisha bu ne muntu kàvwa mwà
kuyìkòntonona anyì? Bwalu yêyè ùdi mwà kuyìkòntonona…
Muntu udi ne dipà ùdi ne cyà kwikala ne bukòntononyi bwàdì.”]
Yêyè ùdi mwà kudìkòntonona yêyè mwine. Èyowà. Ànu bu…
[“Udi ne cyà kwikala mutwìshììbwe menemene bwà kumanya
ne ùkaadi pa kwakula mu myakulu”] èyowà’s, ncyà bushùwà
[“anyì kêna mu bulongame to ànu kwine kwônsò aku.”] Ncyà
bushùwà, yêyè ùdi ùcyùmvwa. Nwamònu anyì? Mpindyewu,
bu mùdì Bible mwambe ne: “Kwôkò—kwôkò kwikale muntu
wàkulamumyakulu cibì kakùyi mwandamunyi to, nànku àpuwè
byàndì.” Mpindyewu, mu bushùwà bwà bwalu.
108 Twǎnjìbi kwamba, cileejilu, nyewu ndi mwimane
mwab’ewu, muntu kanà yônsò ewu, paùdi mudilongolole
bwà kwela mbila, ncintu cìmwècìmwè aci. Nukààdiku bumvwe
bukolè bwà Nzambì bulwe pambidi pèènù panùdi nubanga
kwela mbila anyì? Mbanganyì bàkaadiku benze aci? Èè, twêtù
bônsò tukààdi bacyènze. Nwamònu anyì? Udi wêwè musòmbe
ànu mwaba awu, umvwa mùdìci cìlwa. Mpindyewu, kùdi
misangu yinùdì mwà kukanda cyôcì aci, nwamònu’s. Udi mwà
kucìkwàta, wamònu’s, kî ncyakàne to.
109 Kàdi amba tǔng bu ne wêwè uvwa mwimane, uyiikila
ne Mfùmù wa—wa ditùnga dyà États-Unis, anyì ne uvwa
mwimane pambelu apa mwikale uyiikila ne mulombodi wa
cimenga, nènku biikale nuyiikila bwà cintu kampànda cikwàbò,
ànu lwà mu mùsèèsù emu, nuyiikila ne musùmbà wà bantu,
ne dyàkàmwè wêwè kudyùmvwa ànu bu ne udi mufwànyìne
kutupika kuya muulu ne kudìlekelela panshi, kwela mbila

mikolè ne kwela mikunda ne “Butùmbi! Àlèluuyàh!” kàdi
kudituuta ku bintu byônsò ne kubànda kupweka ne mùsèèsù
mùshindù awu.Mbafwànyìne kwamba ne udimupâle. Nwamònu
anyì? Mbafwànyìne kwamba ne: “Muntu wàwa mmupâle.”
Nwamònu anyì?
110 Èè, nwamònu’s, s’udi mumanye bîmpè ne kî ncyûdì ne cyà
kwenza to dîbà adi. Udi ucìlama, nànsha mùdìci ànu munkacì
mwà kukusunsuma munda ne bikukolela bwà kucìlama. Wêwè
udi wamba ne: “Èyowà’s, mukalenge. Èyowà’s, mukalenge. Uh-
huh. Uh-huh. Èyo. Èyowà’s, mukalenge. Uh-huh.” Mwabilaayi,
pààci ànu munkacì mwà kwènda kukusùnsuma kàdi udi
mumanye mwà kutùùkija bwà dîbà adi. Nwamònu anyì?
111 Byenze bu mu nzùbu wa tubàdì kaaba aka ànu matùkù
mashààle aa, bàvwa ne beena Mpenta kampànda balwe bwà—
bwà kwenza cintu kampànda, beela mbila mikolè menemene
anyì cintu kampànda, bàvwa ànu—bàvwa ànu ne bukenji bwà
kucyènza, nudi numòna’s, mmwômò. Kàdi musangu wônsò
wùvwà nzuji awu mufwànyìne kutwàdija kwakula anyì bwà
kubàmbila cintu kampànda, bôbò’s bàvwa mwà kwakula mu
myakulu. Nwamònu anyì? Nzuji kwambaye ne: “Umushaayi
bantu bapâle aba mwaba ewu.” Nwamònu anyì?
112 Mpindyewu, bu ne kùvwakù dyandamuna kampànda dyà
yôyì myakulu ayi dyàmbila nzuji awu ne “EMU MMÙDÌ
MUKALENGE WÀMBA,” cintu kampànda cìvwa cifwànyìne
kwikala cilelèlà cyà ne: “EMU MMÙDÌ MUKALENGE
WÀMBA! Nzuji, cyûdi mwimànyìne apa nùnku ncinyì
wundumbulwisha paùvwa dilòòlò dishààle mukalàle ne
ndumbà? Dînà dyèndè ùvwa Sally Jones, mmusòmbèle ku
nomba 44waMwaba kampànda-kansanga-kankenga, mùshindù
awu. Udi undumbulwisha bwà cinyì? Aci ng’EMU MMÙDÌ
MUKALENGE WÀMBA! Mpindyewu vilabi aci kàdi kùyì
mukùlùke panshi mufwe nkeme.” Mpindyewu, kaa, mwanèètù!
Kùdi cintu kampànda cishììlàngàne apu.
113 Kàdi paùdi ànu ujuuka cyanàànà wakula, ne yêyè wàmba
ne: “Udi musenji bwàbò bôbò.” Nudi numòna anyì? Mpindyewu,
nudi bamanye dîbà dyà nwênù kushààla bapùwe ne dîbà
dyà nwênù kubenga kushààla bapùwe. Nwamònu anyì?
Mpindyewu, aci’s cìdi…Nwamònu’s. Ndi…Nudi numpeta
buludi mpindyewu’s, nudi bamanye cîndì muswè kwamba aci.
Nwamònu anyì? Mmwômò. Cyà bushùwà…
114 Tudi ne lukonko alu lwà kwinshi eku mene. Kabingila
kàdì kènza ne ngììkalè mulùlamè mùshindù ewu, mbwalu tudi
ne cintu cìmwècìmwè aci ne: “Mbenzèjììbwe bwà kupùwa
anyì?” Nudi numòna anyì? Ki bwà cinyì ncyèna mutambe
kulwandàmuna kupita cinùvwà nwênù nwamba aci. Kàdi’s ki
cikondo ncyôcì aci, cyà kulwàndamuna mpindyewu, nwamònu’s,
mpindyewu mene. Nènku netùcìpetè kàbìdì mu lukonko lùdì

kwinshì eku nùnku, ne nentapèku ànu dîsù. Bantu bônsò
mbuumvwè lukonko alu bîmpè anyì?

[Mwanèètù Fred ùdi ùkonka ne: “Mwanèètù
Branham?”—Muf.] Èyowà’s, Mwanèètù Fred. [“Muntu
udi—udi wàkula mu—mu Nyumà, ùdiku upatula dîyì
ne (twǎmbebi ne mmwena Angleterre ne mmufwànyìne
kwakula Anglais) ne Nyumà udi mwà kumufikisha ku
dyakula anyì?”]

115 Cyà bushùwà’s. Èyowà’s, mukalenge. Nwamònu’s, bwalu
Nyumà Mwîmpè udi wakula mu mwakulu ne mwakulu wônsò.
Nwamònu anyì? Mu Ditùkù dyà Mpenta mwakulu wônsò ùvwa
mwinshi mwà Dyulu awu ùvwa mudisangishe, nwamònu’s.
Kwakula mu Anglais…Mpindyewu, ntu misangu yônsò ànu
mumanyè cyôcì eci, Mwanèètù Freddie, mêmè mwine, ndi…
pììkalàbi ne nkààdikù muyiishe diyiisha kampànda diikale ne
dilaabiibwa kampànda, n’Nyumà ngutu ufila cyà kwamba, nudi
numòna’s. Cìdi…Nwamònu anyì? Pa nànku aci ncifwànyìne
kwikala mwakulu mwenyi kùdi muntu uvwa kàyì muumvwe
Anglais to. Kàdi nànsha nànku…
116 Nènku ànu mùdì mwakulu mwenyi kawùyi ànu
mwakulu “mwenyi” amu, cìdi…kudi muntu kampànda
muntwamu…Byenze bu mu Ditùkù dyà Mpenta, bààkamba
ne, bangènzàmpèkààtù bônsò aba, kwambabo ne: “Mmunyi
mutùdì tuumvwa muntu ne muntu mu mwakulu wètù twêtù?
Mmunyì mutùdì tuumvwa beena Ngalèla aba bààkula mu
mwakulu wètù twêtù?” Kakùvwa “cyenyi” bwà bwalu abu to
nànsha kakesè. Cintu pààcì ne myakulu “myenyi” ku Mpenta
kacìtukù to. Mpindyewu, nwamònu’s, aci kî ncyà mu Mifùndu to
nànsha kakesè. Nwamònu anyi? Kakùvwa myenyi to…kacìvwa
mwakulu mwenyi to, cìvwa mmwakulu. “Mmunyi mutùdì
tuumvwa muntu ne muntu mu mwakulu wètù sungansunga wà
ku dibèèle?” Kakwèna cintu cìdì cyenyi pa bwalu abu to nànsha
kakesè. Nwamònu anyì? Aci…kùdiku lukonko kanà lwônsò
pa bwalu abu mpindyewu, ànu mpindyewu mene kumpàla kwà
twêtù kulùshiya anyì? “Mmunyi mutùdì tuumvwa muntu ne
muntu mu mwakulu wètù twêtù?” Nwamònu anyì?
117 [Mwanèètù wa balùme kampànda ùdi wàmba ne: “Ki—ki
mwaba ùdi cilema cikesè bwà butekètè bwà buntu, ne pììkala
bantu mwà—mwà kupangila bwà kwitaba cintu kanà cyônsò,
bàmba ànu ne: ‘Ncyàkucììtabuujakù mu mûngà mùshindù to,
ànu bilondèshile Byenzedi 2.4.’”—Muf.] Èè, pììkalabi ne bàvwa
naaci bilondèshile Byenzedi 2.4 ncyà bushùwà ne kabàvwakù
mwà kwakula mu mwakulu mwenyi to. [“To, mu mwakulu.”]
Uh-huh. Bìvwa bìkengela bwà bôbò kwakula mu—mu mwakulu
uvwa bantu bàbàteeleja awu, nwamònu’s, bwalu “muntu yônsò
ùvwa ùmvwa mu mwakulu wèndè yêyè mwine.”
118 Mpindyewu, mêmè mupete Nyumà Mwîmpè mpindyewu

mene, bilondèshile…ndi ngàmba…Ngeela meeji ne kùdi
mwanèètù wa balùmè kampànda mwaba ewu ùdi ùkeba Nyumà
Mwîmpè, mwine awu’s ki—ki—ki Mwanèètù Wood. Mmwômò
anyì, Mwanèètù Wood? Ncyêna ne meeji a kukwela patòòke
to, kàdi bônsò…tudi ànu bânà bàà muntu mwab’ewu ne tudi
baswè kwamba nànku’s. Ne yêyè ùdi munkacì mwà kukèba
dibàtiiza dyà Nyumà Mwîmpè. Mpindyewu, bu Mwanèètù
Banks mwà kupeta Nyumà Mwîmpè mwaba awu, mùshindù
mujaalàme, bu yêyè mwà kuMupeta bilondèshile Bible, ùvwa
mwà kujuuka mwaba awu, kucyàmba, ùvwa mufwànyìne
kucyàmba mu Anglais, wàmba ne: “Yesù Kilistò Mwânà wa
Nzambì mmubììke ku lufù,” ùvwa ùcyàmba ne cipròfetà cyà
kapyà cìdi cìcyamba. “Ndi mumanye ne ke cìdìYè, bwalu
Yêyè mubwele ànu mu mwoyi wànyì. Yêyè ùdi Mwânà wa
Nzambì! Mpèkaatù yànyì yìkaadi miyè, kùdi cintu kampànda
cìdì cingenzèkèle.” Nwamònu anyì? S’ki bwalu mbwôbù abu.
Aci’s ki kwakula mu…

“Mmunyì mutùdì tuumvwa muntu ne muntu mu mwakulu
wètù twêtù?”
119 Ambààyibi tǔng, bu ne twêtù beena Indiana aba tuvwa
twakula mwakulu mushììlàngàne ne wà beena Kentucky, ne
Mwanèètù Banks ewu mwikale mmwena Kentucky? Nènku
bààkula mwakulu mushììlàngàne dîbà adi, nènku mwab’ewu
twêtù bamanyè ne kàvwakù mwà kwakula mu mwakulu wa
mu Indiana to. Ki pashììshe kujuukaye mwaba awu wàkula
mu—mu mwakulu wa mu Indiana, ne twêtù bamanye ne kî
mmuwùmanyè to. Nwamònu anyì? Nènku twêtù tumuumvwamu
mwakulu wa mu Indiana, yêyè wela meeji ne ùdi wàkula mu
mwakulu wa cyena Kentucky. Udi ànu ùfila bujaadiki cyanàànà
ne: “Nzambì àtumbè! Yesù mmubììke ku bafwè. Àlèluuyàh!”
kàdi tudi tumuumvwa mu mwakulu wa mu Indiana.
120 Kemùshindù awuùvwàbimuDitùkù dyàMpenta. Nwamònu
anyi? “Mmunyi mutùdì tuumvwa muntu ne muntu,” nwamònu’s,
“mònaayi, bônsò bàdì bààkula aba kî mbeena Ngalela anyì,”
nwamònu’s, ki mbeena Kentucky anyì? “Kàdi mmunyi mùdìbi
ne twêtù beena Indiana, beena Ohio, ne beena Illinois, ne
beena Maine, ne beena Massachusetts, ne beena Californie,
tudi tumutèèleja mu mwakulu wà ku dibèèle?” Nudi bumvwe
mmwenenu awu anyì? Nwamònu’s, ndisonsodiibwa. Nwamònu’s,
ndisonsodiibwa bwa bôbò kuumvwa, ndisonsodiibwa kùdìbò.
121 Nwamònu’s, mukenji…bwalu bùdi ne, mbujaadiki bwà
dibììkà dyà Yesù Kilistò ku lufù. Nwamònu’s, ncyà bushùwà.
Mpindyewu, pììkala Nzambì kàyì ne Nsòmbelu awu munda
mwèbè to, nànsha wêwè uMufìdila bujaadiki bìshi, kwena ànu
mwanji kuMupeta to. Nwamònu anyì? Ncyà bushùwà. Nànsha
mûdì…
122 Kùdikù lukonko lukwàbò mpindyewu anyì? [Mwanèètù Roy

Roberson ùdi wàmba ne: “Èè, Mwanèètù Branham, ngeela
meeji ne tuvwa bamòne aci cyènzeka mu mulongo wà babèèdì,
mwânà wa bàkàjì wa cyena Espagnol awu.”—Muf.] Èyowà.
Bîmpè be, Mwanèètù Roy. Kuvwa ku—ànu ku mwaba mene
kûnyaayàmpindyewu ewu eku, kuBeaumont—Beaumont. Cìvwa
m’Beaumont anyì? Èyowà’s, mukalenge.
123 Mpindyewu, mulongo wà babèèdì wakiimanyikiibwa.
Kuvwa kânà kàà bakàjì katekète kàà cyena Espagnol
kààkabànda pa cibumba cyà ku cyambilu apu. Èè, bwà
kwamba menemene, ngeela meeji ne nkaavwa mpatuka’s, kî
mmwômò anyì? Howard ùvwa munkacì mwà kupatuka naanyi,
nènku—nènku ewu…Mêmè—mêmè—mêmè kuumvwa muntu
kampànda udila mwadi, ùvwa mmwânà wa bakàjì mutekète wa
cyena Espagnol mwaba awu, kaa, wa bidimu bitwè ku dikumi ne
bitaanu, dikumi ne bìsambòmbò, anu…mucĭkàle ànu mwânà’s.
Nènku—nènku ki mêmè kutàngila, ne ùvwa ne cyà kwikala ne
kartà kàà disambila kàvwa kalonda bu mêmè mwà kwikala
mutùngùnuke. Mvwa ne musùmbà wa bantu kuulu kwaka,
ùvwa mwà kwikala ne karta kàà disambila kàvwà kàlonda aku.
Mêmè ne: “Lwâyì nendè.” Ki kulwabò nendè. Mvwa ne cyà kuya
ku disangisha dikwàbò, ki mêmè kwamba ne: “Lwâyì nendè.”
124 Pa nànku,mêmè kufika ku dijandula ne, mvwamumwambile
cintu bu nùnku ewu ne: “Mpindyewu, udi muswè kwitabuuja
anyì? Bu Yesù mwà kunkwacisha bwà mêmè kukwambila cìdì
cikutacisha aci, newìtabuujè ne—ne Yêyè neàkwondope anyì?”
Ki kushààlaye ànu kacya wìnyika mutù wèndè panshì. Mêmè
kudyàmbidila ne ùdi ne cyà kwikala mpudimacì ne kamàmà.
Nwamònu anyì?
125 Nènku ndi mwenze ànu ntàngila cyàkàbìdì anyì, mêmè
ne: “To, kêna ànu mwà kwakula Anglais to.” Ki kulwabò ne
mwandamunyi kampànda mwaba awu, ki mêmè kwamba ne:
“Newìtabuuje anyì?” Ki yêyè kunyukushaye mutù bwà…Dîbà
adi ùvwa mwà kuumvwila kùdì mwandamunyi, mu bushùwà
bwà bwalu. Nwamònu anyì?
126 Èè, ki mêmè kwamba…Ki mêmè kutàngila e kumòna
cìkèènà-kumòna. Mêmè kwamba ne: “Ndi nkumòna wêwè
musòmbèle lwà ku mafùwà à cyena kale ne lwesu lunène
lulembelejapù, lûle tèntè ne milungu yà matàlà à kalaabi.
Wêwè mu-…” Udi muvùlùke aci anyì, Mwanèètù Roy? Mêmè
ne: “Wêwè kudya matalà awu kupìcisha. Nènku pawàkadyà
nànku awu apu, wêwè kumbà kukuluka mu disaamà dikolè
ne mamwěbè kakulààdika mu bulààlu wêwè kumba kubanga
kupaluka ciseki.” Ki mêmè ne: “Wàkabanga kusaamà ciseki ànu
piine apu.”
127 Ki pashììshe kukùdimukaye kùdì mwandamunyi awu ne
kumwambilaye mu mwakulu wendè yêyè mwine, “Mvwa ngeela

meeji ne kàvwa mwà kwakula Anglais…anyì kwakula ci-
Espagnol to!”
128 Ki yêyè kukudimuka kûndì kwamba ne: “Kuvwa wakula mu
cyena Espagnol to, kî mmwômò anyì?”
129 Mêmè ne: “To.” Ki twêtù kutàngila cisanji cìdì cìkwàta
mikàbà yà mêyì, e kwimanyika bisanji byà dikwàta naabi
mikabà yà mêyì, kakùyi mpatà to cìvwa ng’Anglais ànu pa yôyì.
130 Kàdi pashììshe mwandamunyi kwambaye ne: “Wêwè
ngambilaaku tǔng cìvwaye mwambe dîbà adi aci.”
Nwamònu’s, bìvwa bìkèngela bwà kupetaye dyumvwija.
Yêyè ne: “Ngambilaaku tǔng cyǎmbìye’s.” Kàdi mukàjì awu
kumwambilayèmyâkù ànu yìmwèyìmwè ayi, ne kuyìmpatwilayè
kàbìdì.
131 Mpindyewu, yêyè mukàjì awu ùvwa munguumvwile mu
mwakulu wèndè yêyè mwine wà ku dibèèle, pàànyì mêmè
ngààkula Anglais. Yêyè kucyùmvwaye mu cyena Espagnol.
“Mmunyì mutùdì tuumvwa muntu ne muntu mu mwakulu wètù
twêtù biine wà ku dibèèle?” Nènkumwânà awuwàkondopiibwa.
Nwamònu’s, ki cyôcì aci, mbyenzedi bìdì bìkèmesha byàNzambì.

[Mwanèètù wa balùme kampànda ùdi wèla lukonko ne:
“Dîbà adi dibungu dìdì ne Nyumà Mwîmpè munda mwàdì
adi kadyàkwikala… nedììkale ànu dibùngù, ne Ewu udi
udyûja udi mwà kudyûja ne cìdìYe…?”—Muf.]

132 Cyônsò cìdìYe ùjinga aci, ncyà bushùwà. Cyà bushùwà
menemene. Nènku dîbà adi tàngilààyi nùmonè cìdìdi dyujììbwe
nààci, apu nudi numanya ne nudi ne Nyumà Mwîmpè anyì
to, dîbà adi. Nwamònu anyì? Tàngilààyi ànu cìdìdi dyûjììbwe
naaci. Pììkalà di—pììkalà dibùngù dyûjììbwe tèntè ne makooyà,
nànku kî ndibùngù dyà Nzambì to. Kàdi dyôdì dyûjììbwe tèntè
ne bukezùke, dîbà adi ndibùngù dyà Nzambì. Nudi buumvwe
cîndì muswè kwamba aci anyì? [Mwanèètù wa balùme awu ùdi
wamba ne: “Nènku dibùngù, kùdi misangu yìkalà dibùngù adi
mwà kwangaciibwa ku mudimu kàdi kadìyì dimanye to, kadìyì
dimanyike ku cikondo cìvwà, cìvwàdi dyangàcììbwe ku mudimu
aci anyi”?—Muf.] Kaa, bushùwà’s. [Mwanèètù awu ùdi ufila
bujaadiki.] Uh-huh. Uh-huh. Ncyà bushùwà menemene, cyà
bushùwà. Kaa, twêtù bônsò, tudi tumòna aci. Nkaadi mucìmòne
misangu yàbûngì. Èyowà’s, mukalenge. Èyowà’s, mukalenge.
Twêtù bônsò…Tudi bamanye ne tutu biibìdìlàngàne ne bintu
abi.

Ngeela meeji ne aci cìvwa nomba mwinâyì: Bantu
bwônsò—bantu bwônsò bàdì bûle tèntè ne NyumàMwîmpè
nebààkule mu myakulu nànsha ku tootooto nànsha ku
ndandanda anyì? Ndi musangane mwaba wùvwà Pôlò
mwambe ne: “Mêmè ntu ngààkula mu myakulu yàbûngì
kutàmba—kubàtàmba bônsò.”

Mpindyewu, cîndì ngeela meeji mpindyewu, bwà kujikija
lukonko lwà mwanèètù wa balùme ewu:

Pôlò, wàkula mu myakulu kutàmba bônsò.
133 Pôlò ùvwa muntu wa meeji matwè, ùvwa mumanye myakulu
yàbûngì, yêyè mwine. Nwamònu’s, ùvwa mwà kwakula ne…
yêyè…Vùlukààyi pàvwàye mwà kupìcila ku cilumbulwidi aci,
ùvwa mwà kwakula mwakulu wà mùshindù ewu anyì mwakulu
wà mùshindù wàwa, anyì ní mwakulu kaayi wônsò nàka. Nènku
ayi’s mmyakulu myenyi bwà bantu, kàdi ayi kayìvwa myakulu
misonsòdììbwe nànsha. Ayi’s yìvwa myakulu yìvwabo bààkula,
nudi bamòne’s. Kàdi…ne…
134 Kàdi mêmè ndi bulelèlà ngììtabuuja ne muntu mûle tèntè
ne Nyumà udi musòmbèle mwinshì mwà cyoshelu cyà Nzambì,
kakùyi mpatà to, nànsha ku tootooto nànsha ku ndandanda,
neàpete dilabula dyà dyakula dyà mu myakulu, bwalu aci’s ke
cintu cìdì citàmbe kwikala cyà milongo mipwekèle ne citàmbe
bukesè cìdìku bilondèshile dyumvwija dyà Pôlò. Bu nwênù mwà
kubìtèèkamu bulongame, ki cintu cyà ndekeelu cìdìmumulongo
wà mapà, nwamònu’s, ndyakula dyà mu myakulu.
135 Kàdi mpindyewu, dyàmbedi, nudi babàtììjììbwe…Apa,
nwênù bônsò nudimapà.Mêmè ndi nsanganyiibwa lwà pambelu.
Mpindyewu: “Ku Ciibi cìmwè, Nyumà umwe,” ku ciibi cìmwè
nkutùdì tubwelela mu cibambalu emu. Ncyà bushùwà anyì?
Mpindyewu, ncyêna mwà kubwelela mu awu njila to, ncyêna
mwa kubwelela mu ewu njila anyì mu wàwa njila paanyìma
pàpa to. Nwamònu anyì? Ndi mbwela mwab’ewu munyì? Kùdì
Mwanèètù Roberson anyì? To, mukalenge. Kùdì, èè, twàmba ne,
Mwanèètù Leo anyì? Bwà ne yêyè mmufwànyìne kwikala dipà
dyà dyakula dyà mu myakulu, nwamònu’s, ndi mbwelela ku Leo
anyì? To, mukalenge. Huh-uh. Èè, mêmè ndi mbwela bìshi? “Ku
Ciibi cìmwè, kuNyumà umwe.” Nyumà kêna yônsò ànumyakulu
to. To. Nwamònu anyì? Nwamònu’s: “Ku Nyumà umwe nkûndì
mubàtììjììbwe mu Mubidi ewu.”
136 Mpindyewu, eci ki Nyumà, nwênù bônsò nudi mapà.
Wêwè udi wamba ne: “Èè, Nzambì àbèneshiibwè’s wè!”
Nênyemù, ngamba ne, ki—ki Mwanèètù Wood wàwa, yêyè’s
mbishìmà. Nwamònu anyì? “Kaa, mêmè’s mvwa mwenze
cishìmà. Ndi mumanye ne ndi ne Nyumà Mwîmpè bwalu mvwa
mwenze cishìmà.” Kî nku “cishìmà” cìmwè kutùdì twêtù bônsò
babàtììjììbwe mu Mubidi to.
137 Pashììshe nya kùdì Mwanèètù Junie, yêyè’s ndimanya ne:
“Èè, èè, mêmè ndi ne dimanya dyà Bible! Balumyana wa yààyà,
s’ndi nnwambila’s, ndi mumanye ne ndi ne Nyumà Mwîmpè bwà
bwalu abu.” To, aci kacyêna ànu mùshindù wà kubwela to.
138 Èyo. Kî nku Mwanèètù Leo to, kî nku Mwanèètù Wood to,
kî—kî nku Mwanèètù Junie to. Nwamònu anyì? To. Kàdi nku
cinyì cìmwè? [Disangisha dìdi dyàmba ne: “Nyumà!”—Muf.] Èyo.

Ndi mubàììijììbwe mu Mubidi ewu, mpindyewu ndi mwômò
amu, mpindyewu Taatù neàkwacile naanyi mudimu penyì?
Nwamònu anyì? Kwenzekabi ne bììkale Leo uvwa musòmbèle
pabwîpì ne ciibi; kakùyì mpatà to eci ncifwànyìne kwikala
cìmwè cyà ku bintu byà kumpàla bìvwà mwà kwenzeka. Kàdi
mbifwànyìne kubènga kwikala nànku’s. Ndi mwà kwikala
mubanjike bikolè mu Nyumà, mu mùshindù wa ne ndi
mufwànyìne kuya too ne kùdì Mwanèètù Wood, kucìnguluka
bikwàbò byônsò abi. Kwêna mwà kungambila mpindyewu ne
ncyêna mupete Nyumà Mwîmpè to, bwalu ndi mu Mubidi ewu
ku dibàtiiza. Kàdi kacya Nzambì katuku mulwe naanyi mwômò
emu bwà kwamba ne: “Èè, Nzambì àbèneshiibwe, ngeela meeji
ne mpindyewu nênsòmbelè panshì, kulèngulukakù, nyaya mu
Dyulu.” Huh! Nudi bûmvwe cîndì muswè kwamba aci anyì?
139 Kàdi mvwa mwà kwalukila buludi kuumukila ku cyôcì eci,
kuya too ne kwine aku. Nudi bumvwe cîndì muswè kwamba
aci anyì? Ndi mufwànyìne kuumukila ku edi ditengu kuya ku
dikwàbò, anyì ndi mufwànyìne kuya munkacì, anyi ní mpenyi
pwônsò. Kàdi cintu kampànda necyènzekè, bìkèngela cintu
kampànda cyènzekè. Nènku ncinyì ciine aci? Ku dibàtiiza dyà
Nyumà ke kùdì kundeeja ne mêmè ndi mu Mubidi ne: “Ku
Nyumà umwe.” Ǔmvù aci anyì, mwanèètù wa balùme, udi apa
ewu? Èyo! Kwàjiki? Èyo.
112. Mmu bulongame kaayi mùdìbo ne cyà kukwàta mudimu ne

myakulu ne bipròfetà munkacì mwà disangisha (Kabyèna
ne cyà kukwàta mudimu nànsha kakesè munkacì mwà
disangisha to! Nwamònu anyì?) bwà kutùmbisha Nzambì
(Nànsha kakesè!), ne kwibaka èkèleezìyà? Ndi mumanye ne
bantu bàtu bàmba ne nyumà wa mupròfetà—ndi mumanye
ne—ndi—ndi mumanye… (p-…ndi ngeela meeji ne…
To, mfwìlaayiku luse, cìvwa “m’Bible,” B-i-b-l-e. Mvwa
mutwàdìje p-e-p-l-e anyì cintu kampànda cyà mùshindù
awu. To.) bi—Bible ùdi wàmba ne: “Nyumà wa bapròfetà
ùdi ùkòòkela mupròfetà.” (Menemene.)

140 Dyakula dyà mu myakula dyà Nyumà ne dyamba dyà
cipròfetà bìdi ne cyà kwibaka èkèleezìyà, kàdi bìdi ne
dyàbì disangisha dyà sungasunga. Nwamònu anyi? Kî mbwà
kutàcisha mu ntàntà yônsò udi mupròfetà wa èkèleezìyà
mwikale…disangisha diikale mu bulongame to. Nwamònu
anyì? Kabyenaku bwà kwimanyika disangisha to.
141 Mpindyewu, nwamònu’s, “nyumà yà bapròfetà.” Tudi—
tudi ne lukonko lukwàbò mpindyewu, twǎnjì kulekelaayi
alu lùtùngunuka bwà katancì kakesè cyanàànà. Nwamònu’s,
mùshindù mujaalàme wa ôwò aa…kukwata mudimu ne
mapà aa…Eci nkwandamuna kwà nkonko bwà mapà àbûngì,
nudi numòna’s. Patwàfika ku ôwò awu netwǎmbè ne tuvwa
bayandamwine mu lwà kumpàla elu, ewu muntu udi mwelè elu
ewu. Nwamònu anyì? Awu nnomba mwitânu:

Myakulu ne bipròfetà bàdi ne cyà kukwàta naabi mudimu
munkacì mwà disangisha bwà kutùmbisha Nzambì ànyì?

142 Nudi numòna’s, mpindyewu, mwambi…mwambi yêyè
mulaabììbwe kùdì Nzambì, ne èkèleezìyà mutèèkììbwe mu
bulongame, mpindyewu, mùshindù mujaalàme…Bàbûngì bàà
kunùdì mbamanye mûntù—mûntu munwambile bwà bwalu ebu
“bìkèngela bwà bììkale bitèèkììbwe mu bulongame.” Mapà aa
àdi ne cyà…Mpindyewu, s’ki citwènza mu tabernacle emu
aci, bu Mukalenge mwà kwanyisha. Mpindyewu, ndi munkacì
mwà kutàngila, ndi mmòna cintu kampànda, nshìya Mwanèètù
Neville ne bânà bèètù bakwàbò aba mu bulongame. Mpindyewu
nudi…Ne pàcìdì bààbûngì bàà ku bânà bèètù bônsò aba biikale
bânà bèètù bà balùme batekète.
143 Mpindyewu, mêmè ndi—ndi nkòlomù wa kale bwà—bwà ku
nwênù bônsò mu Njila ewu. Nkaadi ne bidimu makumi asatu ne
cìmwè mu njila Ewu. Kukaavwa bidimu bitwè ku makumi asatu
pangààkatèèka mêmè dibwe adi mwaba awu. Byàkakèngela
bwà mêmè kukùngamangana ne cintu cyônsò cìvwa cìkèngela
kukùgamangana naaci aci, nènku bìdi bìkèngela wìkale, pèèbè,
mumanye bîmpè ne ncinyì cyûdi munkacì mwà kwakula’s, dîbà
dyûdì utwàku makàsà. Kwèna ànu ne cyà kumanya aci nkààyaci
to, mbìtàmbe bwîmpè bwàNzambì yìkaleku bwà kucìtwa nyama
ku mikòlo pawùdì upeta—pawùdì ùpicilamù.
144 Mpindyewu, mùshindù mutàmbe kwikala wà dyàkalenga
menemene wà—wà kwenza cyôcì eci mpindyewu, nudi
bafwànyìne kwenza disangisha dyà pabwâdì. Ndi ngiitabuuja
ne ki cyàkenzabo mu Kolinto wa Kumpàla 14 amu ne: “Cintu
kampànda padìci cibuulwila muntu udi musòmbe ku luseke,
mukwàbò àpuwè dîbà adi.” Ngeela meeji ne cìvwa “disangisha
dyà pabwâdì bwà mapà,” ciine aci ncifwanyine kwikala ànu
cîmpè. Bu bwôbò baswè kwikala ne masangisha à pabwâwù
mùdì bantu bwônsò bàdì ne mapà batwilangana musangu
ùmwèpelè ku lumingu, aba bàdì ne mapà, ne bàlwa babwela
mu èkèleezìyà, aci’s ncifwànyìne kwikala cîmpè. Běnze bôbò
disangisha adi, kakwèna…kamwikadi diyiisha nànsha dìmwè
to, dìdi mbwà mapà à Nyumà.
145 Ki ndyà beena pambelu ne beena bupidyà to. Bàvwa ne cyà
kubwela, kusòmbela panshì, bàmba ne…Umwe ùjuuka kuulu
ne ùbanga ne: “ah-ah,” wàkula mu myakulu; mukwàbò pèndè
wàmba ne: “wha-ah.” “Ncinyì ciine eci kwôkù’s!” Mbafwànyìne
kubwela ne kwamba ne: “Misambu yěpì? Bikwàbò byônsò ebi
bìdi penyì?” Nwamònu anyì?
146 Kàdi, mpindyewu, aba bàdì bààkula mu myakulu, bààbûngì
bàà kùdìbo (ne bàndamuna, ne bikwàbò) mbânà bàà mumabòko
bàà mu Èvànjeelìyò. Nwamònu anyì? Kanù—kanùbalendwishi
to, bàlekelaayi—bàlekelaayi bàkolè too ne pììkalà dipà adi…
Àmwè à ku wôwò, nudi mwà kumòna mùdì Sàtaanà uteeta bwà

kudifindamu ne budìmù mu àmwè. Mu bushùwà bwà bwalu,
bankòlomu, tudi—tudi tumòna cyôcì aci. Nwamònu’s, tudi mwà
kubakula cyôcì aci, nènku nenùcìtàbàleelè.
147 Mwab’ewu ànu àbìdì àdì panshì aa mwambi kampànda,
mmusòmbe mwab’ewu mpindyewu mene, kulwaye kûndì e
kungambila ne kuyayè naanyì kwèndè kumbelu, mwanèètù wa
mushinga mukolè wa dikèma.
148 Ncyêna ncyàmba ne bwalu yêyè mmusòmbe kaaba aka to,
kàdi nudi bônsò bânà bèètù bààmushingamukolè. Bu ne ncìvwa
ngeela meeji nànku to, mvwa mwà kunwàmbila ne: “Nwênù ne
mêmè tulongololààyì cintu eci mu twêtù, dyàmbedi.” Nwamònu
anyì? Ncyà bushùwà. Nwamònu anyì? Ndi munùnange nwênù
bônsò, ne ndi mwaba ewu ànu mu nyumà wa ditwàlàngana mu
Bible, nudi numòna’s, bwà—bwà kukwacisha. Nwamònu anyì?
149 Mwanèètù ewu ùvwamuyè naanyì ku nzùbu kwèndè bwà…
mukàjì kampànda, ne mukàjì awu ùvwa mu ntùpàkànyì. Nènku
eci…Kacya ncitu mwanji kumòna mukàjì awu to kàdi ndi
mucyǔmvwìlè pa mukàbà wa mêyì, yêyè ufila dyandamuna
dyà myakulu, ne wamba cintu kampànda. Udi mufwànyìne
kucìbakula ànu pa dîbà adi mene.
150 Dîngà ditùkù, kùdì mwambi mukwàbò, ne mêmè, bwà
muntu umwèumwè awu, tuvwa basòmbe pa citùmpàmpà cyà
mucì, tulemba nshìndì, ne twakulangana bwà cyôcì aci. Ne
bambi bwônsò bàbìdì, bàdi mwaba ewu mpindyewu, mbamanye
mwàkenzekabi. Nwamònu’s, nudi ànu, nutàngila cyanàànà.
151 Panùdì nwênù bambi munkacì mwà kulongolola muntu
kampànda pa bìdì bìtangila dipà kampànda, panùdi
nubàlongolola, Nubalongolola bilondèshile Mifùndu, kàdi
bàlèndwishiibwa, vùlukààyi ne, kacìvwa Nyumà wa Nzambì
to, bwalu Nyumà wa Nzambì kêna mwà kulendwishiibwa kùdì
Dîyì Dyèndè to. Yêyè ùdi ùtwa ku Dîyì Dyèndè. Nwamònu’s,
yêyè ùtu misangu yônsò ànu mwanyishe. Munsantu mulelèlà wa
Nzambì mmuswè kwenda mùlulàme. Èyowà’s, mukalenge.
152 Ndi muswè kulongolodiibwa. Ndi muswè bwà Nyumà
Mwîmpè àndongòlòlè mu bintu bîndì ngenza bìdì bibì. Ncyêna
muswè cintu cyà mupinganyi nànsha cìmwè to. Ndi—ndi muswè
cintu cilelèlà anyì ncyêna muswè cintu nànsha cìmwè to,
ndekèlaayi nànku, Ncìpeci cintu nànsha cìmwè to. Nwamònu
anyì? Bwalu mbipiciibwe ne mêmè mwenze aci pamutù pàà
kufwisha Kilistò bundù.
153 Nènku ncyêna mufwànyìne kulongesha cintu nànsha cìmwè
ne ncyêna mufwànyìne kwamba cintu nànsha cìmwè pàdìci
kacìyi Mufùndu nànsha…
154 Nènku bu mwanèètù wa balùme kampànda, mwanèètù wa
balùme mwena Kilistò kampànda mwà kummòna ndongesha
cintu kampànda cyà cibì, ndi mufwànyìne kwanyisha bu
wêwè mwà kumbììkidila ku luseke paanyimà pàà disangisha,

ne kwamba ne: “Mwanèètù Branham, ndi muswè kulwa mu
bìrô byèbè bwà kuyiikilangana neebè, udi mu ntùpàkànyì
pa cintu kampànda.” Nwamònu anyì? Ncyà bushùwà ne ndi
mufwànyìne—ndi mufwànyìne kwanyisha aci, mwanèètù, bwalu
ndi muswè kwikala mubinge. Ndi muswè nànku.
155 Mpindyewu, twêtù bônsò tudi baswè kwikala babinge, ki
bwà cinyì tudi baswè—tudi baswè kwakula bintu ebi. Nènku bìdi
bìkèngela bwà kufùminabi mu Mifùndu, nudi numòna’s, bwà
kwenza ne Mifùndu yìswikakanè pàmwè.
156 Mpindyewu, bìvwa bìkèngela bwà dyakula dyà mu myakulu
kwikaladi…Mpindyewu, paanyimà ndambù…Mpindyewu,
bìlekelaayi byènzekè bwà mpindyewu, bwà katancì kakesè.
Nwamònu’s, ndi mufwànyìne kunùbela bwà nwênù kubìlekela
bìya mùyaayàbi amu ne kubìlekela mùdìbi amu. Bwênù
nwênù bambi mpindyewu, nwênù bampasààtà, bìlekèlaayi
bìye mùyaayàbi amu too ne pììkalà bânà batòòke abu mwà
kukola. Mpindyewu, pàmwǎpa, nànsha ku tootooto nànsha
ku ndandanda, pììkalabi ne mmwena lukuna udi uteeta bwà
kuseeswisha muntu awu, neèdiibwe patòòke. Katwèna batàmbe
kwikala batwìshììbwe menemene to.
157 Mpindyewu, paanyimà pàà cyôcì eci, kumpàla kwà nwênù
kubanga eci, yikalaayi ne nyumà wa lungenyi kampànda
muntwamu, ndambù wa dijingulula dyà nyumà, nudi numòna’s,
bwà kujandula. Cintu cyà kumpàla, nudi bamanyè’s, nudi
nubanga kumòna nemuntu kampànda ùkaadi mubange kumòna
ne kùdi kaacintu kampànda kàdì kakàyi mu kôkò to, aci’s
ndijingulula. Dîbà adi, mwânà mutòòke awu mu katancì kakesè
amu’s. Nwamònu anyì? Nènku dîbà dinùdì numòna dijingulula
dyènda dìbììpa, dîbà adi dìlongòlòlaayi. Nènku pììkala cintu
aci…pììkalàci cyà kùdì Nzambì, yêyè neàtwalè dilongodiibwa
ku bilema ne Dîyì. Nwamònu anyì?
158 Twǎmbèbi, cileejilu ne, ndi njinga kwamba ne tudi baakùle
mu myakulu, muntu kampànda, tudi…ewu mmusùmbà wa—
wa bantu bàdì ne mapà. Ki Leo kujuuka e kwakula mu
myakulu; dîbà adi, ne mwanèètù wa balùme kampànda kaaba
aka, Willard, kufila dyandamuna. Èyo. Mpindyewu, ndi njinga
kwamba ne Mwanèètù Neville ne Mwanèètù Junie ne Mwanèètù
Willard Collins bàvwa bajinguludi, nwamònu’s. Mpindyewu,
bwalu Leo mmwàkùle…Mpindyewu, tudi mwaba ewu ànu bu
mu disangisha dikesè dyà bansantu, disangisha dyà mapà, ki
Leo kwakulaye ne Willard kufilaye dyandamuna mwaba ewu,
ki yêyè kwamba ne: “EMU MMÙDÌ MUKALENGE WÀMBA!
‘Mu diisâtù dilòòlò nekùlwe mukàjì kampànda mwab’ewu ne
yêyè neà—neìkalè wà lwonji. Ambilaayi Mwanèètù Branham
bwà kàmutandishi to, bwalu mmupâle. Kàdi nùmwambìle bwà
àyilè nendè mu ditumba, bwalu cìvwa mmu ditumba muvwaye
mwenzèle cintu cyà lwonji aci musangu kampànda ke cintu

kampànda kwenzekaci.’” Nwamònu anyì? Aci’s cìdi cyumvwika
cîmpè be, kî mmwômò anyì? Nwamònu anyì? Èyo.
159 Mpindyewu, kadi katancì aka, nudi bamanye, mu Mifùndu
yà Kale, nànsha bàmba ne mupròfetà mmwambe cinyì anyì
cìdì ní nganyì mukwàbò mwambe, cìvwa citeecibwa kùdì
Ulìmà Tuumìmà, dyàmbedi. Nwamònu’s, cìvwa cikafika kuDîyì.
Kàdi pàvwà makênkè awu kâyì ateema to, bàvwa bacilekela.
Nwamònu anyì?
160 Ne cintu cyà kumpàla, mpindyewu, tucyalujaayibì ku Dîyì.
Mpindyewu, ewu muntu mmwakùle mu myakulu, byumvwìke
bîmpè. Ewu ewu mmwandàmune, byumvwìke bîmpè. Kàdi Dîyì
ndyambe ne: “Cilumbulwishiibwe kùdì balumbulwishi bàbìdì
anyì bàsàtù, dyàmbedi.” Ndààyì naaci kùdì Ulìmà Tuumìmà.
161 Mpindyewu, cintu cyà kumpàla, Willard Collins ùdi wàmba
ne: “Cìvwa cyà kùdì Mukalenge.” Junie wàmba ne: “Ncyà
kùdì Mukalenge—Mukalenge.” Abu mbàbìdì pa bàsàtù. Èyo,
ncifùndììbwe pa dibeji, mbacyǎmbè patòòkemenemu èkèleezìyà
emu. Dîbà adi pàdì bantu bàdì bàcìmòna bàcìbala kumpàla
mene kwà kwenzekaci, ne pashììshe bàcìmòna cyènzeka, bàdi
bàmba ne: “Mwanèètù, aci’s n’Nzambì! Nwamònu’s, aci’s
n’Nzambì!”
162 Kàdi ambàbi tǔng cyôcì kacìyi cyenzèke to, dîbà adi
cyènzekà ncinyì? Nwamònu anyì? (Mpindyewu netùfikè ku
cikwàbò cintu cîndì mufwànyìne kulenga mwab’ewu mene,
“Cipròfetà cyônsò mu kaabujimà…mandamuna ônsò ne
mikenji ncipròfetà anyi?”) Mpindyewu, indilaayi kakesè.
Mpindyewu, kàdi cyôcì kacìyi cyenzèke? Dîbà adi Leo ùvwa
mwakule mu nyumà wa mashimi; yêyè kufila dyandamuna
dyà mashimi; ne wêwè kufila dijingulula dyà mashimi. Dîbà
adi patula cintu aci munda mwêbè. Kwêna naaci dijinga
to. Ncyà mafi. Cìlekèle cyèndelè dyàcì dibòko. Ki dyabùlù
nyêyè awu. Nwamònu anyì? [Katùpà kàà mukàbà wà mêyì
munda mutupù—Muf.] “Mêmè ncyêna muyiishi to, kàdi ndi—
ndi mwandamunyi. Nwamònu’s, mêmè ndi mwandamunyi,
Mukalenge, mêmè—mêmè ncyêna muyiishi to. Ndi…”
Mwanèètù Leo ùdi wàmba ne: “Mukalenge, mêmè ncyêna
muyiishi to, kàdi ndi—ndi ne dipà dyà myakulu kàdi dyabùlu
mmulwe kumbwelelamù. Nzambì, nguumushileku cintu aci
mu mêmè’s.” Wêwè udi wamba ne: “Mukalenge, Wêwè’s udi
mumpe nyumà wa dijingulula, ne mêmè ewu’s nkààdikù
muKumòne wucyènza misangu bûngiyì’s, mbyenzèke bìshi?
Taatù, nkezùleku ! Cyàkenzekà ncinyì?” Nudi numòna’s, ki
bwalu mbwôbù abu’s, dîbà adi udi ucìpeta ànu cyà bushùwà.
163 Nwamònu’s, aci’s ndisangisha dyà bansantu dyà ciibidilu.
Ngeela meeji ne ki cìvwàku mu Bible, bwalu Pôlò mmwambe
ne: “Muntu yêyè mwambe cipròfetà ne cintu kampànda ciikàle
cyambììbwe mu cipròfetà, cintu kampànda ciikàle…ne cintu

kampànda cisokolwela ewu udi musòmbe; àshaale mupùwe too
ne pàdì ewu wàkula dyàmbedi, dîbà adi yêyè ùdi mwà kwakula.
Nènku nwênù bônsò nudi mwà kwamba bipròfetà ku umwe ku
umwe.” Mpindyewu, aci kî ncifwànyìne kwikala mu disangisha
dyà ciibidilu to, bwà aci’s nudi bamanye, muntu ne muntu
kàvwaku mufwànyìne kwikala mufile to.
164 Mpindyewu, bwà kwikala batwìshììbwe ne ncyà kùdì
Nzambì, nwamònu’s, bwalu cyôcì ciikale ànu dikutakana
cyanàànà kî ncyà kùdì Nzambì to. Cyôcì kacìyì cyenzèke to, kî
ncyà kùdì Nzambì to. Nwamònu anyì? Cìdi ne cyà kwenzeka.
Nènku—nènku ki bwà cinyì mu èkèleezìyà yètù, nwamònu’s,
mwanèètù, tudi dîbà adi ne èkèleezìyà mushìndàme, nwamònu’s,
mùdìmuntu nànsha umwe kàyì mwà kwambaku ne cintu nànsha
cìmwè cikaadiku cyambììbwe anyì cyenjììbwe…
165 Tàngilààyi mùdìbi binshiye kumpàla, pândì mwimàne
kumpàla kwà bantu kwaka. Tàngilààyi aci! Ambààyibì tǔng
bu cilema cìmwèpelè mwà kwenzekapu? Nwamònu anyì?
Bwalu mêmè ndi muMweyèmene. Nwamònu anyì? Mêmè ndi
muMweyèmene. Muntu kampànda ùdi wàmba ne: “Wêwè udi
ucììna kwenza cilema anyi, Mwanèètù Branham?” To, to,
uh-huh, ncyena ne bwôwà bwà cilema nànsha. Mêmè ndi
mMwitàbùùje. Yêyè ke dyànyì Dikùbiibwa. Ndi mutèèkiibwe
bwà kwenza cyôcì eci nènku nenshààlè ànu mwaba awu.
166 Pììkalabi ne Nzambì ngudi mukutèèke bwà wêwè kwenza
cintu kampànda, dîbà adi Yêyè ki Dikùbiibwa dyèbè.
Nwamònu’s, Yêyè’s neàkukùbè. PììkalaYe mukutùme, Yêyè
neàtwe dîyì dyèbè nyama ku mikòlò. Dîbà adi udi mùlòpò.
Udi mùlòpò ne dipà dyà myakulu adi; udi mùlòpò ne dipà
dyà dyandamuna adi; udi mùlòpò ne dipà dyà dijingulula adi;
bùsàtù bwènù. Nudi bûmvwe cîndì muswè kwamba aci anyì?
Dîbà adi wêwè udi ne cinyì? Udi ne èkèleezìyà mushìndàme.
Kwêna mufwànyìnekù kucììna to. Mwimane, èyo, ànu makèèlèlà
ewu…
167 Mwaba ewu,mvwansanganyiibwamudisangisha kampànda
lwà kwinshi eku. Mwânà mukesè wa balùme wa kale wa cyena
Angleterre mufumine mu Angleterre mulwe apa, ùvwa ùteeta
bwà kudìshipa. Mwanèètù Banks kulwa mwaba awu e kwamba
ne: “Ùvwa muye kuntwaku munda mwà matùkù anaayi anyì
ataanu.” Mvwa ne bintu byàbûngì byà kwenza, kàdi kwambayè
ne: “Mwânà wa balùme awu’s neàdìshebèyè.” Ku Cilààla-beenyi
cyà Waterview aku kungambilabo bwà ngiikàdilu wa mwânà wa
kambodyoto awu.
168 Ki mêmè kubwela mu cibambalu amu bwà kumusambidila.
Mêmè kwalukila pambèlu e kwamba ne: “Mpindyewu,
Mwanèètù Banks, kacya ncìtu mwanji kumòna muntu wàwa
anyì ncyêna mumanye kantu nànsha kamwè pa bwalu bwèndè
to, kàdi nênkwambìlè cìdì cìmutàcisha kumpàla kwà mêmè

kufika kuntwaku.” Ncyà bushùwà anyì, Mwanèètù Banks?
Nènku patwàkafika kuntwaku, Nyumà Mwîmpè kupweka e
kumwambila cìvwà cicyenze ne byônsò bìvwà bìmutàngila,
ne mwaba ùvwàye usanganyiibwa ne byônsò bìvwà bìtàngila
nsòmbelu wendè. Kwambaye ànu kudyupwila panshi, nànku
awu.
169 “Udi uciina kwenza cilema anyì, Mwanèètù Branham, paùdì
wambila muntu cintu bu nànku awu?” Kadi ne twambe bìshi
bwà ku cibùmbà cyà ku cyambilu eku, wambila muntu mùdìye
kàyì ne lulamatu kùdì mukàjèndè, mulelè mwânà ne mukàjì
mukwàbò? Yêyè’s neàkwelèshè mu bùlokò. Bìkèngela wikale
wamba bulelèlà! Nwamònu anyì? Nwamònu anyì? Kucììnyi
to, pììkalaci ne n’Nzambì. Kàdi pawìkalà kùyì ucììna to…
Pawìkalà—pawìkalà kùyì mumanye ne n’Nzambì to, nànku
shààla mupùwe too ne paùdi umanya ne n’Nzambì. Ncyà
bushùwà anyì? Ikala mutwìshììbwe ne udi mubinge dîbà adi
ùtùngunuke uye kumpàla.
170 Mpindyewu, edi ndilongesha dikolè, mwanèètù, kàdi nwênù
nudi bânà bèètù. Nudi—nudi—nudi bambi batekète bààlondà,
mêmè ndi muntu mununu, wîkala ne cyà kuumuka dimwè
dyà ku àdì panshi aa. Nwamònu anyì? Ne pa nànku wikale
mutwìshììbwe ne—ne mbulelèlà.
171 Pâmvwà mpatuka mu cibambalu cyà…Pàmwǎpa
nêmbakulè bwalu ebu paanyimà apa ndambù. Mwânà wa
balùme…Èè, ndi muswè kwamba citùpà cyâdì mpindyewu.
Makèèlèlà awu, Mwanèètù Banks ne mêmè, tuvwa ne mudimu
wàbûngì be, biikale (kaa, ekèlekèle) ne mwanyì mwônsò, nènku
nên—nênnwǎmbìlè cîmvwà ne cyà kwenza mu disangisha edi.
Leo ne Gene ne musùmbà wètù twêtù tuvwa ne cyà kuya kuntu
kwaka, ne bânà bèètù, twambe ne tuvwa tuya kalemba ngulube,
twenda tukebangana ne ngulube yà cisuku. Bàvwa ne matùkù
ataanu à dizomba ngulube yà diitu, mu Arizona, paanyimà pàà
disangisha dimane kujika, disangisha dyètù dijike’s. Tudi tuya
ku Phoenix bwà ditùkù dìmwè, ne nebìkengelè bwà kwindila
matùkù ataanu kumpàla kwà twêtù kupeta dikwàbò, matùkù
anaayi kumpàla kwà bôbò kwenza disangisha dikwàbò mwaba
kanà ônsò. Bìdi bìkèngela bwà twêtù kwikala ànu kwôkò ku
Arizona aku’s. Èè, bìdi byènzeka ne mmu cikondo mene aci cìdi
muvù wà dizomba dyà ngulube yà cisuku cìkàngudiibwa’s.
172 Pa nànku mvwa muswè kukùma ne kangoma kàànyì kakesè,
bwà kumòna ní kàvwa kîmpè. Banks ùvwa naanyi mu lwendu
amu. Twêtù kubanga kupàtuka ku ciibi, kubanga kupàtuka ku
ciibi. Ki muntu ulwàlwa ewu, kàyì nànsha ùtàngila cimanyinu
cìvwà kuulu menemene aku aci (nwamònu’s, cìvwa cyàmba
ne: “Bu wêwè mwà kuswà kùkonkikù bwà kumònangana ne
Mwanèètù Branham to”).
173 Nwamònu’s, cìdìbo benzela nànku…kî mbwà bantu bàdì

bàsaama to. Ekèlekèle, ne ku nzùbu awu, konkààyi Banks,
tudi batwàngane nendè mutumba’s. Bantu bàdi bàlwa, muunya
ne bufùkù ne bikwàbò byônsò, ne bânà bàsaama, ne bikwàbò
byônsò. Twêtù katùtukù twipata muntu wa mùshindù awu to.
Kàdi…
174 Ki kumbììkilabo, Leo ne bakwàbò abu, lwà pambèlu pààpa
ku ditempu dyà màshinyì kwàka, nènku Jim ne bakwàbò abu
ne: “Kùdi muntu kampànda kaaba aka ne mwânà ùsaama. Ne
muntu kampànda nyěwù apa ne kansêrè.” Tudi tutèèka bintu
byônsò ku luseke ne tuya kùdìye.
175 Makèèlèlà dilòòlò awu mvwa mubììkìdììbwe mu cibambalu
kampànda cyà lùpìtaadì muvwa muntu kampànda mumbììkìle
amu, kàdi muntu awu kàyìku mufwànyìne kungiitabila bwà
mêmè kubwelamu paanyimà pàà mêmè mumane kufikaku to.
Nwamònu’s, muntu mukwàbò ànu musaluke cyanàànà. Kàdi
aci’s cìdi ànu cîmpè, nànsha bìshi mêmè kuya ànu’s. Nwamònu
anyì? Bwalu mmudimu wànyì bwà mêmè kuya, nwamònu’s, ne
kuteeta bwà kukwàcishakù muntu kampànda.
176 Èè, kî mbwà aci bùdì cimanyinu aci citèèkela to. Kàdi
muntu ewu, ànu patùkavwà twenda tubwela mu kàshinyì
amu, ne Mwanèètù Banks mmumanye ne bìvwa bìkèngela bwà
mêmè ku…Mêmè kwindila mu nzùbu awu mu mùshindù
kampànda. Kùvwa kubwela muntu kampànda kwà Mwanèètù
Banks uvwa mumulame. Tudi benze ànu tufika kuntwaku anyì,
mêmè nguvwa mulamììbwe. Pashììshe tudi benze ànu twangata
cingoma cyètù bwà kubànda mu kàshinyì anyì, ki muntu ewu
pwàà lwà makàsà ubwela. Ùfika mwaba awu.
177 Nènku nkààvwa ànu munkacì mwà kudìlongolola bwà
kumwambila bwà kupatukayè ne kubììkilayè nombà uvwa
pambèlu awu (ku BUtler 2-1519) ku cimanyinu aci. [Nomba
wa tèlèfone mmushintùlùdììbwe.—Muf.] Mêmè ne: “Tudi mu
dilwijakaja.”

Yêyè ne: “Ndi ncinka ne udi mu dilwijakaja, mukalenge.”
Mêmè ne: “Dînà dyànyì…”

178 Dyàmbedi mêmè kuseemena, yêyè ne: “Wetwàwù?” Ki mêmè
kumòna ne kavwa mumanye ne mvwa nganyì to.

Mêmè ne: “Dînà dyànyì m’Branham.”
Yêyè ne: “Wêwè ke Mwanèètù Branham anyì?”
Mêmè ne: “Mmêmè.”

179 Ki yêyè ne: “Ndi—ndi…Mvwa njinga kutwìlangana neebè,
Mwanèètù Branham.” Yêyè ne: “Ndi mmòna ne ukaadi pabwîpì
ne kuumuka.”

Mêmè ne: “Èyowà’s, mukalenge, ndi pabwîpì.”
Yêyè ne: “Ndi mumanye ne udi mu dilwijakaja.”

Mêmè ne: “Ndi mu dilwijakaja mpindyewu mene,
mukalenge.”
180 Ki yêyè ne: “Èè, mvwa njinga kuyiikilanganaku neebè
tusunsa tukesè.”
181 Nènku nkààvwa ànu ne mmwambile; ki Nyumà Mwîmpè
kwamba ne: “Mubweje mu cibambalu emu, udi mwà
kumwambulwisha.” Mpindyewu, mwaba awu, aci cìdi
cìshintulula bintu byônsò. Cingoma aci citèèka ànu ku luseke,
ne bintu byônsò byà mùshindù awu, mudimu wa Nzambì
dyàmbedi. Nwamònu anyì? Ki yêyè kwamba…
182 Mêmè ne: “Lwâku, tùyè.”Mêmè ne: “Nêngààlukilè paanyimà
pàà katancì Mwanèètù Banks.”

Yêyè ne: “Bwalu mbwà musùùkà wànyì, Mwanèètù
Branham.”

Mêmè ne: “Èyo, bwelààku.”
Mêmè kubwela mu nzùbu amu, Meda kwamba ne: “Kwêna

ànu mwanji kuya anyì?”
183 Mêmè ne: “To, to, to, kùdi muntu kampànda pambelu apa.”
Mêmè ne: “Lamina bânà mu cibambalu cikwàbò amu.” Mêmè
kumubwejamu cibambalu cikese cyà bingoma, twêtù kusòmbela
panshì. Ndi mwenzè ànu ntwa nyimà panshì anyì…
184 Muntu awu ùvwamu èkèleezìyàmakèèlèlà dilòòlò awu. Anyì
ùvwamulwè anyi, Banks? Uvwa…Èyo, èè, bìvwa bìkèngela bwà
yêyè kulwa makèèlèlà dilòòlò awu. Ùvwa ànu…
185 Cintu cyà kumpàla, Nyumà Mwîmpè kubanga kumwambila
ne yêyè ùvwa nganyì, civwaye mwenze, cìvwa cimwenzèkèle
mu nsòmbelu wendè, maalu ônsò pa bwalu abu, nwamònu’s,
wènda ùtungunuka ànu nànku, wènda ùmwambila bintu byônsò.
Banks ewu’s nkàmwènà. Kààkabuululaku mukana mwèndè to
ànu bwa kungambila mêyì matwè bu ku àbìdì; ki mwaba
awu Yêyè kudìtwa mu dimwambila maalu, kwamba ne: “Uvwa
mulalakanyi, mu bulelèlà udi musòmbèle mu Madison. Ucìdi
ùfùmìnaku ku Evansville, mu Indiana. Uvwa kuntwàku ku
Cilongelu cyà Bible, kasùmbu kampànda kàà ntèndeleelu,
mukabwela mu cibwejàkàjì cyà menemene. Ucìdi ufikilaku mu
Louisville kukaadi tusuunsa tukesè. Kuvwa muntu mulùme
kampànda, ne muntu kampànda kukwambilayè (bwà wêwè
kusòmba ne kudyà nendè), mmukwambile bwà wêwè kulwa
mwaba ewu bwà kumònangana naanyi ne ‘yêyè neàkupatule mu
lutàtù elu.’” Mêmè ne: “Aci’s ng’EMU MMÙDÌ MUKALENGE
WÀMBA!”
186 Muntu awu musòmbe ànu cyanàànà, ùtuuta mipòdi,
muntàngilè, wàmba ne: “Èyowà’s, mukalenge!”

Mêmè ne: “Cyàkukèmeshi bikolè’s, kî mmwômò anyì?”
Yêyè ne: “Ncikèmeshe bikolè.”

Mêmè ne: “Udi witabuuja Nyumà Mwîmpè anyì?”
Yêyè ne: “Ndi muswè bwà kumwitabuuja, mukalenge.”

187 Ki mêmè ne: “Udi muswè bwà nkwambile cyûdì munkacì
mwà kwela meeji anyì?”
188 Yêyè ne: “Èyowà’s, mukalenge.” Ki mêmè kumwambila. Yêyè
ne: “Nènku, mwanèètù, aci’s mbulelèlà.”

Ki mêmè ne: “Shintulula meeji èbè.”
Yêyè ne: “Èyo, ngǎshintùlùdi.”
Mêmè ne: “Eci’s ki cyûdì welela meeji.”
Yêyè ne: “Ncyà bushùwà! Ncyà bushùwà!”

189 Mêmè ne: “Mpindyewu, kabyèna bìkukèngela cìkèènà-
kumòna to, bìdi bìkukèngela ànu kuludikiibwa cyanàànà.” Ki
mêmè kumwambila cintu kampànda mwaba awu cinùdì kanùyi
bafwànyìne kujinga bwàmêmè kwamba to. Bu ne cìvwa pambidi
pèèbè, nùnku’s kwêna mwanyìshe to. Ncintu kampànda cibì
be cyà cyènza bwôwà, mu mùshindù wa ne wêwè kùvwakù
mufwànyìne kujinga bwà mêmè kucyàmba bu ne cìvwa pambidi
pèèbè nànsha. Nènku ncyêna ngàmba cìdì Mukalenge undeeja
pa bantu to. Ki mêmè kwamba ànu ne: “Èyo, neùcyěnzè anyì?”

Yêyè ne: “Nêncyěnzè.”
Mêmè ne: “Kwàta njila ndààku.”

190 Tuvwa munda amu mu tusunsa katùyì tutwè ku dikumi to,
kî mmwômò anyì, Mwanèètù Banks? Bu nànku awu, pankacì
pàà tusunsa mwandamutekète ne dikumi. Twêtù kupàtuka,
kwalukila twenda tupweka ne njila, twenda tupweka ne njila,
yêyè ne mêmè ne Banks, ne mwanàànyì wa balùme mutekète,
Joe, Ngeela meeji ne ke mùvwàbi, twenda twendela pàmwè
mu mashinyi, tuya bapweke cibeeba aci. Kukùdimukaye kûndì,
kwambayè ne: “Mukalenge, ndi muswè nkwelèku lukonko.”

Mêmè ne: “Èyo.”
191 Yêyè ne: “Ndi mu cibwejàkàjì ndambù.” Yêyè ne: “Mmunyì
mûdì mumanye bintu byônsò bìdi pambidi pàànyì abi?”
Nwamònu anyì? Banks uvwa musòmbe mwaba awu.
192 Ki mêmè ne: “Mukalenge, ukààdikù muumvwe bààkula bwà
bìkèènà-kumòna byànyì ne mudimu wanyì wà bwambi anyì?”
193 Yêyè ne: “Kacya ncìtu mwanji kumanya dînà dyèbè to ànu
bumu dîbà dijima nànku awu. Muntu kampànda mmungambile,
wàmba ànu mu Louisville mwàmwa, mmungambile bwà kulwa
kuneeku, nènku ke mêmè kusambuka cilamba.” Ncyà bushùwà
anyì, Banks? Yêyè ne: “Kacya ncìtu mene mumanye dînà dyèbè
to, mumanye ne wêwè uvwa nganyì to.”
194 Mêmè ne: “Mu mudimu wànyì wà bwambi, ndipà dyà kùdì
Nzambì dìdìYe mutùme.”

195 Yêyè ne: “Nènku pììkalabi ne ki—ki mùshindù awu ùdìbi,”
yêyè ne, “mpindyewu ndi…” Yêyè ne: “Ndi ànu bîmpè…Ndi
bîmpè mpindyewu,” mwàkambàye, “byônsò mbimane kuya.”
Nwamònu anyì? Yêyè ne: “Bwalu budi ne, n’Nzambì uvwa
ungaakwila ku wêwè aku.”

Mêmè ne: “Menemene.”
196 Yêyè ne: “Mpindyewu, mêmè ndi ngùmvwa mu Bible ne…
Musangu kampànda mvwa mubale mu Bible, bamba ne: Yesù
wàkaakula ne bayiidi Bèndè,” ùvwa muswè kwamba ne “ne
bantu,” nudi numòna’s. Yêyè ne: “Wàkaakula ne bayiidi Bèndè
ne Wàkabàmbila bintu bivwàbò beela meeji.” Nwamònu’s,
“ùmòna meeji abo” ki ku cìvwaye ukafika aku. Yêyè ne: “Ne
Yêyè wàkamba ne ùvwa n’Taatù Wendè uvwa wakwila munda
Mwèndè.”

Mêmè ne: “Aci’s ncyà bushùwà.”
197 Yêyè ne: “Mpindyewu, mpindyewu, Taatù dîbà adi wàfumu
ku dikwàta neebè mudimu bwà kungaakwila ku wêwè aku, bwà
kungambila maalu aa, bwà kumfikisha ku diitabuuja ne cyûvwà
mungambile cìvwà bulelèlà.”

Mêmè ne: “Cìvwa bulelèlà anyì?”
Yêyè ne: “Èyowà.” Yêyè ne: “Nànku bìkèngela cììkàle

Nzambì.”
198 Ki mêmè ne: “Mwanèètù, wamanyì byàbûngì pa bwalu abu
mpindyewu” (mêmè ne Banks tuvwa munkacì mwà kumòna
bwalu abu) “kutàmba bàmwè bàdì mu masangisha kukaadi
bidimu dikumi kàdi kabàyi ànu bamanye to.” Ànumwine muntu
awu—awu! Mpindyewu, ki cyôcì aci cìdì bwalu. Nwamònu anyì?

Nènku Nyumà (ne dilondangana dyà maalu) mu myakulu
ncipròfetà cìvwàbo ne cyà kukwàta naaci mudimu dîbà dyà
disangisha anyì?

199 To. Bìvwa bìkèngela kukwàta naabi mudimu mùshindù
ewu, ne pashììshe kwambiibwacì mu disangisha. Kàdi bwà
musangu ewu, bwà dîbà dyà mpindyewu edi, bàlekèlaayi
bààkulè. Mpindyewu, cyôcì mwà kubanga kuya kwànaka, dîbà
adi kî ncyôcì to, bìkèngela nùcìtàngile. Mpindyewu, misangu
mikwàbò ncifwànyìne kwikala Nzambì. Balùmyànà batekète
abu, bàdi ànu bu mùdì mwânà mutekète ùteeta bwà kwenda
amu, mpindyèwu, yêyè mudìshìnde panshì misangu yìnaayi
anyì yìtaanu…Mpindyewu, nkaadiku mumòne cyôcì eci kacya
ànu ngâfika kaaba aka mu èkèleezìyà emu, ne—ne, èè, nên—
nêncilekele ànu mùshindù awu. Nwamònu anyì? Nènku, kàdi,
nudi numòna’s, kàdi bwalu bùdi cinyì, dîbà adi udi mufwànyìne
kwamba ne: “Mwanèètù Branham, bwà cinyì kwênamulongolole
eci?” To, to.
200 Pààkabanga Billy Paul udi paanyimà wàwa kwenda, ùvwa
wìmanyina kuulu wàdìshinda, ne ùdishinda bikolè kutàmba

mùvwàye wimana kuulu. Kàdi kàvwa mumanye mwà kwenda
to. Kàdi ndi ngiitabuuja ne yêyè ùvwa ne dipà dyà kwenda.
Nwamònu anyì? Mvwa mmulekela wènda katancì kakesè. Kàdi
pàkavwàye ubanga kutètuka ne makàsà èndè manène awu,
ndi mmwambilaci mpindyewu. Nudi bûmvwe cîndì muswè
kwamba aci anyì? Nwamònu anyì? Pàdìye ànu ùtùngùnuka ne
kutangila cintu kampànda cikwàbo ne ùdìbyankula ku cintu
kampànda, mvwa ngàmba ne: “Ambùlùlà makàsà èbè kuulu,
mulùmyànà. Udi penyì?” Nwamònu anyì? Mpindyewu, aci’s—
aci’s ki dishììlangana, nudi numòna’s.
201 Mpindyewu, balekèlaayi—balekèlaayi batetuka ne lekèlaayi
bakalame ndambù katancì kakesè. Mpindyewu, byôbì bìkèngela
bwà wêwè kubalongolola, bôbò babènge kucyàkidila dîbà adi
udi umanya wêwè mwine ne kàvwa Nzambì to. Bwalu Nyumà
wa Nzambì ùdi ùkòòkela. Ànu munwaciteeji ndambù kaaba aka
ne: “Nyumà wa cipròfetà ùdi ùkòòkela mupròfetà.” Nwamònu
anyì? Ncyà bushùwà.

[Mwanèètù Stricker udi wàmba ne: “Mwanèètù Branham,
ndi njingaku dilongolodiibwa kampànda.”—Muf.] Èyo,
mwaneèètù. [“Misangu yàbûngì ntu musòmbesòmbe mu
masangisha ne muumvumvwe dyakula dyà mu myakulu
ne dyandamuna, nènku misangu yàbûngì ntu mudyǔmvwè
bibì be bwà bwalu abu. Nènku ngààlukila kumbelu ne
ndyumvwa bu ne mvwa munyingàlàle mu njila mujimà
amu. Cìvwa mbwalu mvwa mudyǔmvwè ne kacìvwa
cyà kùdì Nzambì, anyì cìvwa mbwalu kacìvwa mu
bulongame?”]

202 Cìvwa cifwànyìne kwikala, mwanèètù, cìvwa cifwànyìne
kwikala anyi eci anyì cikwàbò. Nwamònu anyì? Ndi mufwànyìne
kwamba…Mpindyewu, ewu—ewu ng’William Branham,
nwamònu’s; pândì ncìyi ànu mukabwele mu Mifùndu to, mòna’s,
cìcìdi ànu mêmè, nudi numòna’s. Mpindyewu, ndi mufwànyìne
kwamba eci ne: Mwanèètù Stricker, ncifwànyìne kwikala anyi
eci anyì cikwàbò. Cìvwa cifwànyìne kwikala bwà ne kacìvwa
mu bulongàme to; cìvwa cifwànyìne kwikala bwà ne wêwè
nguvwa ne cintu kampànda cyà cibì; ncifwànyìne kwikala bwà
ne kuvwa cintu kampànda cipampalamuke mu muntu awu;
cintu kampànda cipampalamuke mu mukenji; anyi cintu kanà
cyônsò cyà cifwànyìne kukufikisha ku didyùmvwa bibì.
203 Mpindyewu, mpindyewu, ngǎnjì nkukwàcisheku ndambù,
Mwanèètù Stricker, kaaba aka. Nwamònu anyì? Misangu
yônsò…Kulumbulwishiku cintu kampànda ku njiyà yàcì to,
udi umòna’s. Cilumbulwishile ku byambììbwa byàcì, nwamònu’s;
ku mamuma ônsò àdìci cìkwama awu, nudi numòna’s. Bwalu
misangu mikwàbò…
204 Mu bushùwà bwà bwalu, tudi tujandula ne kùdi bintu byûdi
uumvwa, bìdì ne njiyà yà yènza bwôwà’s. Ndi ncyumvwa mêmè

mwine, nènku, balumyana wa yaaya, ki mêmè kubanga kuya
ku luseke ànu—ànu bipeepèle nùnku, nudi bamanye’s. Kàdi
ncyêna ngamba cintu nànsha cìmwè to. Ndi ànu ncilekela nànku
bwalu ncyêna mumanye ne ncifwànyìne kwikala cinyi to, nudi
numòna’s, too ne pândì mmanya ne ncinyì mene aci.
205 Mpindyewu, ànu mùdì bantu bààbûngì bamba ne: “Yoyǒyò!
Mwanèètù, mêmè’s ndi mumanye ne ndi ne Nyumà Mwîmpè!
Àlèluuyàh! Nzambì àtumbè!” Kàdi bôbò kabàvwa ànu
bafwànyìne kwikala ne Nyumà Mwîmpè to. Bàvwa mwà
kwakula mu myakulu, ne bikwàbò byônsò, ne kwela mbila ne
kuja maja mu Nyumà, kàdi kabàyì ànu ne Nyumà Mwîmpè to.
Bwalu mvula ùtu umacila baakane ne babì. Ki nku njiyà to, nku
mamuma abo.
206 Amba ne kùdi…Nudi bavùluke cìkèènà-kumòna cyànyì
pa cyôcì aci anyì? Mùshindù kaayi ùdì…Ebèlu 6, nudi
numòna’s: “Mvula udi uloka pa buloba misangu yàbûngì mbwà
kubumyamina mâyì, bwà cìdìbo bulongolwela, kàdi mêbà ne
mingonga bìdi pabwîpì ne kubengiibwa byena ndekeelu wabi
nkwoshiibwa.”
207 Mfwìlaayiku luse, nembwejeku kapeepèle kakesè munda
emu, ndi mumanye ne nudi bwônsò munkacì mwà kubùnga
ne tulù ne nwenda nucyòka. Pa nànku mpindyewu, indilaayi,
nebìkèngelè bwà mêmè kulwijakaja mu maalu aa ne lùkàsà
ndambù bwà cyanàànà ncyàdyàkuàjikija to. Eci cìdi ne…
Tukààdi bu bafike ku nshìndàmeenu wacì—wacì cyônsò, ànu
mu dyanza edi dyà nkonko mene emu. Kàdi bôbò nebììkalè…
Nwamònu’s, kùdì…
208 Budimi mbwôbò ebu bûle tèntè ne blé. Ne mu bwôbò budimi
amu mbamyamìnemu nkùlaanyì, mpopù, anyì ni ncinyì cikwàbò
cyônsò, bisoosa bibì. Èè, mushipu ngwewu utuuta. Mpindyewu,
nkùlaanyì ne mpopù kabyàkwikala ne nyòtà ànu bu blé anyì?
Nènku mmvula wa mùshindù kaayi mwine awu udi…mvula
wa pabwèndè utu ùlòkela blé ne pashììshe mvula wa pabwèndè
ùlòkela mpopù anyì? Ncyà bushùwà anyì? To, mvula umwèumwè
awu ùtu ùbìmacila. Ncyà bushùwà anyì? Nyumà umweumwe
udi ulòkela mwena lubombo awu ngùdi ùlòkela mwena Kilistò,
cintu cìmwècìmwè aci. Kàdi ku “mamuma àbo”! Aci cìdi cìbwela
cìtukina anyì, bânà bèètù?
209 Cileeji cyà Nyumà Mwîmpè mmamuma Èndè awu, mamuma
à Nyumà. Èè, cìdi…Èè, mpindyewu, wêwè udi wamba ne:
“Mêmè ndi cikolakola, ndi mpopù. Ndi cikolakola ànumùshindù
ùmwèùmwè ùdi blé mwikale cikolakola awu.” Kàdi mmwoyi
wà mùshindù kaayi ùdì munda mwèbè’s? Mwoyi ùdì munda
mwàcì ùdi ùkwama mêba, ajuula ànu ndululu ne ùtàpangana
misangu yônsò, ne: “kwenzamutooyi” ne lwonji, nemwôyi mubì,
ne bikwàbò byônsò. Nudi bumvwe cîndì muswè kwamba aci
anyì?Mwena dyambu, nwamònu’s, aci kî mmamuma àNyumà to.

Mamuma àNyumàmbupolè, lutùùlù, kalolo, nwamònu’s, byônsò
abi. Nwamònu anyì?
210 Ùdi mwà kwamba ne: “Èè, ndi mwà kwela mbila ne
dîyì dikolè dyônsò bu munùdì mwà kwela amu. Nzambì
àbèneshiibwe, Nyumà Mwîmpè nyawu upona pambidi pàànyì!”
aci ncifwànyìne kwikala cilelèlà mu katòba ne katòba, kàdi
lwendu ludìye wènda kalwèna lùnwàngana ne cìdìye munkacì
mwà kwamba to. Nwamònu anyì? Ùvwa cisoosa cibì, ùvwa
cisoosa cibì ànu kwine kwônsò aku.
211 Mpindyewu, tudi tulwa ku lukonko lunène mpindyewu,
nwamònu’s, ku disungula, nudi numòna’s. Pa nànku aci cìdi…
Bìdi bìkèngela bwà wêwè kwikala nànku. Nudi bumvwe aci.
212 Bwôbò bàvwa mpopù ànu kwine kwônsò aku; yêyè ùvwa blé
ànu kwine kwônsò aku. Pa nànku ki mushipu kutuutawu aku’s;
mvula kumacila baakàne ne babì. Èyo, nwǎcyumvù anyì?

[Mwanèètù wa balùme kampànda ùdi ùkonka ne: “Kàdi
bìshi bwà mamuma à muyiishi, aci ncifwànyìne…
nkuyiisha kwà Dîyì anyi?”—Muf.]

213 Aci, muyiishi awu, nànsha nànku, bu yêyè mwà kwimana
mwaba awu ne kuyiishaye Dîyì bu Mwarkanjèlo, nwamònu’s,
muumvwe maalu masokoka à Bible, ne mwikale mpaasàtà
mwîmpè wa dikema, uya kakumbula bantu ne bintu byà
mùshindù awu, yêyè mmufwànyìne ànu kwikala mujìmìne.
Nwamònu anyì? Mamuma èndè ngàdì àcìleeja musangu wônsò,
mwanèètù. Nwamònu anyì? Yêyè, nànsha yêyè mwîmpè wa bìshi
anyì cìdìye aci, ùdi ne cyà kwikala ne Nyumà Mwîmpè mu
nsòmbelu wendè. Nwamònu anyì?
214 Mpindyewu, Yesù kààkambaku ne: “Bààbûngì nebàlwe
Kûndì mu ditùkù adi bàmba ne: ‘Mukalenge, ncyàkambaku
bipròfetà (muyiishe) mu Dînà Dyèbè, ne mwenze bishìmà mu
Dînà Dyèbè anyì?’” Ùvwa mwakule mu myakulu, ùvwa mwenze
bishìmà, mufile dyandamuna, bintu bisokoka byà Nzambì, ne
bintu byônsò abi mwaba awu; Yêyè kwamba ne: “Ngumukilaayi
apa, nwênù beena mudimu bàà bubì, kacya Mêmè ncìtu
munumanyeku to.” Nudi buumvwe cîndì muswè kwamba aci
anyì?

[Mwanèètù Taylor ùdi ùkonka ne: “Kàdi bìshi bwà muntu
udi ufila—mukenji wà mafi? Ndi muswè kwamba ne, ùdi—
ùdi wèla meeji ne ùdi mu bulelèlà kàdi mwikale ùyiisha
bintu byà mafi.”—Muf.]

215 Èè, mêmè ndi ngiitabuuja ne muntu awu ùdi ne meeji
matòòke, bu mùdì mwanèètù wa balùme udi musòmbe
mwab’ewu ùkeba kwalukila ku wendè…kulondeshilula bintu
mùshindù awu. Pììkalà muntu awu mmusungula kùdì Nzambì,
ne bwôbò bamutwàle kumpàla kwà Bulelèlà, yêyè neà—yêyè
nèaBùjingùlùle. Nwamònu’s: “Mìkòòkò Yànyì mmimanye Dîyì
Dyànyì.” Udi muumv-…Udi muumvwe cîndì njinga kwamba

aci anyì, Mwanèètù Taylor? Ki ciine cyûvwà wamba aci anyì?
Nwamònu anyì?
216 Mpindyewu, cileejilu, twǎmbè ne Mwanèètù Crase—Crase—
Crase, twambe ne ùvwa muyiishi wa ba-Baptistes kàdi kacya
kavwaku mumanye kantu nànsha kàmwè pà dibatiiza dyà
Nyumà Mwîmpè to, anyì mene kàvwa nànsha mumanye cìmwè
cyà ku bintu ebi to, mapà à Nyumà, kàdi pèndè muyiishi
mwîmpè, wa lulamatu wa ba-Baptistes. Nwamònu anyì? Kàdi
katancì aka anyì, Eci kulwaci kumpàla kwèndè. Ne ndi
ngiitabuuja ne mwânà yônsò wa Nzambì neìkalè…cikondo
ne cikondo cyônsò necyele bukòndò too ne pààmupetàYe.
Bukalenge kabwèna mwà kulwa pàdì Diswa dyà Nzambì kadìyi
dyenzèke to. Ncyà bushùwà. Ne muntu nànsha umwe kààkufwà
to, nudi numòna’s. Mpindyewu, nwamònu’s, ki mùshindù
ngwôwò awu.
217 Ne Bukalenge bwà mu Dyulu bùdi bu muntu wèla bukòndò
mu mbû ne kubùpatulayè. Pààkabùpatulayè, ùvwa ne bintu
byà mìshindù yônsò. Wàkalama mishipa, ne nkùvu ne nkùvu
mikesè yà mu mâyi matalàle yàkaalukila mu mâyì. Wàkabwèla
cyàkàbìdì, e kukwàtayè ndambùmukwàbò, pàngǎpawàkakwàta
mushipa ùmwèpelè. Kàdi wàkatùngùnuka ne dyela bukòndò
mu mâyì too ne mwà keelaye bukòndò mu mâyì mwônsò. Nudi
buumvwe cîndì muswè kwamba anyì?
218 Kàdi mushipa awu wùvwa mushipa ku cibangidilu. Ùvwa
mutèèkììbwe ànu ku mudimu wà Mfùmù, kwàjikì, e kuwùtèèka
mu dijiba dikwàbò mwàmwa mùvwà mutàmbe bwîmpè,
mutàmbe kutòòka. Kàdi Yêyè ùvwa ànu munkacì mwà kwela
bukòndò mu dijiba edi dyà ndìmbà too ne pààkapàtulaYemù
mishipa yônsò yà mu mâyì matalàle. Nwamònu cîndì muswè
kwamba anyì? Ǔmvù cîndì muswè kwamba’s, Mwanèètù Taylor.
Uvwa ne cyà kumanyina ku bèèbè bàdì kuntu kwàka abu’s.

Èyo, mpindyewu:
113. Twambe ne ewu udi…Yêyè ùdi ne bukòntononyi dîbà

dyônsò pa Nyumà pa bìdì bìtangila cikondo ne mùshindù
wà kwenza maalu anyì?

219 Èyowà’s, mukalenge. Èyowà’s, mukalenge, Nyumà Mwîmpè
ngudi ukòntonona. Èyowà’s, mukalenge. Yêyè ngudi ne
bukòntononyi bwèbè wêwè ne wêwè udi ne bukòntononyi
pa Yêyè, ne Yêyè kàdyàkukwenzejakù cintu nànsha cìmwè
cìbèngangana ne Mifùndu nànsha. Yêyè neěnzè…“Nyumà
kênà ùDìtwala bibì to.” Ncyà bushùwà. Mmwômò.
220 “Byumukila kùdì ewu udi mukunange…” Èyowà, aci’s
cìdi—aci’s cìdi mwab’ewu. Èyo, mpindyewu netùtùpikè tuye kùdì
mukwàbò kaaba aka bwà kumòna mwaba wutùdì.
221 Mpindyewu, ndi ngeela meeji ne aci cìvwa ne nshìndamenu.
Mpindyewu—mpindyewu, pândì ntèèla yôyì eyi mpindyewu
apa, kwôkò lukonko…Kùvwa kàbìdì lukonko pa bwalu ebu

anyì? Tudi bônsò tubyùmvwa anyì? Tudi tuumvwa mutùdì
tuCììtabuuja mpindyewu anyì?
222 [Mwanèètù wa balùme kampànda ùdi wàmba ne: “Ndi ne
lukonko lùmwèpelè.”—Muf.] Elààku. Ànu pa cyôci eci anyì? Èyo.
[“Èyo, pa lwôlò alu. Ndi mwenze ànu bu udi mwelàkàne nànku,
kàdi…”] Kwèlakanyiku to, eci cìdi—eci cìdi…[“Ùvwa wakula
bwà muntu udi uyiisha, ne yêyè kàyì uyiisha Mukenji ùdì Kilistò
mutwàle awu, kàdi nànsha cinyì cyènzekamumudimuwèndèwa
bwambi to. Pàdìye utwilangana ne Bulelèlà kàdi ùBùbenga, dîbà
adi ncinyì?”] Mmujìmine. Numfwileku luse bwà katancì kakesè
cyanàànà bwà…[“Mvwa ngàmba bwà didyanjila-kulongolola
anyì mutèèkììbwe kumpàla kwà difùka dyà dyulu ne buloba.”]
Ncyà bushùwà. Ncyà bushùwà. Nwamònu anyì? [“Dîbà adi,
mutùdì mwà kwamba, kàvwa ne cyà kwikala mùshindù awu
to?”] Kàvwa ne cyà kwikalabi mùshindù awu ku cibangidilu to,
nwamònu’s. “Bààkapàtuka munkacì mwètù bwalu kabàvwa bàà
kutùdì to.”
223 Cileejilu, bu mùdì, ncintu cìmwècìmwè aci mu Ebèlu 6.
Nwamònu anyì? Bantu bàdi bumvwija Mufùndu awu bibì
be, bàdi beela meeji ne ncyà “kacìyikù mwà kwenzeka
to.” Yêyè mwǎmbè ne: “Kabyêna mwà kwenzekaku to bwà
aba bàkaavwà musangu kampànda bamana kukenkeshila
ne bavwijiibwe baabanyanganyi bàà Nyumà Mwîmpè, bôbò
badìshìnde.” Nwamònu’s, kabèèna ànu bàCyùmvwa to. Yêyè ùdi
wàmba ne: “Kabyèna mwa kwenzekakù to bwà aba bàkaavwa
musangu kampànda bamana kukenkeshila ne baabanyanganyi
bàà Nyumà Mwîmpè, bu mùdìbi ne bu bôbò mwà kudishinda
bwà kudyalujululabo bôbò biine cyàkàbìdì ku kanyinganyinga,
pa kumòna ne bàdi bàpoopela cyàkàbìdì bwàbò bôbò biine
Mwânà wa Nzambì pa nkuruse ne baMuzanjika ku bundù
bwà patòòke; babalè Mashi à cipungidi àkeedibwaYe naawu
ku nkùruse ne ‘ncintu cyà cyanàànà,’ bapeetùle byenzedi byà
ngâsà.”
224 Èè, bwànyì mêmè, ndibuulula. Bushùwà’s. Bìdi ànu bu mùdì
Byenzedi 2.38, ne Byenzedi…neMaatààyì 28.19. Bìkèngela ànu
ùCyǔmvwè, wamònu’s.
225 Mpindyewu tàngilààyi, ncyôcì eci’s, cintu cìmwècìmwè aci.
Èè, mpindyewu, yêyè udi wambila beena Ebèlu. Nwamònu anyì?
Mpindyewu balààyi mu nshapìtà mujimà awu ne kwinshì, too
ne mwaba ùdibo batungunuke bàmba ne: “Bwalu ncintu cyà
cikwacisha bwôwà bwà kumata mu—mu byanza byà Nzambì
udi ne mwoyi.” Mpindyewu, muntu’s nyêyè ewu ànu bu mwena
kwitabuuja wa ku mikalu awu. Mòna, eci’s…Mòna, cintu
cìmwècìmwè aci cìvwa mwaba ewu, cileejilu cipwàngàne cîndì
mmòna mu meeji àànyì.
226 Nzambì wàkabììkila Izàlèèlà bwà kumupàtula mu
Ejiipìtu. Bantu bônsò aba kulwabo, muntu ne muntu

wa kùdìbo wàkapikudiibwa, wàkasabuka Mbû Mukunze
kubwela mu cipèèlà. Ncyà bushùwà anyì? Mbû Mukunze…
Pààkadilongololabo, kutèèleja mukenji wà Môsà, kwasabò
lwendu, (dibingishiibwa) kukudimukabo, kubangilabo lwendu
apa.
227 Bààkafika ku Mbû Mukunze, (Mashi), ne bààkapicila mu
Mbû Mukunze, nènku paanyimà pààbò benzejanganyi bàà
midimu ku makàndà bônsò bàvwa balàle, bafwè. Bàvwa ànu
mu ntàntà wà matùkù asatu ne buloba bulaya pa dîbà mene
adi. Nwamònu anyì? Ki cyônsò cìvwàbo, mu ntanta mushààdìle
ku kìlòmèètà makumi àsambòmbò ne yìnaayi, nwamònu’s.
Nànku’s ki bwalu mbwǎbù, ànu matùkù àbìdì cyanàànà àvwa
mafwànyìne kubàbweja mwômò amu bîmpèè.
228 Ki cîndì ngiipacila bwà kuyiisha mu Phoenix mu ndambù
wa matùkù emu kuumukila ku mpindyewu, ku disangisha dyà
Beena Kantu-ku-byanza, Bashààle pa Mukùnà ewu. Kàdi Yêyè
wàkabàlama ànu mwaba awu munda mwà bidimu makumi
anaayi bwalu bôbò…Uh-huh! Nwamònu anyì?
229 Ki kulwabo ku eci ne kutangilabo paanyimà, (bajidììbwè):
“Kaa, àlèluuyàh! Nzambì àtumbè! Butùmbi kùdì Nzambì’s
wè. Àlèluuyàh! Ki cintu cyà kale cìvwà cìntacisha musangu
kampànda ncyôcì aci, cikaadi cifwè. Mfwankà yà kale yîmvwà
munwànwàne kale ayi mmiyè. Maala makolè à kale âmvwà ne
ciibidilu cyà kunwa awu àdi àsanganyiibwa wônsò mu mbû
mukùnze wa Mashi à Yesù Kilistò. Éyì butùmbi kùdì Nzambì’s
wè! Àlèluuyàh!”
230 Yônsò wa kùdìbo wàkalwa mwab’ewu, bôbò
kukùngamanganabo ne Kaanàànà mpindyewu, kusabukabò
Yadènè. Èè, yêyè kwangataye muleeji wa mpàla mu cisàmbà ne
cisàmbà cyônsò. Ncyà bushùwà anyì? Ki kubàtùmayè kuntwaku.
Èè, bàmwè bà kùdìbo kwambabò ne: “Ha, ha, ha, katwènakù
mwà kwangula mpasu to. To, cìdi—cìdi…Mòna’s, twêtù’s tudi
tumwèka ànu bu tupasu ku luseke lwàbò!” Nwamònu anyì?
231 “Mpindyewu, ndi mufwànyìne kwikala nyiisha èkèleezìyà
wa mùshindù kaayi pììkalàbi ne ndi mulongèshe Nyumà
Mwîmpè awu ne bintàkanyì byônsò byà mùshindù awu abi?
Mòna’s, nùnku’s ndi mushààle ne nkwasa munda mutupù.
Bakwêtù ba-Méthodistes nùnku’s mbapàtuke, bakwêtù ba-
Baptistes, bakwêtù ba-Presbytériens.” Bàlekèlaayi baye. Bôbò
abu bàvwa mbuji ànu kwine kwônsò aku! Nudi nujinga
mìkòòkò, nwamònu’s. Nwamònu anyì? Nwênù kanwèna nudììsha
mbuji to. Dìshaayi mìkòòkò’s! Bìdi ne dikwacisha kaayi
bwà kudììsha mbuji pàdì…?…pàdìku mìkòòkò yà kudììsha?
Nwamònu anyì? Nènku’s ki—ki bwalu mbwôbù ebu mwab’ewu,
nwamònu’s. Mvwa misangu yônsò ànu ngàmba ne nênyiishè
makunji anaayi kàdi kuyiisha Bulelèlà, Èkèleezìyà. Èyowà’s,
mukalenge, lwâku apa.

232 Kàdi mònaayi mpindyewu, mmwenze ncinyì? Bààkaalukila,
nènku Yoshùwà ne Kaalèbà, byà pa lukàmà bìbìdì, anyì aci
ncyà pa lukàmà cyà mùshindù awu…bàbìdì pa…byà dikumi
ne bìbìdì byàbò bìbìdì, byà dikumi ne bìbìdì bìbìdì. Èè, bàvwa
dikumi ne bàbìdì bajima, bàvwa bàbìdì pa dikumi ne bàbìdì, byà
dikumi ne bìbìdì byàbò bìbìdì e kuCììtabuujabo. Kusabukabo
buludi ne kubwela mu buloba bulaya, bàmba ne: “Balumyana
wa yààyà, ewu’s mmwaba mwîmpè be wà kusanganyiibwa.”
Mukulumpe Yoshùwà ne Kaalèbà, balumyana wa yààyà, bàvwa
beeyemene Dîyì; Nzambì wàkabapabù, wàmba ne “abu mbwènù
nwênù.” Bwôbò kuya, e kwapulabò bisùmbùsumbu binène byà
tumuma twà mvinyò, ki bwôbò aba balwa bapulùmùnàngàne
naaci mùshindù ewu. “Lwâyi kunu, balùmyànà! Ewu mwaba’s
ngwà dikema! Labùlaayibi tǔng,” nwamònu’s, tumuma twà
mvinyò twà bunène abu’s.
233 Nènku, kaa, balùmyànà wa yààyà, bôbò kutùmòna,
kwambabo ne: “Aa, katwènakù mwà kwangula mpasu
to.” Pààkaalukilabo, kwambabo ne: “To, mwanèètù, Môsà
ewu mmutùpàtule mulwè nèètù mu cipèèla emu,” Nyumà
Mwîmpè ewu, nudi numòna’s, uvwayè uleeja mpàla awu ne:
“mmutufikishe mwaba ewu mu cipèèlà emu. Kadi’s ki twêtù
aba, mudimu wètù wà bwambi mmunyanguke, nènku katùvwa
bafwànyìne kwenza cintu bu nànku to.”
234 “Bààlukila,” nwamònu’s, “aba bàkaavwà musangu
kampànda bamana kukenkeshila, babingìshììbwe ku diitabuuja,
bajidììbwe.” Nwamònu’s, bàdi basabuka cyoshelu ciibîdì
eci ne batangila mu buloba bulaya. “Twêtù bààkamanabo
kukenkeshila musangu kampànda ne bàkaadi…balabule
mapà à ku Dyulu.” Nwamònu’s, “baMulabùle” Yêyè. Bàvwa
babìtwale. “Tudi tumòna ne Ncyà bushùwà. Tudi tuCìmòna
ànu bulelèlà.” “Balabule mapà à ku Dyulu, bavwijììbwe
baabanyanganyi bàà Cintu eci, nudi numòna’s, Nyumà Mwîmpè
ewu, baMwabànyàngane.”
235 “Abi’s mbîmpè, balùmyànà wa yààyà, tàngilààyi muntu
wàwa—wàwa nàka. Mòna’s, ndi mumanye ne yêyè ùvwa mpofo,
mpindyewu ùdi mwà kumòna. Tàngilààyi mukulumpe awu…
Balùmyànà wa yààyà, cidi cyenzèkèle mulùmyànà awu ncinyì?
Nganyì uvwaku mwà kwela meeji ne mwânà awu udi pambelu
pààpa wàwa kàyì ne kàlaasà kalonga…ki yêyè wàwa mwimane
ne Kapyà pa buloba.” Nudi numòna anyì? Nwamònu anyì?
Nwamònu anyì?
236 Ne pashììshe badìshìnda, nwamònu’s, ne bàdi ne…
bwà kudyalujululabo bôbò biine, kwalukila cyàkàbìdì ku
kanyinganyinga, kwalukila ku diyiisha kanyinganga pamutù pa
civwàYe mwambe kumpàla, kutèèka…tudi…Nudi bamanye’s,
bwà kwasa cyàkàbìdì bishimikidi byà byenzedi bifwe byà
kanyinganyinga, ne bikwàbò. Ke citwènza, bu Nzambì mwà
kwanyisha, nudi numòna’s. Nwamònu’s, netwěnzè nànku awu.

Netwàlukile cyànyimà bwà kwasa cishimikidi eci dîbà adi,
kàdi kwalukila ku kanyinganyinga kiine, bwà kunyingalala
ku cyôcì aci bwà kwikala kwôkò aku. “Ndi ngùmvwa bibì bu
mûmvwa kuntwaku,” ne kuvwija Mashi à cipungidi àvwaye
mujidììbwe naawu bu ne Cìvwa “cintu cyà pàtupù,” ne mumane
kudyombola byenzedi byà ngâsà. Yêyè ukaadi muye, mwanèètù!
Kwajiki. Kwendè nkumane kujika. Nwamònu anyì?
237 Èè, mpindyewu, nwamònu’s, kabyèna mwà kwenzekaku bwà
mwânà musungula kwenzaye nànku to. Yêyè kààkwenzakù aci
to. “Mìkòòkò Yànyì mmimanye Dîyì Dyànyì.” Yôyì mibììkìdììbwe
mu Kaanàànà anyì nî mpenyì pônsò, yìyaaya. Nwamònu anyì?
“Mìkòòkò Yànyì mmimanyè Dîyì Dyànyì.”

[Mwanèètù wa balùme kampànda udi ùkonka ne: “Nènku
bìdi bìkèngela bwà bôbò kwitabuuja Byenzedi 2.38, kàbìdì,
kî mmwômò anyì?”—Muf.]

238 Aci’s ncifwànyìne kwangata bwalu abu, kantu ne kantu
kàà mu Mifùndu, kuBìbweja byônsò munda. Ncyà bushùwà
menemene, mwanèètù.
114. Kùdìkù yìbìdì, kùdiku—kùdiku mìshindù yìbìdì

mishììlàngàne ya myakulu yà mu Bible anyì? Kùdikù
dishììlangana mu myakulu yìdì yàkudiibwa mu disambila
dyà pàànkààyà, ne mu èkèleezìyà mùdì dyandamuna
dilòmbììbwe anyì? Mu Ditùkù dyà Mpenta myakulu yìvwa
yùmvwika kùdì bantu bà matùngà mashììlàngàne; kàdi mu
Kolìntò wà Kumpàla 14.2, myakulu myenyi yàkudiibwa
kùdì Nzambì, kî kùdì bantu to. Kolìntò wa Kumpàla 13.1
ùdi ùleeja eyi yà bantu… (K-o-l, ngeela meji ne n’Kolìntò
13, cìdì…)…kùdi yà bantu ne mikwàbò yà banjèlò.

239 Kaa, èyowà’s. Nwamònu anyì? Èè, cìdi…Mpindyewu,
mwanèètù, nànsha wêwè mwikale nganyì, wêwè—udi
mwandàmùne wêwè mwine lukonku lwèbè mwaba ewu.
Nwamònu anyì? Nwamònu:

Kùdikùmyakulu yìbìdìmishììlàngàne anyi? (Kudimyakulu
mishììlàngàne bûngì cyanàànà. Nwamònu anyì?) Kùdikù
myakulu yìbìdì mishììlàngàne mu Bible, myakulu yìbìdì
mishììlàngàne anyì?

240 Mu Ditùkù dyà Mpenta ditùnga ne ditùnga dyônsò dyà
mwinshì mwà Dyulu dìvwa kuntwaku ne myakulu. Nwamònu
anyì? Èyo.

Ne kùdikù dishììlangana pankacì pàà myakulu myakula
mu disambila dyà pàà nkààyà ne mu èkèleezìyà mùdì
dyandamuna dilòmbììbwe anyì? Èyo.

241 Pôlò mmwakùle kàbìdì lwà mu Kolìntò mûvwa ukonkela
emu, ne mmwambe ne: “Kùdi myakulu yà banjèlò ne
kùdi myakulu yà bantu.” Mpindyewu, myakulu yà banjèlò
mpàdì muntu ùdìsambidila—ùdìsambidila kùdì Nzambì, pàà

nkààyendè. Kàdi pàdìye wàkula mu—mu mwakulu kampànda,
bìdi ne cyà kwandamunyiibwa mu èkèleezìyà, bwà diibakiibwa
dyà èkèleezìyà. “Ewu udi wakula mu mwakulu mwenyi awu
ùdi ùdììbaka yêyè mwine; kàdi ewu udi wakula…ewu udi
wamba cipròfetà ewu udi wìbaka èkèleezìyà.” Ki kwambayè
ne: “Mbipìcììbwe ne mêmè mwakùle myakù yitaanu ne luumvu
kutàmba binunu dikumi mu mwakulu mwenyi, pakuumusha,
ànu kwôkò kwikale dyandamuna.”Dîbà adi ncya—ncyakùdììbwe
dîbà adi ku cipròfetà cìdi munkacì mwà kwibaka. Nwamònu
cîndì muswè kwamba anyì?
242 Mpindyewu, kùdì…Mpindyewu, kùdi myakulu yìbìdì
mishììlàngàne, yà bantu ne yà banjèlò. Nwamònu anyì? Ki Pôlò
kwambayè ne: “Nànsha mêmè ngaakula mu myakulu yà bantu
ne yà banjèlò,” nwamònu’s, bantu ne banjèlò, myakulu yônsò
yìbìdì eyi, ewu ùdì kawùyi mwà…
243 Mpindyewu, ki mwaba wùdì beena Mpenta, bantu bàtù
bàmba ne myakulu ncileeji abu, bangambìle ne: yêyè ne:
“Mpindyewu, Mwanèètù Branham, wêwè udi mu cibwejàkàjì.”
244 Yêyè ne, mêmè ne: “Èè, wêwè mumupete bilondèshile
Byenzedi 2.4, dîbà adi bantu bônsò bàvwa bakuumvwe wakula
mu mwakulu wàbò wà ku dibèèlè awu.”

“Kaa!” mwàkambàye. Nènku ne: “To! To!” mwàkambàye.
Mêmè ne: “Bushùwà’s. Èyowà’s, mukalenge.”

245 Yêyè ne: “Mpindyewu, Mwanèètù Branham, wêwè udi mu
cibwejàkàjì.” Yêyè ne: “Udi wakula bwà…” Yêyè ne: “Kùdi
myakulu yà ‘banjèlò.’ Awu’s mmwanjèlò wa NyumàMwîmpè udi
upweka wakwila mu wêwè amu.”
246 Mpindyewu, cìdi cyumvwika cîmpè, nwamònu’s, cìdi
cyumvwika ànu bu ne ncifwànyìne kwikala bulelèlà bwàbûngì,
kàdi kî m’Bulelèlà bwônsò to. Pààkambila Sàtaanà Eva
ne: “bulelèlà menemene kanwàkufwà to,” aci cìvwa…
wàkamwambila bulelèlà bwàbûngì, kàdi kacìvwa Bulelèlà
to. Nwamònu anyì?
247 Mpindyewu, kwambaye ne: “‘Bantu ne banjelo,’ ne mwanjèlò
uvwayè wàmba awu ne ùvwa…”
248 Mpindyewu, tumònaayi ne kabyàkunwàngana ne Mufùndu
to. Nwamònù anyì? Mpindyewu, kabyà “kukwacila mudimu
pàmwè to,” ke cîndì muswè kwamba. Mfwìlaayiku luse, ncìvwa
ne meeji à kwamba ne “kunwàngana” ne Mifùndu to. Ndi
muswè kwamba “kukwàcila mudimu pàmwè” ne Mifùndu,
anyì “kulonda, kupetangana” ne Mifùndu ke mwàkù mutàmbe
bwîmpè.
249 “Mpindyewu, muntu udi wàkula mu myakulu yà banjèlò,”
yêyè udi wàmba ne: “aci’s mmyakulu yà Nyumà Mwîmpè
ayi” kwambàye ne: “mpindyewu, panùvwà, patùvwà, pàvwàbo
bapete Nyumà Mwîmpè.”

Mêmè kwamba ne: “Bàvwa…Pàvwàbo, mpenyì
panwàkaMupetela?”
250 Èè, mmungambile ànu menemene mwaba awu, kasunsa ne
dîbà adi. Ncyêna ngeela mpatà ne bìvwa nànku to. Nwamònu
anyì? Ncyêna ne…Ncyêna mulumbulwishi wendè to. Nwamònu
anyì? Yêyè ne: “Ki mwaba ûmvwà mwakùle ngwôwò awu.”
Ùvwa mumanye menemene mwaba mwine awu. Yêyè ne: “Cintu
kampànda cyàkangenzekela.”
251 Mêmè ne: “Ndi nciitabuuja. Nwamònu anyì? Kàdi aci
kacìvwa ànu cileeji cyà Nyumà Mwîmpè kûdì wêwè to,
mwânàànyì wa balùme.”

“Kaa, èyowà!” Yêyè ne: “Aci, cìvwà ncyôcì!”
Nènku: “To.”
Yêyè ne: “Mpindyewu, tàngilà, ndi muswè nkwambile cintu

kampànda, mwanèètù.”
252 Mêmè ne: “Bantu bàà mu batèèleji bèèbè, mu èkèleezìyà
awu wa mu Indianapolis mûvwa mwambe ne ke mûvwà
muMupetèle amu, bantu abu bàvwa bakuumvwe wakula mu
Anglais ùbàmbila bwà dibììka dyà ku lufù ne bukolè bwà
Nzambì ne bikwàbò byônsò anyì?”

Yêyè ne: “Mòna’s, to! Mêmè’s ngaakaakula mu—mu myakulu
myenyi.”
253 Mêmè kwamba ne: “Kwenakù mumupete bilondèshile
Byenzedi 2.4 to, bwalu cyônsò…kakùvwa mwaku ùmwè
mwenyi to. ‘Tudi tuumvwa muntu ne muntu mu mwakulu wètù
twêtù.”
254 “Kaa,” mwàkambaye, “Mwanèètù Branham, ndi mmòna
mwaba wûdì mu cibwejàkàjì.” Yêyè ne: “Udi umòna’s,” yêyè ne,
“kùdi myakulu yìdì myakulu yà banjèlò, paùdì upeta Nyumà
Mwîmpè,” yêyè ne: “dîbà adi udiwakulamumyakulu ne kabyèna
bìkèngela bwà muntu nànsha umwe kuyàndamunaye to, aci’s—
aci’s n’NyumàMwîmpè munkacì mwà kwakula. Nwamònu anyì?
Kàdi pashììshe udi ne dipà dyà myakulu, ne aci cìdi ne cyà
kwikala dyandamuna.”
255 Mêmè ne: “Dîbà adi’s udi mucyòmpàkaje maalu. Mu
Ditùkù dyà Mpenta bàvwa bacyòmpàkaje maalu. Kumpàla kwà
kupetabo Nyumà Mwîmpè, myakulu myenyi, bààkaakula mu
myakulu yìvwàbo bumvwa.” Nwamònu anyì? Pa nànku mu
bulelèlà bìvwa…
256 Kùdi myakulu yìbìdì mishììlàngàne. Myakulu yà banjèlò,
aci’s mmuntu mu disambila dyà pàà nkààyendè mwaba
kampànda munkacì mwà kwakula ne Nzambì, wàkula ne
Nzambì mu myakulu yà banjèlò. Ndi mufwànyìne ànu
kunùvùlwija bwalu bwà mùshindù awu bùmwè mpindyewu
mene, kàdi ncyêna ne dîbà to. Nudi bàvùluke pààkalwà mukàjì
awu mu dibalaasa kuntwaku, mùvwà Docteur Alexander Dowie

mupàtukile amu, ku Siona. Nudi bavuluke pàmvwà kuntu
aku anyì? Ki Billy kulwaye kundonda bwà kuya naanyì ku
disangisha, ki mêmè ne: “Billy, alukila.” Ki mêmè…

Yêyè ne: “Cyûdì udila ncinyì?Muntu kampànda ùvwamwaba
ewu anyì?”
257 Mêmè ne: “To, mukalenge. Wêwè alukila, ambila Mwanèètù
Baxter bwà kuyiishaye dilòòlò edi.”
258 Ki mêmè kutwa binù panshì apu mêmè kwamba ne:
“Mukalenge, mbwalu kaayi ebu kûndì?”
259 Ki dyàkàmwè mêmè kuumvwa Muntu kampànda ku ciibi
aku, wàkula mu myakulu mikwàbò. Mêmè kudyàmbìdila
ne…Cìvwa mmu ci-allemand. Mêmè kudyambidila ne: “Èè,
mulumyana awu mmulwè bwà kupeta…” Mêmè kwimana,
nudi bamanye’s, munkacì mwà kusambila, mêmè kumuteeleja
mwimane mwaba awu mùshindù ewu. Ki mêmè kudyàmbidila
ne: “Èè, mmunyì mwìkala mulùmyànà awu mwà kucyùmvwà?”
Bwalumvwamumanyemuntu uvwa ulombola nzùbuwa cilààla-
beenyi awu, ntàntà wa kìlòmèètà mitwe ku mwandamukulu
pambelu pàà cimenga eci, nudi bamanye’s. Bìvwa bìkèngela
bwà mêmè kupàtùka mwaba awu (bantu bûngì cyanàànà mu
nyungulukilu amu), kaacimenga kakesè. Mêmè ne: “Èè, ebu’s
mbwalu bwà dikema. Uh.” Ki mêmè ne: “Mwaba awu…
Èè, balùmyànà wà yààyà, nukààdikù buumvwe…cìdi…
Mulùmyànà awu kêna nànsha mwà kweyela to, mbikolè’s.”
Nwamònu’s, mvwa ndyambidila nànku, mùvwàye wàkula ne
mwèndè mwônsò! Èè, mêmè ne: “Èè, aci, mòna’s, ùvwa
mmêmè’s!” Ki mêmè kushààla ànu mupuwe, nwamònu’s, ncinyì
ngààkula nànsha kantu…ànu mushààle mupùwe vii. Paanyimà
pà katancì Yêyè kujikijaye dyakula, nènku, pàkenzaYe nànku,
mêmè e kudyùmvwa bu mufwànyìne mwà kupicila munkacì
mwà musùmbà wà bàsàlaayi ne kutùpika cimanu.
260 Ki mêmè kupàtùka pambelu ne Billy ùvwa ùpàtuka ku ciibi
cyà lupangu ki mêmè kumwela lubila ne: “Indila kakesè!”
261 Kwalukilayè, ùvwa munkacì mwà kunwà ka soda. Ki yêyè
ne: “Papa bwalu bùdi bishi?”
262 Mêmè ne: “Anji indila kakesè, ànu kakesè cyanàànà, Nyààya
neebè.”
263 Mêmè kubanga kwowa mâyì kwîsù ne lukàsà lwônsò. Yêyè
ne: “Mbwalu kaayi ebu?” Pèndè’s mmumanye ne kî mbîmpè
kwakula naanyi to, patùyaaya mu disangisha apu. Yêyè ne:
“Mbwalu kaayi abu?”
264 Mêmè ne: “Kî ncintu to, kî ncintu to, kî ncintu to, nànsha
kakesè. Tutungùnùke ànu too ne mu disangisha.”
265 Twêtù kuya mu disangisha adi, Mwanèètù Baxter ùvwa
musòmbemwaba awuwimba ne: “Kakwèna cintu nànsha cìmwè

pankacì pàà musùùkà wànyì ne Musùngidi to.” Kubwelaye,
kwambaye ne: “Yoyǒyò! Mvwa ngeela meeji ne kwàkulwa to!”

Mêmè ne: “Sh.” Mêmè e kubànda kutwàdija kuyiisha.
266 Pangàjikìjì, pabwîpì ne dîbà dingàjikiji kuyiisha, èè,
balùmyànà, bìvwa byenze ànu bu ne muntu kampànda ùvwa
mubùcìkile mwinshankùnyì mwà citanda aci, mu ndekeelu mwà
dìbàlaasa dinène adi. Kutùmabò cikolokolo cyà katàmbakanà
aci muntwamu, ne kùvwa mukàjì kampànda mu ndekeelu amu
ùbànda ùpweka ne kajila aku, wela mbila mikolè ne mwèndè
mwônsò muvwaye mwà kwela mbila amu.
267 Mêmè kujandula, ne ùvwa ne dìsaamà dyà cyâdì, ne
ùvwa muumukile mu Twin Cities, mu Saint Paul, màshinyì à
cyàmbula babèèdì kààvwamaswè kumwambula to bwalu bàvwa
ne bwôwa bwà ne ùvwa mwà kutaayika bisùlusulu byèndè.
Ngàngàbukà kwambaye ne: “Cintu kanà cyônsò, bisùlusulu
byèndè bìvwa bu mùdì nsàpu wa bwîcì,” yêyè ne: “byôbì
ànu bicìbùluka mmufwànyìne kufwà. Bwalu pààbù bùmba
butùùka.” Ke bàmwè bansantu kwangatabò kàshinyì kàà
Chevrolet kà mu 38, ne kwangatabò nkwasa wa paanyimà
kumwakajabò, kumutèèkabòmu kwikila mu njila bwà kuyabò
kuntwaku. E kudìkumabo ku kabùmbà kakesè anyì ku cintu
cikwàbò lwà panshì apu, e kubangayè kupùmuna mashi, ke
kubangaye ànu kutùnkumwina mashi panshi, nènku mukàjì
awu…àvwa amupatukila mu dyûlù ne bikwàbò byônsò byà
mùshindù awu. Kubangaye wenda ùteketa ànu kuteketa, ne
ndekeelu wa byônsò…Kàvwa muswè kufwìla mu kàshinyì aku
to, kubàmbilaye bwà kwimanyikabò kàshinyì ne kumulààdikabò
mu mashìnde.
268 Kumupatulabo pambèlu. Nènku bônsò bàvwa biimane
bamunyungulukile, basambila, nènku dyàkàmwè mukàjì
awu kwambayè ne cintu kampànda ncimulengè e kumbà
kwimanyinayè kuulu. Ki kuyayè, wènda wèla mbila mikolè mu
njila amu, ne mwèndè mwônsò. Ki yêyè uvwa mu èkèleezìyà
ewu, wenda ùbanda ùpweka ne kajila aku.
269 Mêmè ne: “Mwanèètù wa bakàjì, aci cìvwa ndîbà kaayi?”
Ndîbà ànu dìmwèdìmwè adi menemene dìvwà Nyumà Mwîmpè
wàkwila kûndì. Cìvwa ncinyì? Mapà.
270 Ncinyì cìvwa—cìvwà opossum wa kale awu mulààdile kuntu
kwàka nàka ku ciibi cyà lupangu bwà kumusambidilabo aci’s?
Nyama mupangi, kàyì nànsha ne musùùkà to, kàyì mumanye
kusunguluja bwîmpè ne bubì to; nwamònu’s, kàyì ne musùùkà
to, (ùdi ne nyumà), kàyì musùùkà to.
271 Cìvwa ncinyì aci? Nyumà Mwîmpè mwikale wenza
dyakwilangana. Nzambì wàkatùma dipà pa buloba, ne
Nyumà Mwîmpè kàvwakù mwà kwindila kàbìdì ntanta
mule to pa nànku ke kulwaYè kungangata ku bukòòkeshi
kubanga kuDyakwila mùshindù awu, ùDyakwila, wènza

dyakwilangana Yêyè mwine. Kàdi patwàkakenketa dîbà,
pa kasunsa kàmwèkàmwè kavwàyè…bamupatule pambelu
e kumulàdikabò panshi mùshindù awu aku, bàvwa baswè
kumòna…Bwalu bàvwa bamanye ne ùvwa munkacì mwà
kupùnga ne lufù, bìvwa bìkèngela bwà kwambabo ne mmu dîbà
kaayi mùdìye mufwè. Pàvwa mpa kasunsa mene aku pàvwa
Nyumà Mwîmpè mumpwekele pambidi kuntwaku ne mubange
kwenza dyakwilangana, wamba mêyì, mêyì, âmvwà ncìyì mwà
kuumvwa to, nwamònu’s, mùshindù awu, munkacì mwà kufila
mêyì. Ki Nyumà Mwîmpè ùdi munkacì mwà kwakula awu’s.
272 Kabìvwa bìkèngela bwà mêmè kumanya aci to. Nwamònu’s,
ncivwa mucimanye to. Ùvwa nyêyè…pàmwǎpa mwanjèlò
wendè awu. Netùfike ku cyôcì aci mu tusunsa tukesè emu,
nwamònu’s, uvwa mulwè mwaba awu ne kufila mukenji awu,
nudi numòna’s.
273 Mpindyewu—mpindyewu, aci’s—aci’s ncyà bushùwà. Kùdi
myakulu yìbìdì mishììlàngàne, umwe wa kùdìyi ùdi ne cyà
kwikala…
274 Kùdikù lukonko anyì? Èyo, ùteeta kumanya cìdì Nzambì
wàmba, nudi numòna’s. Mpindyewu, ndi mufwanyine—ndi
mufwanyine kwamba ne, Mwanèètù Stricker, mu cyôcì aci,
bwà bìdì bìtàngila cyôcì aci, kùteeci kwela meeji pa bwalu
abu to, wamònu’s. Lekèlaayi ànu Nyumà adyàkwilè Yêyè
mwine. Kùteeci bwà kucyùmvwa to, wamònu’s, bwalu ùtambe
ànu kudìlekelela kùdì Nyumà. Nwamònu anyì? Bwalu udi
uteeta bwà—bwà—bwà kwamba ne: “Ê, cyûdì wamba ncinyì?”
Nwamònu anyì? “Ê, mêmè ngûdì wambila anyì? Huh?” Nudi
numòna’s, yêyè ùdi…nwamònu’s, ùdi ùteeta.
115. Mpindyewu. Mbîmpè bwà muntu kwakulayè mu myakulu

pàdìye ùsambidila bakwàbò ku cyoshelu [Katùpà
kàà mukàbà wà mêyì munda mutupù—Muf.] kakùyì
dyandamuna anyì? [Katùpà kàà mukàbà wà mêyì munda
mutupù.]

275 Ndekèlaayi mmònebi cîndì mufùnde pa bwalu abu,
bìkèngela ntàngile. Kwôkò kakùyi mwandamunyi to, bàpuwe.
Mu Kolìntò wa Kumpàla, nshapìtà wa 1…, nshapìtà wa 14
ku mvensa wa 28. Nganyì udi ne Bible? [Mwanèètù wa balùme
kampànda ùdi ùbala Kolìntò wa Kumpàla 14.28—Muf.]

[…kwôkò kakùyì mwandamunyi to, àshaale mupùwe
mu èkèleezìyà;…]

276 Èyo. Mpindyewu, kwôkò kakùyì mwandamunyi to, dîbà
kanà dyônsò mu èkèleezìyà, mwaba kanà wônsò mu èkèleezìyà,
nùpuwè pììkalàku kakùyì mwandamunyi to.
277 Ku cyoshelu, cintu cìmwèpelè cìdì muntu kampànda…
Misangu yàbûngì nutu nuumvwa bantu bàtù baya ku cyoshelu.
Mvwa muumvwe mwanèètù wa balùme kampànda wa mushinga
mukolè ànu àbìdì àdì panshì aa ku cyoshelu, mupweke ànu

cyanàànà kàdi kunyukusha muntu kampànda paanyimà, ne
pashììshe wàkula mu myakulu yêyè mwine, ùyàkula mwenze
bu ùteeta kumuleeja cyà dyenza. Nwamònu’s, aci ncyenze bu
mùshindù kampàndamukwàtakajawà kutwàlaNyumàMwîmpè
(ùteeta’s) kùdì bantu. Kanwenji nànku to. Nwamònu anyì?
Cintu cyà dyenza cìdi ànu cyà kulekela muntu awu nkààyendè.
Mulekele ělè byanza byèndè muulu too ne pàdì Nyumà Mwîmpè
ùbwela, nudi numòna’s. Nwamònu anyì? Pa nànku kî—kî—
kî mbîmpè to. To, bìvwa bìkèngela kushààlabo bapùwe mu
èkèleezìyà, nwamònu’s.

278 [Mwanèètù wa balùme kampànda ùdi ùkonka ne:
“Mwanèètù Branham?”—Muf.] Èyowà’s, mwanèètù. [“Amba
tǔng muntu kampànda mwikàle mu disangisha kampànda
nènku—nènku ku ndekeelu kwà disangisha, pa ciibidilu dîbà
kanà dyônsò dìdì mukenji ùpàtuka, muntu udi ne dipà, neìkale
mukùmbàne bwà kwamba, anyì ùdi mwà kwamba dishììlangana
dìdì pankacì pàà—pàà mwanjèlò…mwakulu wà mwanjèlò anyì
mukenji wùdì wùpàtukamù awu ànyì?”]

279 Mpindyewu, twǎnjì tumònaayibi. Mpindyewu…[Katùpà
kàà mukàbà wà mêyì munda mutupu—Muf.]…pàdìbo ànu
bàbwela ne bafùnda cintu aci, bacìtèèka pa bìrô byànyì.
Nwamònu anyì? Nènku ndi mufwànyìne kucìbala ànu mùshindù
ewu. Kàdi pâmvwà mbwela mu cibambalu amu, mwanèètù,
bwalu bùvwa bujika. Nwamònu anyì?

280 Kàdi kumpàla kwà kubwelabò munwemu, bàvwa ne
cyà kwimana paanyimà apa ne muntu ne muntu kacya
wàpùwa ànu vii. Nènku mwanèètù wa bakàjì awu neìkalè
mufwànyìne kwikalakù, Mwanèètù wa bakàjì Irene, lwà ku—
ku cyoshelu aku, mwikàle wìmba mwaba awu, wìmba Ku
Nkùruse. Katwèna bafwànyìne…Baawìsìye bàvwa ànu bènda
bàtàmbakana ne bikwàbò. Bwôbò bamòna muntu kampànda
wàkula, mbafwànyìne kwamba ne: “Sh, sh, sh.” Nwamònu
anyì? Kàdi bânà bwôbò biikàle ne…Mbafwànyìne kusòmba
panshì ne kalolo kwamba ne: “Nzùbu wa Mukalenge, munanga
wanyì. Kabìvwa bìkèngela bwà wêwè kwenza nànku to. Bìvwa
bìkèngela bwà wêwè kuditwala bîmpè mpindyewumu nzùbu wa
Mukalenge.”

281 Nènku mulùme ne mukàjèndè, ne bwônsò abu, bàbàleeja
kwà kulembelejilabò nkooci yàbò ne bintu byà mùshindù awu.
Muntu kampànda ku ciibi bwà kubààkidila ànu pàdì ciibi
cyùnzuluka dyàkàmwè. Kùdì…ne bintu byônsò bilongolola
bwà kubanga, nudi bamanye’s, kuteeka èkèleezìyà mumùshindù
mujaalàme. Muntu yônsò mupetela nkwasa bwà kumòna ní
bàvwa basòmbe.

282 Nènku mvwa nsanganyiibwa mu cibambalu amu, nsambila,
mvwamù pàmwǎpa kubangila pa dîbà yìbìdì anyì yìsàtù jaajaaja

mumapingaja amu. Muntu nànsha umwe kàvwa ùntàcisheku to.
Mvwa mpweka kuntwaku ne mukenji wànyì.
283 Ne pashììshe ànu pa dîbà mene dyà kubanga, mulombodi
wa misambu ùvwa ùtuma musambu ne: “Tubuululààyaaku
mu musambu nombà kampànda,” bu nànku, Ku Nkùruse
kwàkafwìla Musùngidi wanyì, ànu nànku awu, nudi bamanye’s,
byènda biya ànu nànku. Dîbà adi nwênù bamanè kwimba
misambu mitwè ku yìbìdì yà pabwàyì…Twêtù katùtukù tufila
dîbà dyàbûngì menemene mu kwimba kwà misambu to; Dîyì
ke dìdì ne bwalu. Bôbò biikale ne masangisha à kwimba
kwà misambu, ki cìdìbo benzela masangisha aa à kwimba
kwà misambu pa ciibidilu. Tudi—tudi…Dîyì ki cintu cìdì
citàmbe kwikala cyà mushinga cìdì bantu bàlwila, n’nzùbu wa
dilongolwelamu bilema.
284 Ne pashììshe pàmwǎpa mukwàcishi, bu mùdì Mwanèètù
George, Mwanèètù George DeArk, ùdi ùjuuka kuulu wenza
disambila. Nènku dîbà adi tudi bafwànyìne kwikala ne
musambu wà pabwàwù, cyenze bu musambu wà muntu nkààyà
anyì cintu kampànda cyà mùshindù awu’s. Nènku pàvwà
dîbà dikumbana, muntu kampànda ùvwa ùmmanyisha ne dîbà
dìkaavwa dikùmbàne bwà mêmè kupàtuka. Dyôdì dikùmbàne,
èyo, mvwa mufwànyìne kupàtuka ne cyashima cyônsò mwinshì
mwà dilaabiibwa. Nwamònu anyi?
285 Èè, pàmwǎpa lumingu alu bàvwa benze disangisha mwaba
kampànda mu èkèleezìyà emu, benze disangisha dyàbò bôbò
biine. Pàmwǎpa kumpàla mene kwà disangisha kukangukadi
dilòòlò adi, bàvwa benze disangisha. Kàdi’s ki dyôdì edi…
Ndi naaci mwab’ewu, ngàmba ne: “Mbafùnde mwab’ewu pa
dibeji edi ne nekùlwe mvula kampànda wa cipùpu mu ditùnga
dijimà emu lumingu lùlwalwà elu,” anyì cintu kampànda,
cintu, nudi bamanye’s, cintu kampànda cyà mùshindù awu
necyènzekè. “Cìvwa cifùndììbwe, cyakùdììbwe mu myakulu,
ne bacyandamune kùdì bansantu bàbìdì bàà mu èkèleezìyà
emu, Mwanèètù Kampànda ne Mwanèètù Kansanga. Baantemù
bàbìdì mbacìfìdìle bujaadiki kaaba aka, mbafùndepu mênà
àbò, bwà ne cìvwa cijaadìkììbwe ne ‘ncifwànyìne kwikala cyà
kùdì Nzambì,’ n’kampànda ne kansanga.” Ki cyànyì citùpà cyà
kumpàla ncyôcì aci.
286 Pashììshe mêmè kwamba ne: “Èyo, netùdìlongòlòlè bwà
cyôcì eci, muntu ne muntu ìkale mu disambila. Nwamònu anyì?
Mpindyewu kùdikù dilòmbà dyà pabwàdì anyì, bantu bônsò?”
Nudi bamanye’s. “Tusambilààyi.” Kwimanabo ne kusambila.
Buludi ku Dîyì, ànu ku Dîyì.
287 Pashììshe dyàkàmwè paanyimàà pà disangisha dimane
kujika, dibìkila dyà ku cyoshelu adi dyenjììbwe. Nwamònu
ànyì? Dibììkila dyà ku cyoshelu ke dyôdì ditùvwà bafìlèèje,
dibììkila dyà ku cyoshelu, bwà kufikisha bantu ku cyoshelu.

Ne pashììshe paanyimà pàà dibììkila dyà ku cyoshelu adi
dimane kujika, pàmwǎpa dîbà adi ndi mufwànyìne kusambidila
babèèdi, nwamònu’s, anyì cintu kampànda bu nànku awu.
288 Disangisha dyônsò dyambulwila kuulu bwalu nyumà yà
bapròfetà yìdi yìkòòkela mupròfetà.
289 Ki cîmvwà ngeelela meeji…Nudi bavùlùke dilòòlò
dingààkamònà cìkèènà-kumòna adi pààkalwa mwanjèlò
awu kûndì anyì? Mvwa musòmbe mwaba awu mu cibambalu
amu, munkacì mwà kwela meeji. Bu mùdì, kaa, ànu munda
mwà bufùkù menemene emu, bàmba ne: “‘Nyumà wa bapròfetà
ùdi…’ Ciine aci ncifwànyìne kwenzeka bìshi?” Mêmè e
kutàngila Bukênkè bùvwà bwèla nsènsà abu, kàdi ki Yêyè
ulwàlwa ewu wènda ùpweka mutàngile lwà kûmvwà aku.
Nwamònu anyì? Ki pààkantumaYè ne mudimu ànu mwaba awu,
nwamònu’s, kùdì masangisha aa.
290 Mpindyewu, to, mu—muntu udi ufila mukenji awu. Aci,
ke lukonko lwèbè ndwôlù alu, ngeela meeji, “Muntu udi
ufila mukenji awu, ùvwa mufwànyìne…muntu udi—udi ufila
mukenji, mmufwànyìne kumanya ne uvwa mmwanjèlò wa
Mukalenge anyì kî nyêyè to anyi?”
291 [Mwanèètù wa balùme kampànda ùdi wàmba ne:
“Mpindyewu, lukonko alu lùvwa ne, udi wamba ne kùdi
myakulu ya banjèlò…” Katùpà kàà mukàbà wà mêyì
munda mutupù—Muf.] Ncyêna ngeela meeji ne mmufwànyìne
kucìmanya to. Mpindyewu, bwà mùshindù utùdì naaci
mpindyewu ewu. Kàdi, nwamònu’s, patùdì tufika mùshindù
ùvwa ùkengela bwà twêtù kwikala awu, mwaba ùdìbo benza
disangisha ànu bwà cyôcì aci, balekela…
292 Nwamònu’s, dyônsò dyà kùdìwu mmudimu wa bwambi.
Twǎmbè ne, wêwè udi wakula mu myakulu, yêyè ùdi
wàndamuna, ne yêyè wàkula mu myakulu, yêyè ùdi wàmba
cipròfetà; nudi ànu beena kwitabuuja cyanàànà aba, èkèleezìyà,
kàdi nànsha nànku nudi ne mudimu wa bwambi ne nudi ne
cintu kampànda. Nudi nuteeta bwà kukwàcisha Bukalenge
bwà Nzambì, bwà kwenza cintu kampànda bwà bwalu abu,
nwamònu’s, ne pa nànku nwênù bânà bèètù dìsangishaayi
pàmwè. Ki bwà cinyì bampaasàtà, bu mutùdì emu, tudi
tudìsangisha pàmwè, tudi ne cintu kampànda cyètù bwônsò.
Nwênù bânà bèètù nudi nudìsangisha pàmwè, nulongaMifùndu,
ne nwakula mu myakulu ne nwandamuna, ne nufila mikenji,
nudi numòna’s.
293 Kàdi mpindyewu, pììkalà muntu ewu, dîbà adi, pììkalaye
mumanye ne…Yêyè ùvwa mu disangisha, mwikale ne dipà
dyà myakulu. Èè, yêyè’s ùdi ùfika ku disangisha, wàkula mu
myakulu kàdi kakùyì dyandamuna nànsha dìmwè dìfìdiibwa to,
mwandamunyi kàyì ùcyùmvwa to.

[Mwanèètù wa balùme kampànda ùdi ùkonka ne: “Udikù
mwà kwamba dîbà adi ne bantu abu bàdi bììbàka Mubidi
anyì, kàdi midimu bu baampaasàtà, balongeshi, ne ciine
aci, yìdi yìpwangaja Mubidi awu anyi?”—Muf.]

294 Èyowà, ki bwà cinyì cyôcì aci cìdikù, bupwàngàne.
Nwamònu anyì? Wôwò aa mmafìdììbwe bwà bupwàngàne,
nudi numòna’s. Ndi ngiitabuuja ne, kùdì—kùdì—kùdì Nyuma
mmifìdììbwe bwà kupwàngaja, bupwàngàne bwà èkèleezìyà.
295 Mpindyewu, bôbò, bantu bàdi bààkula aba, bàdi bûle
tèntè ne Nyumà, kakùyì mpatà to. Mpindyewu, muntu nyêyè
ewu, pàmwǎpa ùdi wàkula mwab’ewu mu disangisha emu,
ne ùdi ùfìla…Mpindyewu, yêyè ùdi ànu kumpàla kwà
bandamunyi, nwamònu’s, kàdi nànsha nànku muntu nànsha
umwe kàyi ànu ùpeta dyandamuna to, kùdi ànu cintu kampànda
cipampàlàmuke. Mwandamunyi kêna ne cìdìye mwà kwenza
nànsha, nwamònu’s. Yêyè—yêyè ùdi ne cyà kwandamuna ku
disonsodiibwa dyà mwomùmwè ne dyà ewu udi munkacì mwà
dicyàkula awu. Ne yêyè mmufwànyìne kwikala ne dipà dilelèlà
dyà dyakula dyà mu myakulu, kàdi kêna ne dipà dyà myakulu
to, mwakulu kampànda. Nwamònu’s, yêyè…
296 Ne dîbà adi cintu cyà yêyè kwenza ncyà ne, pàdìye ùkwàta
mudimu ne mwakulu ewu, dîbà adi ùdi ùmòna…Mpindyewu,
cìdìye—kêna ùteeta to…Pììkalàye ùteeta bwà kudìtùmbishaye
kàbìdì, mmwena dyambu. Kêna…Yêyè—yêyè mmupììle ànu
kwine kwônsò aku, nudi numòna’s, yêyè kààkuyaku mwaba
nànsha ùmwè to. Nwamònu’s, nudi nwela meeji ne: “Èè, Nzambì
àbèneshiibwe, mulùmyànà awu kêna ànu muswè kwandamuna
myakulu yànyì to. Ki cyônsò cìdìku ncyôcì aci.” Mpindyewu,
nwamònu’s, mmupììle ànu kwine kwônsò aku. Ànu mwaba awu
yêyè ùdi ne—yêyè ngudi ne kabingila kàdi kakàyì kôkò to,
kiipacila kabì’s. Nwamònu anyì?
297 Kàdi pììkalàye ne kalolo ne kudipwekesha, wàmba ne: “Èè,
pàmwǎpa Mukalenge kàvwa muswè kukwata naanyì mudimu
mu disangisha Dyèndè to. Kàdi nànsha nànku ndi…Yêyè
ùdi ùbènesha musùùkà wànyì. Mmuswè bwà kunkolesha, bwà
kumanya ne ndi pabwîpì Nendè pândì ngààkula mu myakulu.
Pa nànku nêmpatuke nye mu budimi bwà micì yà pommes
ne: ‘Éyì Nzambì!’ Nènku bukolè bùdi bùbanga kumpwekela
ne mêmè kubanga dyakula dyà mu myakulu. Mêmè kubwela
mu citeleela, nudi numòna’s.” “Kaa, Udi umòna’s, Wêwè ngudi
wakula naanyì, Mukalenge, Wêwè udi ànu kacya wandama mu
njila ku dyakula dyà mu myakulu.” Nwamònu anyì? “Nènku,
Mukalenge, leelù bìvwa bìkèngela bwà mêmè kwikala mwakùle
ne muntu awu. Wamfwìlakù luse bwà cyôcì aci, Mukalenge.
Ndi—ndi—ndi mulèngùlùle cintu kampànda cimvwà ncìyi ne cyà
kulengulula nànsha. Taatù, buwêwèmwàkuswàmfwilèku luse.”
Nènku, dyàkàmwè, ki kudìtwa mu dyakula dyà myakulu. “Aa,
yoyǒyò, ngǎdyǔmvù bîmpè be bwà bwalu abu mpindyewu!”

298 Nudi numòna’s, abi’s bìdi ànu bîmpè. Nwamònu’s, dyèbè—
dyèbè dipà kî ndyà kukwàta naadi mudimu mu èkèleezìyà to,
kàdi mbwà kukukolesha wêwè. “Ewu udi wakula mu mwakulu
mwenyi (mwenyi) ùdi ùdikolesha yêyè mwine.” Nwamònu anyì?
Mpindyewu, kwôkò kakùyi mwandamunyi to, dîbà adi…Nudi
bûmvwe cîndì muswè kwamba aci anyì? Nwamònu’s, ki cyôcì aci.
Pa nànku yêyè kàvwa mwà kudimanyina to. Ùdi ànu…Kàdi
neàmanye pììkalàye ne bakwàbò apu.

Mpindyewu, mpindyewu nudi ànu ne cyà kubilekela pàmwè,
nudi numòna’s, aci’s ke cintu cìmwè cinùdì ne cyà kwenza too ne
panwàbitapulula. Ki bwà cinyì ndi ngeela meeji ne cìdi…

116. Umvwija Kolìntò wa Kumpàla 14.5.
299 Nganyi udi mumupete lukasalukasa? Umwe wa kunùdì
mmumupete anyì? [Katupà kàà mukàbà wà mêyì munda
mutupù. Mwanèètù wa balùme kampànda ùdi ùbala Kolìntò wa
Kumpàla 14.5—Muf.]

[…bônsò bààkula mu myakulu, kàdi mvwa mutambe
kuswa bwà nwênù kwamba bipròfetà: bwalu ewu
udi wamba cipròfetà mmumène mutàmbe ewu udi
wakula mu myakulu, pììkalàye kàyì wandamuna, bwà
èkèleezìyà wàmòna mwà kwibakiibwaye.]

300 Èyo. “Mvwa mutambe kuswa…Mvwa muswè bwà nwênù
bwônsò kwikala nwakula mu myakulu.” Pôlò ùvwa ùteeta
kwamba…Bu mudi èkèleezìyà, nwênù—nwênù biikale
èkèleezìyà wanyì. Yìmwè yà ku èkèleezìyà yà Pôlò kayìvwa
ne bidimba bûngì bu bûndì naabu mwaba ewu ebu to. Ncyà
bushùwà, misangu mikwàbò dikumi anyì dikumi ne bàbìdì.
Nwamònu anyì? Nwamònu anyì? Mpindyewu, mpindyewu
kwambayè ne: “Mvwa njinga bwà nwênù bwônsò kwakula mu
myakulu.” Ncinùbazule anyi?
301 Nwamònu’s, pàdì è—è—èkèleezìyà udi…mu Byenzedi 19,
ngeela meeji ne ùvwa ne bidimba bitwè ku dikumi ne
bìbìdì muntwamu. Nwamònu anyì? Ànu tuumasangisha, tukesè
menemene, nwamònu’s. Pa nànku ke mùtùbi misangu yônsò ànu
mu banyààbanyà nànku, nwamònu’s. Nènku ndi ngeela meeji
ne mbambe ne kuvwa bantu ndambù, bantu dikumi ne bàbìdì
balùme ne bakàjì, nudi numòna’s, mwômò amu.
302 Mpindyewu, bu nwênù—nwênù mwà kumòna kaaba aka,
mmwambe ne: “Mvwa muswè bwà nwênù bwônsò kwakula mu
myakulu. Ndi—ndi njinga bwà nwênù bwônsò kwakula, bwônsò
bààkula mu myakulu, kuujiibwa ànu tèntè ne Nyumà Mwîmpè
mu mùshindù wà bafwànyìne kwakula ànu mu myakulu. Kàdi”
kwambaye ne “Mvwa ntamba kujinga bwà nwênù kwamba
cipròfetà; ànu cyôcì ciikale cyà dyandamuna, kwôkù kwikale
dyandamuna.”

303 Ciine aci cìdi cìbadiibwa mwaba awu bìshi? Nganyi…
Nudi naaci mwaba awu anyì, ncyà bushùwà…?…Tucìbalààyi
cyàkàbìdì. Mpindyewu tèèlejaayi:
304 [Mwanèètù wa balùme kampànda ùdi ùbala Kolìntò wa
Kumpàla 14.5—Muf.]

[Mvwa muswè bwà nwênù bwônsò kwakula mu
myakulu,…]
Mpindyewu shààlaayi balame aci bwà katancì kakesè ne:

“Mvwa muswè bwà nwênù bônsò kwakula mu myakulu.”
[…kàdi nùtàmbe kwamba ciprofètà:…]

“Kàdi mvwa ntamba kujinga bwà nwênù bwônsò kwamba
cipròfetà.”

[…bwalu ewu udi wamba cipròfetà mmutàmbe ewu
udi wakula mu myakulu,…]
Mpindyewu anji lamààyi aci katancì kakesè.

305 Mpindyewu, mbwena kwamba cinyì ne: “Mutàmba bunène
ngewu udi wamba cipròfetà awu”? Ke mwaba ûvwà muswè
bwà mêmè kwimanyina awu anyì? [Mwanèètù wa balùme
kampànda ùdi wàmba ne: “Mvwa ngamba ànu ne: ‘Aci cìvwa
cishììlàngàne…?…’”—Muf.] Èyowà. Nwamònu anyì? Èyowà.
Nwamònu anyì? Mpindyewu, mwaba ngwôwò ewu…
306 Mpindyewu, nudi nwamba cileejilu ne, mpindyewu, tudi ne
bantu bàbìdì kabàyì balonge kàlaasà munkacì mwètù dilòòlò
edi. Ki mbamanye kantu nànsha kàmwè pa bwalu ebu to,
nènkumêmèmbwelamu ne nwênù bônsò biikale…tudi tubanga
mu disangisha edi kaaba aka, nènku—nènku udi ànu ubanga
kwakula mu myakulu, yônsò wa kunùdì wàkula ànu mu
myakulu, wàkula mu myakulu, ne wàkula mu myakulu, ne
wàkula mu myakulu. Nènku, èè, ncinyì aci? Nwamònu’s, muntu
udi kàyì mulonge tùlaasà awu ùdi wàmba ne: “Uh! Bwônsò
mbapâle!” Nwamònu anyì? Kàdi umwe yêyè mwambe cipròfetà,
nwamònu’s, dîbà adi ùdi wàmba cintu kampànda cìdìye mwà
kuumvwa.
307 Mpindyewu, tùngùnukaayi ne kubala bìdi bishààle
mpindyewu. [Mwanèètù awu ùdi ùtùngùnuka—Muf.]

[…ànu yêyè mwandàmùne,…]
S’ki bwalu mbwôbù abu. Mpindyewu ne: “pa kuumusha,”

nwamònu’s. Ndi—ndi mufwànyìne…Aba bàdi—aba bàdi bàmba
bipròfetàmbatàmbe ewu udi wakulamumyakulu ambà ànu ewu
yêyè mufile dyandamuna. Mpindyewu, tùngùnuka, nwamònu’s.

[…bwà èkèleezìyà amòne mwà kupeta
dikoleshiibwa.]
S’ki bwalu mbwôbù abu, nwamònu’s, èkèleezìyà

mmukoleshììbwe.

308 Mpindyewu, mu ngaakwilu mukwàbò, mòna’s, èkèleezìyà,
mulùmyànà ewu. Kùdi—kùdi mwaba ewu bààbûngì aba bàdi
kabàyì balongèshììbwe to, nùdi ànu basòmbe munkacì mwètù
dilòòlò edi; tudi munkacì mwà kwenza disangisha edi. Tudi
bwônsò kaaba aka twenda tukeba wètù…baswè kumanya
bwalu bwàMukalenge, bônsò bwènù nudi babange ànu kwakula
mu myakulu. Muntu nànsha umwe kî mwambeku cintu nànsha
cìmwè to, babange ànu kwakula mu myakulu. “Ndi muswè
bwà nwênù…Ndi mufwànyìne…Abi’s mbifwànyìne kwikala
bîmpè,” Pôlò mmwambe. “Nwênù bônsò baakùle mu myakulu,
mbifwànyìne kwikala bîmpè.” Kàdi ambààyi tǔng bu bàmwè
bàà kunùdì mwà kwamba cipròfetà, kujuuka kuulu kwamba ne:
“EMUMMÙDÌMUKALENGEWÀMBA: ‘Kùdimuntumusòmbe
kaaba aka mwikàle mwenyi munkacì mwètù. Dînà dyèndè
n’John Doe. Ùdi ùfùmina ku mwaba kampànda. Mmushiyekù
mukàjèndè ne bânà banaayi. Ùdi kaaba aka dilòòlò edi
bwalu ùdi ùkèba dyambulwisha. Ùvwa mukamònanganane ne
ngàngàbukà leelù ewu mu Memphis, mu Tennessee. Ki yêyè
ne…Ngàngàbukà mmumwambile ne ùdi ne kansêrè kàà ku
bisulusulu. Ùdi munkacì mwà kupùnga ne lufù’”?
309 Yêyè ne: “Bu bônsò mwà kwakula mu myakulu ne ùdi
kàyì mulongeshììbwe mwà kulwa munkacì mwènù, yêyè’s
mmufwànyìne kwamba…dîbà adi yêyè neǎmbè ne: ‘Kanwena
bônsò babuluke anyì bapâle anyì?’ Kàdi pàdì umwe wàmba
cipròfetà ne ùsokolola maalu masokome à mu mwoyi, dîbà adi
nebàpone panshì, bàmba ne: ‘Bulelèlà Nzambì ùdi neenù!’”
Nwamònu mwaba awu anyì?
310 Èè, mpindyewu, mwaba ewu. Mpindyewu nwênù nwakula
mu myakulu, kàdi umwe ùfila dyandamuna, wàmba ne: “EMU
MMÙDÌ MUKALENGE WÀMBA,” mu dyandamuna amu ne:
“‘Kùdi muntu musòmbe munkacì mwètù, mmushiye mukàjèndè,
ùvwa mu Nashville leelù ewu,’” anyì mu Memphis, ànyì ní
mpenyì ní mpenyì apa, “‘ne ùdi ne kansêrè kàà bisulusulu.
Mmubwele muneemu emu, ne dînà dyèndè n’John Doe,’”
Cikampànda cyà mùshindù awu. Nwamònu anyì?
311 “Ànu cyôcì ciikale cyà dyandamuna,” ànyì, nwamònu’s,
dîbà adi cìdi cìfila dikoleshiibwa. Nwamònu anyì? Dîbà adi
nebǎmbè ne…Dîbà adi mulumyana awu neàpatuke, wàmba ne:
“Lekelaayi nnwǎmbìlèku cintu kampànda, kanùngambìdiku ne
Nzambì kêna ne bantu bàba kuntu kwàka to. Cyà bushùwà’s!
Bantu abu kabàvwa bammanyè to nànsha kakesè.” Nwamònu
anyì?
312 Pa nànku tudi baswèmapà à cipròfetà kusakidilaku nemapà
à dyakula dyà mu myakulu. Kàdi, mu dyakula dyà mu myakulu,
nwamònu’s, mùdi ne cyà kwikala ne dyandamuna. Ne pashììshe,
pakààdibo bandàmune, ncipròfetà. Nwamònu anyì? Ncipròfetà.
Mpindyewu, ndi mupete lukonko alu kaaba aka mu katancì

kakesè emu’s, pa nànku nê—nêmfikèku ànu ne lukàsà lwônsò.
[Katùpà kàà mukàbà wa mêyì munda mùtupù—Muf.]

117. Maatààyi 18.10.
[Mwanèètù wa balùme kampànda ùdi ùbala Maatààyì

18.10—Muf.]

[…bwàkanùpetudikuwumwewa ku bânà bakesè aba
to; bwalu ndi nnwàmbila, Ne mu dyulu banjèlò bààbò—
banjèlò bàdi bulelèlà bàtàngilamisangu yônsòmpàlawa
Taatù wanyi udi mu dyulu.]

313 Èyo. Mpindyewu, mwanèètù, nànsha wêwè nganyì, mu
bushùwà bwà bwalu kakwena mênà mafùnda to, ànu tubeji
tukesè cyanàànà, nudi numòna’s, udimwambe cyôcì eci awu. Ndi
mutwìshììbwe ne ndi…
314 Mpindyewu, nudi bafwànyìne kulwàngata mu mìshindù
yìbìdì, nudi numòna’s. Kàdi mêmè ndi ngeela meeji ne
dyandamuna adi, bu nwênù ànu mwà kunkonka ne:
“Umvwijaaku eci,” s’ki wànyì pàànyì mùshindù wûndì
ngàndamuna eci awu.
315 Mpindyewu, buulùlaayi mu Kolìntò Mwibîdì, muntu
kampànda, 5.1, ùdi wàmbà nùnku ne: “Ntenta wa pa buloba
ewu yêyè munyanguke…” Nudi bamanye ne ncinyì anyì,
nwamònu’s. “Ntentà wa pa buloba ewu yêyè munyanguke,
tukààdi ne mukwàbò,” nudi bamanye’s, “mwindile.” Èyo.
316 Mpindyewu, mpindyewu Yêyè ùvwa mufwànyìne…Bu
nwênù mwà kumòna bîmpè, mu Maatààyi 18.10, Ùvwa
wàkula bwà kwakidila kwà “bânà” bakesè. Bàvwa bânà
bakesè, tùtôtù, twà bidimu bìsàtù anyì bìnaayi, kubambulaye.
“BààkaMutwadila bânà, mwânà.” Bânà bàdi bafùmina mu
dînà dyà “mwânà.” Mwânà udi ànu kaamuntu kakesè—kakesè,
kî mmwânà wa mu dibòko to kàdi ànu pankacì pàà cyôcì aci
ne nsòngà. Nwamònu anyì? Ki mmwanjì kudyàmbwila bujitu
bwèndè to.
317 Mpindyewu, kwambaYè ne: “Nwadìmuka bwà kanwikadi
nwâpeetula.” Bu nwênù mwà kwangata bulelèlà dyumvwija dyà
mwâku awu, dìdi ne “dikèngesha.” Nwamònu’s: “Kukèngesha
umwe wa ku bwôbò abu.” Kukèngesha mwânà, kabìvwa
bìkèngela bwà nwênù kwenza nànku to. Mbânà, kî mbamanye
to. Nwamònu anyì?
318 Nènku mpindyewu mònaayi, kwamba ne: “Bwalu bôbò…
banjèlò bààbò bàdi bàtàngila misangu yônsò mpàla wa Taatù
Wanyì udi mu Dyulu,” nudi numòna’s. Mu ngaakwìlù mukwàbò
ne: “Banjèlò bààbò, baamìsànjeela bààbò—bààbò, mibidi yàbò,
mibidi ya banjèlò yààyàbo kabwela bu bôbòmwà kufwà ayi, yìdi
misangu yônsò kumpàlà kwàTaatùWanyìmuDyulu.”Nwamònu
anyì?

319 Mpindyewu: “Ntentà wa pa buloba ewu yêyè munyanguke,
tukààdi ne mukwàbò mwindìle.” Ncyà bushùwà anyì? Aci’s
mmubidi.
320 Tàngilààyi kuneeku. Bu ngiikalapu ànu ne dîbà dyà kubwela
mu byôbì ebi! Mu bushùwà bwà bwalu, ndi mumanye ne ncyà—
ncyàkudìpeta to. Kàdi, mwaba ewu, indilaayi nnupebi ànu
cyanàànà bwà cììkale pa mukàbà wamêyì, nènku nenùcìpete mu
mìshindù yônsò.
321 Tààngilàyi, bufùkù kampànda Peetèlo ùvwa mu bùlokò.
Bàvwa benza disangisha dyà milòmbo kumbelu kwà Yone
Maakò, nwamònu’s. Nànku ki Mwanjèlò wa Mukalenge
kubwelayè, Dikunji dyà Kapyà adi, Bukênkè kupwekabu,
kàdi Peetèlo kwela meeji ne ùvwa munkacì mwà kulòòta
pààkamònaye Bukênkè ebu bulwa kùdìye. Bible mmwambe ne:
“Cìvwa Bukênkè.” Nwamònu anyì? Ne mêmè ndi ngiitabuuja ne
m’Bôbò bùmwèbùmwè abu neetù, nwamònu’s, Yêyè wàkapweka.
Nènku tudi tubwela mu lutatu lùmwèlùmwè alu, pàmwǎpa
cintu cìmwècìmwè aci necyènzeke. Nwamònu anyì? Ke kubwela
muntwamu, nànku awu ke Yêyè ne: “Lwâku, tuye Naanyì.”
322 Ki Peetèlo kudyàmbidilayè ne: “Ndi ndòòta mpindyewu, pa
nànku nêmmònè cìdì cilòòtà eci cyùmvwija.” Ke kupicilaye ku
luseke kwà balami, e kudyàmbidilayè ne: “Uh-huh. Mpindyewu
tudi tutùngùnuka ne kuya, ciibi cyùmba cìdìkàngukila
nkààyacì.” Kupàtukaye pambèlu ku ciibi cìvwà cilonda,
kudìkàngukilaci nkààyacì. Kupàtukilayè ku biibi byà cimenga,
ne kudìkangukilabi nkààyabì. Kàdi yêyè ùcìvwa ànu wela meeji
ne ùvwa ùlòòta. Nènku pààkiimanaye pambèlu apu, ki yêyè
ne: “Èè, ndi mudishikamine, nènku nêmpwekè ànu kwà Yone
Maako bwà kwenzaku bwobùmwè kampànda.”
323 Bàvwa kuntwaku ne: “Éyì Mukalenge, tumaku Mwanjèlò
Webè bwà kusùngilaye Peetèlo.”
324 Nènku bu pa dîbà adi mene cintu kampànda kwenzekaci
[Mwanèètù Branham ùdi ùkookola—Muf.]. Nsongààkàjì
mutekète kuyaye ku ciibi e kwambaye ne: “Nganyì awu?”
Kwambululaye kasengulu kakesè aku, kwambaye ne: “Mòna
bwalu’s, m’Peetèlo!” Ki kwalukilay, e kwamba ne: “Ê, nwênù—
nwênù kanwènaku nulekela disambila mpindyewu, Peetèlo’s
nyewu kuntu kwàka.”

Yêyè ne: “Kaa, ekèlekèle! Tungunuka,” yêyè ne, “udi—udi—
udi…” Nwamònu anyì?
325 [Mwanèètù Branhamùdi ùkookola cyàkàbìdì—Muf.] Yêyè ne:
“Kangulaayi! Ndi muswè kubwela’s.” Nwamònu anyì? Ki yêyè
kwamba ne…

Ki kwalukilaye, kwambaye ne: “To, muntu’s—muntu’s
m’Peetèlo udi ku ciibi.”

326 “Kaa,” kwambabo ne: “bàkaadi bamane kumukosa mutù,
awu’s mmwanjèlò wendè awu ku ciibi. Nwamònu’s, tabernacle
wendè wa mu Dyulu, ùkaavwa mumane kumupeta, bu mùvwà
wendèwa pa buloba ewumunyanguke, bwalu ùvwamumwindile
mu Dyulu bwà yêyè kuyamu.”
327 Cîngààkamònà ditùkù adi mu cìkèènà-kumòna aci, nudi
bamanye’s, musabùke dyàmwàmwa. “Ntentà wa pa buloba ewu
yêyè munyanguke, tudi ne mukwàbò.”
328 Nènku bânà bakesè aba bàdì kabàyì banjì kwenza mpèkaatù
aba, nudi numòna’s…Nwamònu anyì?
329 Pàdì mwânà munkacì mwà—mwânà munkacì mwà
kufùmbiibwa mu difù dyà maamù kampànda, pàdìye ànu
ne wǎtèèkibumù…Nwamònu anyì? Nwamònu anyì? Kàdi
dyàmbedi n’nyumà. Nènku pàdì ànu nyumà awu ùbanga
kuvwala mubidi, kaamùtolokù kakesè kàà mwoyi kabanga
kuvwala mubidi, nènku pàdìku ànu ne kuumuku ku wàkù…
Mpindyewu, mu difù, mmisunya mikesè, munkacì mwà
kunyungakana, munkacì mwà kujeekakana. Tudi bamanye
nànku. Abi’s ntubùlu twà mashi. Ànu munùdì nwangata mwôsà
wà kabalu nuwèla mu mâyì, newùlelema ne newùnyunge, ne
wêwè muwùlenge newùtupike. Ke mùshindù ùdi mwânà munda
mwà mamwěndè nànku.
330 Kàdi pàdìye ànu ne wǎledììbù pa buloba ebu ne ùpuyakana
mupuuyakeenu wendè wà nzànzànzà awu, ùdi ùlwa musùùkà
kampànda ùdi ne mwoyi. Nwamònu anyì? Bwalu pàdì ànu
mubidi wà pa buloba ewu ùledììbwa pa buloba, kùdi mubidi
wa mu dyulu, anyì mubidi wà nyumà, bwà kulamata kùdìwu’s.
Nènku pàdì ànu mubidi wa mu bufuki ewu wùpona, kùdi
tabernacle wa mu Dyulu udi muwindìle’s. “Ntentà wa pa
buloba ewu yêyè munyanguke, kùdi ntentà wa mu Dyulu
udi mumwindìle.” Pàdì ànu—pàdì ànu mwânà umata pa
buloba mu mubidi, kùdi mubidi wà nyumà ùdì mwindìle
bwà kumwàkidila. Nènku pàdì ànu mubidi wà nyumà…
mubidi wà mu bufùki ùnyangakajiibwa kùdi mubidi wà nyumà
ùdì mwindìle dyàmwàmwa. Nwamònu anyì? “Tèòfànî” mutùtù
tucìbììkila, nwamònu’s, tèòfànî.

[Mwanèètù wa balùme kampànda ùdi ùkonka ne: “Èè,
mpindyewu, mubidi ewu ki wôwò…ki wà citùpà cîpì
awu, ùdì mwindìle dibììkà dyà ku lufù dyà mubidi
ewu anyì?”—Muf.] Èyowà. Nwamònu anyì? Èyowà. Kaa,
èyowà’s. [“Ki ngiikadilu mutwìkadilà ne mwoyi nyêyè awu
too ne—ne ku dibììka dyà ku lufù anyi?”] Ncyà bushùwà.
Nwamònu anyì? Nwamònu anyì?

331 Ki ncyânjì kubuulwila bânà bàà bantu to. Ngeela meeji…
Ndi—ndi mumanye ne mvwa mucìmòne. Nwamònu anyì? Kàdi
ncyêna mumanye ne mmubidi wàmùshindù kaayi to, kàdi mvwa
mwà kubùùmvwa ànu mûmvwà mwà kuumvwa byanza byènù

anyì ní ncinyì cikwàbò cyônsò emu. Mu bushùwà bwà bwalu,
eci cìdi pa mukàbà wà mêyì ne nudi mwà kwikala nucìmba
paanyimà pàà bidimu mêmè mumane kuya’s. Nudi numòna
anyì? Kàdi…Nènku ciine aci, cyônsò cìvwàku aci, nwamònu’s,
mvwa—mvwà mukwàta bantu abu ne mubàpye ku byanza,
nènku cìvwa cyà bushùwà ànu—ànu mûdì wa bushùwà amu,
kàdi nànsha nànku kacìvwa…Kabàvwa bàdya ànyì bànwa to.
Kamùvwa ní mmakèèlèlà anyì mààlabà to. Nwamònu’s, cìvwa
n’Cyendèlèèlè.
332 Nènku mpindyewu pàvwà ntentà awu…bôbò buumuka
mwaba awu mu mubidi awu, bàdi bààlukila pa buloba, ne
mùshindù wà mubidi ùvwàbo naawò ùvwa mulwàte dibènga
kufwà awu’s. Lu—lupwishi lwà buloba ludìkùngwija mu tèòfànî
awu mu mùshindù kampànda nènku bàvwijiibwa cyàkàbìdì
bantu, bìkèngela kudyàbo mwàkadyàbo mu budimi bwà Edènà
amu. Nwamònu anyì? “Kàdi ntentà wa pa buloba ewu yêyè
munyanguke, tukààdi ne mukwàbò mwindìle.”
333 Pa nànku bânà bakesè bàvwà kabàyì ne mpèkaatù to
abu, nwamònu’s, kabàyi banjì kwikala ne mpèkaatù to,
banjèlò bààbò, “mibidi” yààbò (ewu ùvwa Peetèlo mwalùkilemu
awu…) nwamònu’s, yìvwa mindìle. “Mbàtàngila mpàla wa
Taatù, mu Dyulu,” misangu yônsò yìdi ànu kumpàla Kwèndè;
“bôbò mbacìmanye.” Ki cyôcì aci.
334 [Mwanèètù wa balùme kampànda ùdi wàmba ne: “Kàdi’s
cìvwa kaalutàtu kakesè mwaba awu pàvvwà Yesù mwambe ne:
mu citùpà cyà kumpàla cyà dibììkà Dyèndè dyà ku lufù, Yêyè
kwamba ne: ‘Kanùndengì to,’ Kàvwa mwanji kubànda muulu
to. Nènku pashììshe pààkalwàYe mu cibambalu mùvwà Tomasè
usanganyiibwa, kwambaYè ne: ‘Lwâkù apa nùnku kàdi ubwejè
cyanza cyèbè mu lubadi Mwànyì emu; ela munu wèbè.’”—Muf.]
Ncyà bushùwà, Yêyè kàvwa mwânji kubànda muulu to. [“Nènku
di—dishììlangana dyà myaba yìbìdì eyi, mu ùmwè muvwaYè—
muvwaYè mubàmbile bwà kabàMulengi to, ne lwà kwaka
kwàkambilàYè e Tomàsè bwà kumulengaYè.”] Kàvwa mwânji
kubànda muulu to, nudi numòna’s. Yêyè…[“‘Bwalu Ncyêna
mwanjì kubànda kùdì Taatù Wanyì to.’”]
335 Ncyà bushùwà, nwamònu’s, kabìvwa bìkèngela bwà
kuMulengabò pàvwàYe kàyì mwânjì…paanyimà pàà dibììkà
Dyèndè dyà ku lufù. Ùvwa mupatukile mu buloba, nudi
numona’s.Wàkapàtukamu buloba ne ùvwawèndakanamunkacì
mwà bantu, kàdi Kàvwa mwânjì kubànda muulu to. KwambaYè
ne…Wàkambila Màriyà, Wàkamba ne: “KùNdengìku to.”

Yêyè ne: “Laabônì.”
336 KwambaYè ne: “Lenga…kùNdengìku to, bwalu Ncyêna
mwanjì kubànda kuulu kùdì Taatù to. Kàdi Ndi mbànda kuulu
kùdì NzambìWanyì neNzambìwènù, kùdì TaatùWànyì ne Taatù
wènù.”

337 Ne pashììshe dilòòlò adi, paanyimà pàà Yêyè mumane
kubànda kumpàla kwà Nzambì, ne mumane kubììka ku bafwè,
wàkabànda kumpàla kwà Nzambì. Dyà ùpingana, kubììkilaYè
Tomàsè bwà kulwa kulenga lubadi Lwèndè. Nwamònu’s, Yêyè
ùkaavwa mubànde kumpàla kwà Nzambì. Ncyà bushuùwà.
Èyowà.

118. Mpindyewu. Mu Kolìntò wa Kumpàla 14: “Ikalaayi
nulonda—nulonda luse, ne jingààyi mapà à Nyumà, kàdi
nangànangà bwà nwênù kwamba cipròfetà.” Webster,
ngudi wamba ne: “kwamba cipròfetà: bwà kudyanjila
kwamba maalu àcìlwalwà, nangànangà ku disonsodiibwa
dyà kùdì Nzambì.” Mukenji kampànda ùdikù mwà…
Mpindyewu bôbò…aci—aci’s ncìdì Webster mwâmbè
ne cìdì—cìdì mwanèètù mukonke. Mukenji ùdikù mwà
kubììkidiibwa ne “ncipròfetà” pàdìwu kawùyì ùdyànjila
kwamba maalu àcìlwalwà anyì?

To, mukalenge. Kwamba kwà cipròfetà kùdi “kudyanjila
kwamba.” Nwamònu anyì? Èyo.

119. Mpindyewu.Kolìntò wa Kumpàla 14.27, ndi ngiitabuuja ne
bìvwa bìkèngela bwà mikenji yônsò kwandamunyiibwayì
kàdi kî mmikenji mipìte pa yisàtù mu myakulu yìvwà ne
cyà kufìdiibwa mu disangisha kanà dyônsò edi to.

338 Ki Mufùndu ngwôwò awu. Ndi naawu mufùnda kaaba aka.
Mu bushùwà bwà bwalu, katwèna…Tudi biibìdìlàngàne naaci
ne bacìmanye, nudi numòna’s. Aci’s…Èyowà’s, mukalenge,
cìdi…bìvwa bìkèngela kwikalaci ànu kùdì bantu bàsàtù
muntu ku muntu. Aci’s mmu Kolìntò wa Kumpàla 14, kàbìdì.
Nwamònu anyì? Ncyà bushùwà ne: “kùdì bantu bàsàtù muntu
ku muntu.” Mpindyewu nutàbalelààyi aci mu masangisha
ènù, bânà bèètù. Mpindyewu, nenù—nenùsangànè aci cìjuuka
mpindyewu, nenùsanganè ne bantu bààbûngì bàtu bàsaluka.
Kàdi ncyêna ngàmba ne kabèèna ne Nyumà Mwîmpè to,
mpindyewu. Kàdi, nudi numòna’s, Pôlò wàkaya bwà kutèèka
èkèleezìyà wa Kolìntò mu bulongame. Tudi bônsò bamanye
aci, kî mmwômò anyì? Byàkakèngela bwà yêyè kumutèèka
mu bulongame. Ki kwambaye ne: “Maalu ônsò enjiibwe mu
bulongame ne kaneemu.”

339 Mpindyewu, bu nwênùmwàkumòna, Pôlò,mu dipweka amu,
ùvwa misangu yônsò ànu ne lutàtu ne èkèleezìyà wa Kolìntò.
Kacya kanùvwaku mwà kumusangana mùshindù awu mu…
Yêyè kààkambilaku èkèleezìyà wa Efèsò kantu nànsha kàmwè
pa bwalu abu to, ùvwa mwà kubalongesha dikùbiibwa dyà
Cyendèlèèlè. Kakwèna cintu nànsha cìmwè pa bìdì bìtangila
dikubiibwa dyà Cyendèlèèlè mu—mu èkèleezìyà wa Kolìntò to.
Bàvwa misangu yônsò ànu bânà bàà mu mabòko, bateeta ne:
“Ewuudi nemwakulu, ewu udi nemusambu.”Kimmwômò anyì?

Nwamònu anyì? Kàdi bu nwênù mwà kulekela disangisha dyènù
dìdìtwa mu byà nànku…
340 Bu mùvwà Martin Luther, wàkuujiibwa tèntè ne Nyumà mu
mùshindù wà ne wàkaakula mu myakulu. Yêyè ne, mu difùndà
dyà cibejibeji cyèndè, yêyè wàkamba ne: “Mêmè’s ntu mwakule
mu myakulu,” yêyè ne: “kàdi mêmè mulongeshe cisàmbà cyànyì
aci” mwàkambaye “bôbò nebàkebe dipà pamutù pàà Mufidi wa
mapà.” Aci’s cìvwa cyà bushùwà, nwamònu’s, bôbò nebàkebe
dipà pamutù pàà Mufìdi wa mapà.
341 Ne cyôci aci’s ke cìdì bantu bàpeta, ke mùdìbo bônsò
bafika ku difììka dyàmunda ne bàdìtambisha pàdìbo bàbàlekela
bààkula mu myakulu anyì cintu kampànda cyà mùshindù awu.
Kàdi cyôcì kacìyì cyà Nzambì to, dîbà adi kacyàkwikala…
s’necììkale ànu cyà cyanàànà. Kàdi twêtù…
342 Mpindyewu, èkèleezìyà yà cyena leelù ayi yìdi yìbènga
cintu cyônsò aci mu kaabujimà, kàdi twêtù katwèna tucìbènga
nànsha. Tudi twitabuuja ne ndipà dyà Nzambì ne dìdi mwà
kutèèkiibwamù kùdì Nyumà wa Nzambì. Udi pèèbè wamba
bìshi bwà cyôcì aci, Mwanèètù Roy? Ncyà bushùwà. Èyowà’s,
mukalenge. Ditèèkììbwe mu èkèleezìyà! Ndyà mu èkèleezìyà.
Dipà dyà dyakula dyà mu myakulu ndyà mwômò amu,
nwamònu’s, mu Èkèleezìyà wa Nzambì.
343 Mpindyewu, twǎnjì tumònaayibi mpindyewu menemene
cìvwà lukonko lwèndè kaaba aka. Mbambe, ne:

Ndi ngiitabuuja ne mikenji yônsò…(ncyà bushùwà)…
bìvwa bìkèngela kwandamunyiibwayì, ne ciine aci kùdì
bantu bàsàtù muntu ku muntu.

344 Ncyà bushùwà, nwamònu’s, bwalu nwênù balekèle…
Mpindyewu twǎnjìbi kwamba, cileejilu ne, byenze bu ne nuvwa
nwenza disangisha ne twêtù basòmbe muneemu ne—ne…
Mpindyewu, bìvwa bifwànyìne kwikala ne dikwacisha kaayi
bwà kulekela ewu wàkula mu myakulu, ewu wàkula mu
myakulu, ewu wàkula mu myakulu, ne ewu? Mòna’s, twêtù’s
tudi bafwànyìne kupeta cibwejàkàjì mu mùshindù wà katùyìku
nànsha bafwànyìne kumanya ne citùdì munkacì mwà kwenza
ncinyì to. Nwamònu anyì? Kùdì bantu bàsàtù muntu ku muntu,
twǎnjààyibi…bu mùdì, Hollin, ùdi wàkula mu myakulu,
pììkalayè wàkula mu myakulu…
345 Ne kùdi ne cyà kwikala kàbìdì mwandamunyi. Mpindyewu,
kùdi mwà kwikala mwandamunyi umwèpelè paùdi kuyi
wandamuna mu mwakulu wèbè wêwè mwine to. Mpindyewu,
nwênù…“Ewu udi wakula mu myakulu myenyi awu àsambilè
kàbìdì bwà yêyè kwandamuna.” Yêyè ùdi mwà kwandamuna
myakulu yèndè yêyè mwine cìdì ànu—ànu cilondangane ne
mikenji ànu mùdìci bwàmûngà mwandamunyi amu’s. Kàdi kùdi
ne cyà kwikala mwandamunyi umwèpelè kumpàla kwàmyakulu
kwikala…Nwènù ne musùmbà wa bantu bààkula mu myakulu

kàdi kakùyì mwandamunyi to, dîbà adi ùdìsambìdile nkaayebè
bwà wamòna mwà kwandamuna cyûdì—cyûdì wamba aci.
346 Mpindyewu, kwìkadi wacyènza ànu bwà kudìtàmbisha to,
bwalu dîbà adi udi munkacì mwà kudìkolesha wêwè nkaayebè,
nudi numònà’s. Kanwenji nànku to. Kàdi akùlà mu myakulu
bwà wamòna mwà kutùmbisha Nzambì, wamòna mwà kwibaka
èkèleezìyà. Nudi numòna’s, byônsò bìdi bwà kiipàcìla kanène
kàmwè, mwanèètù. Mapà aa mbwà kutùmbisha Nzambì, bwà
kwibaka èkèleezìyà, bwà kufikisha bantu kùdì Nzambì, bwà
kubamanyisha ne Nzambì ùdi nèètù. Yêyè kêna Nzambì mufwè
to, Yêyè n’Nzambì udi ne mwoyi mwikàle ùkwàta mudimu
munkacì mwètù. Nwamònu anyì?
347 Nènku bìdi bìkèngela ànu bwà twêtù kutabaleela cyôcì aci ne
ntèmà yônsò bwalu, balùmyànà wa yààyà, dyabùlu mmukine aci
ànu bu mùdìye mukìne bintu byônsò emu, nudi numòna’s, bwà
kumòna mapà malelèlà. Bwalu mapà àtu ne butekète, ne yêyè
ùdi mwà kudibwinka mu dikwàcila mudimu mu miine mapà
awu. Mwabìlaayi, kaa, mwabìlaayi, yêyè’s mu bulelèlà ùdi mwà
kutentula dipà ne dipà dyônsò dyà ku wôwò. Pa nànku’s ki
kabingìla nkôkò aku…
348 Mpindyewu, tàngilààyi, dishììlangana dìdì pankacì pàà dipà
dyà cipròfetà ne mupròfetà, kùdi dishììlangana ànu dyà ntàntà
wa mìlìyô yà kìlòmèètà’s. Kumpàla kwà cipròfetà…Muntu
mwikàle ne dipà dyà cipròfetà cìdì mene mwà kwambiibwa
kumpàla kwà èkèleezìyà, bìkèngela bàbìdì anyì bàsàtù
bajingulule aci ne bambè ne “aci ncilelèlà.” Ncyà bushùwà.
Kàdi kî mmupròfetà to. Nwamònu anyì? Mupròfetà mmudimu.
Dipà dyà cipròfetà ndipà. Mupròfetà mmuledììbwe, ùdi ne EMU
MMÙDÌ MUKALENGE WÀMBA, mwanèètù, ànu nànku ànu
nànku. Kakwèna cintu nànsha cìmwè mu cyôcì aci to, nudi
numòna’s. Ki mupròfetà nyǎwù’s. Kàdi dipà dyà cipròfetà dyôdì,
aci’s ndipà, nudi numòna’s. Ewummudimu wàNzambì, cikwàbò
ndipà dyà Nzambì. Nwamònu anyì? Nènku’s ki dishììlangana
ndyôdì adi.
349 Mpindyewu, mikenji, twǎmbè ne, mpindyewu, cileejilu, ewu
ke mùshindù ùdìbi bifwànyìne kwikala. Mpindyewu, tudi baswè
kwamba ne, bu Mwanèètù Junie, dilòòlò edi, ùdi wàndamuna.
Tudi bamanye ne yêyè mmwandamunyi. Mwanèètù Neville
mmwandamunyi, nwamònu’s, wàndamuna myakulu. Aci’s tudi
bamanye. Mpindyewu, kàdi bu ne tudi basòmbe dilòòlò edi,
kaa, Nyumà wa Nzambì mwikale ànu ùtaayika ne dikàndà bwà
kwakula. Ekèlekèle, Nzambì wanyì! Ne twêtù katwèna…bìdi
bìkèngela bwà twêtù…bìdì bìkèngela bwà twêtù…Indilaayi,
èkèleezìyà neàbange mu tusunsa tukesè emu. Nwamònu’s, tudi—
tudi tudìsangisha ànu kumpàla kwà èkèleezìyà. Ndi ncitèèka
mu bulongame ànu bumutùdì bafwànyìne kwikala naabu kaaba
aka.

350 Èè, dîbà adi, katancì aka anyì, Mwanèètù Ruddell ewu
ùlandapuka ne wàkula mu myakulu. Anji indilaayi kakesè.
Nwamònu anyì? Junie ùtùpika eku ne: “EMU MMÙDÌ
MUKALENGE WÀMBA: ‘Cintu kampànda-cikansanga eci.’”
Èyo, muntu kampànda lwàmwab’ewu, bafùndi bènda bàcìfùnda
mwab’ewu, nwamònu’s, ní ncinyì cyônsò cìvwà cyambììbwe
aci; uh-huh, twǎnjààyibi ànu kucyàngata ne lukàsà lwônsò,
bwalu cìdi…kucyàngata mpindyewu, ànu cìdìye mwambe
aci. Èyo, bàdi…Pììkalàci—pììkalàci cibèngììbwe, dîbà adi
nudi—nudi ànu nucìlekela, nwamònu’s, cyûmushaayi. Kàdi
cyôcì kacìyì cibèngììbwe to, ciitàbììbwe kùdì bantu bàbìdì,
pashììshe cifùndììbwe patòòke mwab’ewu, bàdi bàfùndapù
mênà ààbò. Nwamònu anyì? Aci—aci—aci’s mbwà èkèleezìyà
wenù. Aci’s…Ndi nnwambila nwênù bônsò bwà dyàkalenga
dyènù, nwamònu’s, ncyêna mumanye ní bààkacyènza ku
cibangidilu anyì to.
351 Kàdi katancì aka anyì, Hollin ùlandapuka, wàkula mu
myakulu. Mpindyewu, mwandamunyi awu mmufwànyìne
kukùpa mukenji ùmwèùmwè awu, nwamònu’s, ncifwànyìne
kwikala cintu ànu cyôcì cìmwècìmwè aci, cintu kampànda cìdì
ne cyà kwenzeka, cipròfetà; nwamònu’s, cintu kampànda cìdì
cìswa kwenzeka, anyì cintu kampànda cyûdì ne cyà kwenza.
Ki Mwanèètù Roberson ewu ùlandapuka, paanyimà apu,
wakula mu myakulu. Èyo. Ncifwànyìne kwikala ànu mukenji
wùmwèwùmwè awu, ùfila dyandamuna dìmwèdìmwè adi,
nwamònu’s, anyì mbifwànyìne kwikala mikenji yìsàtù.
352 Mpindyewu, Nzambì kààkupàtulakù mikenji makumi
àtaanu mu dilòòlò dìmwèpelè to. Bwà aci’s tudi bamanye,
bwalu kanwêna—kanwêna mwà kuyàngata to. Nudi numòna
anyì? Kàdi cyônsò cìdì ànu cìtàcisha èkèleezìyà aci, bu mùdì…
anyi cintu kampànda cìdìye munkacì mwà kwenza, mbwà
diibakiibwa dyà èkèleezìyà. Nwamònu anyì? Dîbà adi mêmè—
mêmè—mêmè ncìvwa mufwànyìne kwanyisha bwà kupìcisha
apu to, nwamònu’s, bwalu Yêyè mmwambe ne: “Ciikaleku kùdì
bantu bàsàtù muntu ku muntu.” Nwamònu anyì?
353 Anu kùdì bantu bàsàtù muntu ku muntu, dîbà adi—dîbà
adi ndi mufwànyìne kwamba ne “Tùngùnukààyi nubìfùndè,
ne nubìtèèkè pa cyambilu pààpa.” Nwamònu anyì? Dîbà adi
mààlabà dilòòlò tudi tusangila cyàkàbìdì. Nwamònu anyì? Ne
kwôkò cintu kampànda cìdì cyàmbà kwenzeka pankacì pàà
mpindyewu ne mààlabà dilòòlò, Nzambì neàcyǎkwìlè ku ùmwè
wà ku mikenji ayi. Nudi bûmvwè cîndì muswè kwamba aci
anyì? Ciikaleku kùdì bantu bàsàtù muntu ku muntu. Nènku ndi
ngeela meeji mpindyewu ne, Webster ùdi wàmba ne, cipròfetà
cìdi mwà…

Dikonka dìdi mwà…mukenji ùdi mwà kubììkidiibwa ne
ncipròfetà pàdìwu kawùyì ùdjànjila kwamba bìcìlwalwà
anyì?

354 To. Pììkalàci ne ncipròfetà, cìdi cyàmba cipròfetà, cìdyànjila
kwamba maalu àlwà kwenzeka. Aci’s ncilelèlà, cyôcì pààcì.
355 Èyo, nènku ndi ngeela meeji…Mpindyewu, elu ndwà
ndekeelu too ne patwàfika ku yìdì mwab’ewu eyi.
120. Mwanèètù Branham, lùmwè lwà ku yôyì eyi lùdikù mwà—

lùdikù mwà… Mwanèètù Branham, lwônsò kanà lwà ku
nkonko eyi…Ndufùndììbwe kùdìmutuuci wa kumàshinyì
à mikàndà kàdi ludi ànu bu lukùpùke menemene. Kùdikù
lwônsò kanà lwà ku nkonk-…Mwanèètù Branham,
lwônsò kanà lwà ku nkonko eyi lûdi kuyi udyùmvwa
mulombodiibwe bwà kwandamuna anyì kwenzapu…
anyì kuumvwiija (èyo), kulùmvwija, ulùtèèke ku luseke,
ncyàkuumvwaku bibì to nànsha kakesè. Mmidimu kaayi
yìdì mulami ne cyà kukwàta bilondèshile Mifùndu?

356 Èè, ndi—ndi ngeela meeji ne bàdi naayi kuntwaku. Pììkalàbi
ne cìdi…Ndi mumanye ne ng’umwe wa ku balami bàà mu
èkèleezìyà wètù. Pa nànku ndi ngeela meeji ne bàdi ne
bulongame bwàyì kuntwaku. Bìdi bìkèngela bwà twêtù kupeta
àmwè mabeji pa cyôci aci ne kuàbanyina umwe ne umwe wà ku
balami bèètù patwìkala katùyì naawu. Ndi ndikonka ní tudikù
mwà kupeta dibeji dyà cyôcì aci, Gene, dìmwè…anyì, wêwè
anyì Mwanèètù Leo, anyì bàmwè bàà ku bôbò, pabwîpì ne…
kwangata matwè ku àsambòmbò anyì mwandamukùlu à ku ôwò
kuàpèèsha balami bèètù. Aci’s cìdi cìleeja midimu yà kwenza,
bilondèshile Mifùndu, cìdì cìkèngela bwà mulami kwenzaye.
121. Byôbì byenzeke ne tupete cipròfetà anyì mukenji

kampànda wà mu myakulu kabìyì mu bulongame,
mmùshindù kaayi mwine uvwabi bìkèngela bwà twêtù
kubìlongolola?

357 Mpindyewu, aci’s mbwalu bwîmpè bwà lukàsàlukàsà,
nwamònu’s. Nwamònu anyì? Mpindyewu, àkubènèshè, wêwè
mulami udi mutèèle bwalu ebu awu, bwalu eci ncintu cîmpè.
Mbîmpè kucyèngeleka. Mpindyewu, nwênù bafile…Bu muntu
kampànda mwà kulwa mu disangisha dyètù emu kàdi kufila
mukenji anyì cipròfetà bìdì kabìyì mu bulongame to, kakwènaku
cintu nànsha cìmwè cyûdì mwà kwenza pa bwalu abu to
pììkalàye munkaci mwà disangisha. Nwamònu anyì? Wêwè udi
ànu…Yêyè’s mmumanye ne ùdi pambelu pàà bulongame ne
nebììkalè—nebììkalè…s’bìdi mwà kunyangakaja disangisha.
Nwamònu anyì? Kàdi, byôbì byenzeke nànku, cintu citàmbe
bwîmpè cyà dyenza, bwà balami, cìdi ànu kushààla bapùwe.
Nwamònu anyì? Bwalu mupròfetà pa cibùmbà cyà ku cyambilu
ki udi mu bushùwà bwà bwalu mwà…Nwênù nudi—nwênù
nudi bamukubi, nudi bampulushi bèndè, nwamònu’s, nwênù
nudi balami bàdì ku nyungulwilu wètù. Nwamònu anyì?
358 Mpindyewu pììkalàye mmuntu kampànda wa mu dyètù
disang-…Pììkalàyi ngwa pambèlu pàà disangisha dyètù, muntu

awu ki mmulongèshììbwe to, nwamònu’s, ki mbalongèshììbwe
to. Ki citùdì tuteeta bwà kubweja muneemu emu, nwamònu’s,
bwà twêtù—twêtù kumanya cyà dyenza. Tudi bamanye mwà
kulongesha bantu bèètù. Kàdi pììkalabi—pììkalàbi ne mbàà
pambelu pàà disangisha dyètù, èè, twêtù katwèna bamanye
mùshindù mwine ùdì muntu mukwàte ne byà luse awu
mulongèshììbwe to.
359 Cileejilu, bu mùdì…Billy mmuvùlùke bwalu ebu, ku Costa
Mesa, mu Californie. Musangu wônsò wûndì ndilongolola
bwà kwenza dibììkila dyà ku cyoshelu kuvwà mwà kujuuka
mukàjì kampànda, ùnyeemakana mu tujila atu ùbànda ùpwèkà,
wènda wàkula mu myakulu, ne mufwànyìne kunyakaja dibììkila
dyà ku cyoshelu adi. Nènku mvwa ànu ne cyà kupàtuka.
Nudi mwà kumòna ne Nyumà ukaavwa mumane—ukaavwa
mumane kubungamijiibwa, nwamònu’s. Kakwena cintu nànsha
cìmwè cìdì mwà kubungamija Nyumà wa Nzambì pàdìci mu
bulongame to. Nwamònu anyì? [Katùpa kàà mukàbà wa mêyì
munda mutupù—Muf.] …ànu kumpàla kwà kudìlongololayè
bwà kubanga, mùvwàye ùdìlongolola mene’s, bwalu mvwa
mùmutàngìle’s. Mwambi kanà yônsò ewu neěnzè cyôcì aci pàdìye
ùmòna cintu kampànda kacìyì mu bulongame nànsha. Pashììshe
mukàjì ewu ùvwa lwà paanyimà apu ne ùvwa muyiikile ne Billy,
ne Billy kungambilayè pâmvwà ndwa dilòòlò adi apu, yêyè ne:
“Papa, s’udi mumanye mukàjì uvwa munyangàkàje di—dibììkila
dyà ku cyoshelu adi awu, malòòlò àbìdì’s?”

“Èyo.”
360 Yêyè ne: “Ùvwa musòmbe mwaba awu,” yêyè ne, “yêyè
kwamba ne: ‘Butùmbi kùdì Nzambì, Billy, ndi mupete mukenji
mukwàbò dilòòlò edi!’”
361 Èè, mpindyewu, nudi numòna’s, mêmè kumutangidila lwà
mu batèèleji amu. Kùvwa binunu byà bantu muntwamu; ndîbà
dìvwà Reader’s Digest mufùnde bwalu bwà dyondopiibwa dyà
Donny Morton, s’nudi bamanye, Cishìma cyà Donny Morton. Ki
mêmè kutàngila mukàjì awu, nènku ànu lwà pa dîbà dîmvwà
mubange kwenza dibììkila dyànyì dyà ku cyoshelu adi, yêyè…
Mpindyewu, yêyè kàvwa ànu mulongèshììbwe to; kakùyì mpatà
to,mukàjìmwîmpè.Kàdi kukenzakanaye, kubangaye kudyàkaja
nsukì. Ùvwa ne nsukì mibebula, nwamònu’s. Pa nànku, nudi
numòna’s, yêyè ùvwa wa mu Assemblées anyi umwe wa ku
èkèleezìyà ayi yìvwà—yìvwà micyanyishe’s. Ùkaavwa ulongolola
nsukì yèndè. Kwololaye cyanza e kukòkayè nshesheete yèndè ayi,
kudilongololaye mùshindù awu. Ànu ne ki mêmè udi ubanga
dibììkila dyà ku cyoshelu ewu anyì…Mêmè ne: “Mpindyewu,
mbanganyì mwab’ewu…mbanganyi bàdìpu mpindyewu bàdì
baswè kulwa kumpàla ne—ne kufila myoyi yàbò kùdì Mukalenge
Yesù?”
362 Kulandapukaye. Mêmè ne: “Sòmbe panshì.” Ùkaavwa

ne àbanga. Mêmè ne: “Sòmbe panshì!” Nwamònu anyì?
Nènku, balùmyànà wa yààyà, bantu bônsò…Mêmè kwanji ànu
kwimana. Kwenzaye ànu bu ne kàvwa mungumvwe to, ki mêmè
kubàndisha kàbìdì dîyì. Ke mukàjì awu kungumvwayè dîbà adi,
bwalu mvwa mwambè kunyungisha citanda aci ne cikolokolo
cinène aci mwimànyine ànu mwaba awu. Ki kusòmbayè panshì.
363 Mêmè ne: “Mpindyewu, ànu mûmvwà ngàmba, mbanganyi
bàdì baswè kulwa ku cyoshelu bwà kufila myoyi yàbò
kùdì Nzambì?” Ki mêmè kutùngùnuka buludi ne disangisha,
nwamònu’s.
364 Kàdi ki dilòòlò adi pangàkabanga kuya ku màshinyì, bàvwa
bankùte kùdì bantu. Kàdi ki musùmbà wa bakàjì wàwa biimane
mwaba awu bu musùmbà wa nzòòlo, nudi bamanye’s ne: “Udi
mupende Nyumà Mwîmpè.”
365 Mêmè ne: “Mêmè mwenze cinyi?” Mêmè ne: “Mmunyi mûndì
mwà kupenda NyumàMwîmpè pa kulonda kwà bulomb-…dîyì
dyamba dyà mu Mifùndu?” Nwamònu anyì?
366 Ki mukàjì ewu kwambayè ne: “Mvwa ne mukenji wà ufuma
buludi kùdì Nzambì.”
367 Mêmè ne: “Kàdi uvwa uwùfila mu cikondo cibì, mwanèètù
wa bakàjì.” Mêmè ne: “Ncyêna…”

“Wêwèudiwamba ne aci kacìvwa—kacìvwa cyà kùdìNzambì
anyì?”
368 Mêmè ne: “Ncyêna mwà kukwambila to, inǎbànzà.” Mêmè
ne: “Ndi—ndi—ndi ngeela meeji ne ke mùvwàbi, nwamònu’s.”
Mêmè ne: “Nêncyǎmbe bwà kukubingisha, ne: ‘Ndi ngàmba ne
ndi ngeela meeji ne ki muvwàbi.’ Ne ndi ngiitabuuja ne wêwè udi
mukàjì mwîmpè, kàdi uvwa pambèlu pàà bulongame.”
369 Nènku kimpaasàtà wendè nyêyè awumwimanemwaba awu.
Mvwa mumanyè ne yêyè nguvwa mpaasàtà wendè, nwamònu’s.
Ki mêmè kwamba…Mêmè—mêmè kwamba ne: “Kàdi ànu cintu
cìmwèpelè cîndì mwà kwamba, ncyà ne anyi wêwè uvwa mu
mubidi anyì udi ne mpaasàtà udi mukulongèshe kàdi kàyì
mumanyè kantu nànsha kàmwè pa bìdì bìtàngila Mifùndu to.”
Mêmè ne: “Bìvwa bìkèngela bwà yêyè kulwa bwà kuyiikila
nèètù ndambù pa bìdì bìtàngila Mifùndu. Aci’s ncyà cyanàànà,
udi pambèlu pàà bulongame. Udi mujìmìjìje misùùkà yàbûngì,
makèèlèlà mushààle awu dilòòlò, ne bààbûngì makèèlèlà dilòòlò
kàbìdì, ne uvwa mufwànyìne kwenza cintu cìmwècìmwè aci
dilòòlò edi.”
370 Kimuntu ewukwambayè ne: “MwanèètùBranham,” yêyè ne:
“mfwìleku luse.”

Mêmè ne: “Udi uswà kwamba cinyì?”
371 Yêyè ne: “Ùvwa ne bukenji bwà kufila mukenji awu,
ukààvwa mujikìje’s.”



NKONKO NE MANDAMUNA 69

372 Mêmè ne: “Mvwa pa cibùmbà cyà ku cyambilu, ne nyumà wa
bapròfetà ùdi ùkòòkela mupròfetà. Mêmè ncìdi ànu pa cibumba
cyà ku cyambilu apa.”

Ki yêyè ne: “Èè…”
373 Mêmè ne: “Ncìvwa ànu ne Mukenji. Mvwa ngenza dibììkila
dyànyì dyà ku cyoshelu, mbwà kunowa. Mvwa mwelè bùkòndù
bwànyì, ndi munkacì mwà kubùkòka mpindyewu. Kanwèdipù
tukanu twà mêbà anyì cintu kampànda bwà kubùnyakaja to,
nwamònu’s.” Mêmè ne: “Ncìcìvwa ànu munkacì mwà kukòka
bùkòndù bwànyì’s.” Nènku—nènku mêmè kwamba ne: “Mukàjì
awu ùvwa mupangishe di—ditwàlà dyà misùùkà. Kùdì…
Mbifwànyìne kwikala ne dikwàcisha kaayi bwà kuyiisha anyì
ní ncinyì cikwàbò cyônsò pawìkalà kùyì ubììkila ne ufikisha
bangènzàmpèkààtù ku dilwa? Nwamònu anyì?”
374 Ki yêyè ne: “Èè, mukenji wèndè ùvwa paanyimà pàà wêbè
wêwè. Wà mukàjì awu ùvwa ùmukila buludi ku cibùmbà cyà
ku cyambilu aku…Wà mukàjì awu ùvwa ùmukila buludi kùdì
Nzambì.”
375 Mêmè ne: “‘Muntu nànsha yêyè nganyì wèla meeji ne yêyè
ngwa nyumà anyì mmupròfetà ajingululè ne cîndì ngàmba eci
m’Mêyì matùma à Mukalenge. Kàdi yêyè mwikàle mupangi,
ìkale mene ànu mupangi. Twêtù katùtu ne bilèlè byà mùshindù
awu to, anyì Ékèleezìyà wa Nzambì,’” mwikale ntèèla Pôlò,
nudi bamanye’s. Mêmè ne: “To, mukalenge, kakwèna cintu
nànsha cìmwè cipyacìpyà to! Yêyè…Yesù wàkamba ne: ‘Dîyì
dyà muntu yônsò dììkale mashimi kàdi Dyànyì dììkale Dilelèlà.’
Pôlò wàkamba ne: ‘Nànsha Mwanjèlò wa mu Dyulu mulwè
ne cintu cikwàbò kampànda cìdì kacìyì Apa eci to, èdiibwè
mulawu.’” Mêmè ne: “Mukalenge, wêwè’s udi mupàtuke mu
njila ànu byà menemene ebi.” Mêmè ne: “Udi ne èkèleezìyà
wa mùshindù kaayi? Ndi ncinka ne mmusùmbà munène wà
cimvundù. Nwamònu anyì? Pawìkàla mwà kulekela bantu abu
benza nànku mmunyì mûdìku mwà kwenza dibììkila dyèbè dyà
ku cyoshelu? Yêyè mukàjì awu ùdi ne mudimu wà bwambi,
bônsò bàdi ne mudimu wà bwambi, kàdi udi ne bikondo
bilongolwela mudimu wèbè wà bwambi awu, wamònu’s, bìdì
biwùlongolwela.”
376 Pa nànku aci’s ncyà bushùwà. To, nènkumpindyewu aci cyôcì
cyenzeke mu èkèleezìyà wetù mùshindù awu, mùshindù ewu,
kùdì bàmwè bàà ku bânà bèètù bàà balùme anyì bàà bakàjì mu
èkèleezìyà emu bàdì bààkula mu myakulu, mpindyewu, balami
paanyimà pàà èkèleezìyà, kasùmbù kàà balombodi ngeela
meeji ne bìvwa bìkèngela bwà kutwìlangana naabo pàmwè, ne
kwamba ne: “Lekèlaayi nnuleedìleku cìdì cyamba pa mukàbà
wà mêyì, ànu mu tusunsa tukesè cyanàànà, nudi numòna’s.”
Nwamònu’s, nudi ànu…Anyì—anyì, mpaasàtà, ùdi wàmba ne:
“Ndi—ndi mutwìshììbwe ne mpaasàtà mmuswè kuyiikilangana

neenù. Nudiku mwà kusangila neetù mwaba ewu mu bìrô
emu katancì kakesè, wamònu’s, mwanèètù.” Dîbà adi, pashììshe
udi ubwela muntwamu ne wàkula nendè bîmpè menemene.
Nwamònu anyì? Kàdi kwamba ne…
377 Kàdi, mpindyewu, bôbò bapàtuke bônsò mu bulongame
ne batacishe mpaasàtà wenù, nwamònu’s, bôbò—bôbò biikale
bàtàcisha mpaasàtà wenù, dîbà adi bìvwa bìkèngela bwà nwênù
bakùlù nùlwe kudiye nwambè ne: “Anji indilabi tǔng.” Kàdi
mpaasàtà yêyè munùlêje bwà nwênù kubììmanyika, dîbà adi
mmumane kubàkula nyumà udi mu cintu aci, bwà ne ùdi…bwà
ne bàdi munkacì mwà kukosoloja nyumà wa disangisha, nudi
numòna’s.
378 Nànku mpaasàtà yêyè mwimanyike ne kaneemu kwônsò
ne mwinyike mutù, nwênù kanwàmbi cintu nànsha cìmwè
to. Nwamònu anyì? Kanwàmbi cintu nànsha cìmwè to;
ntàngidilààyi ànu mpaasàtà. Kàdi nwênù tàngilààyi mpaasàtà
wenù. Yêyè munùleeje ne bìvwa bìkèngela bwà nwênù
kucììmanyika, dîbà adi ndààyi ne dinanga dyà bwena Kilistò,
nwamba ne: “Mwanèètù wa balùme, mwanètù wa bakàjì,”
nànsha yêyè mufwànyìne kwikala nganyì, “ndi ngeela meeji
ne udi pambèlu pàà bulongame, bwalu udi munkacì mwà
kutàcisha mupròfetà, nudi numòna’s. Yêyè ùdi ne mukenji
wà kùdì Nzambì. Pàdìye ùjikija diyiisha dyèndè, pa dîbà
adi netùmonè bwalu bwàcì pashììshe.” Nwamònu’s, pììkalàci
cimutàcisha.
379 Kàdi pììkalayè mmuntu kampànda wa pambèlu, nènku
mpaasàtà udi wìmana ne windila katancì kakesè ne kaneemu,
dîbà adi yêyè…pàmwǎpa yêyè neàtungunuke ànu buludi, nudi
numòna’s. Pa nànku…Nènku bu nwênù mwà kumòna, misangu
makumi citèèmà pa lukàmà mùshindù awu, mandamuna, bìtu
misangu yônsò ànu kuteela Mufùndu kampànda anyì cintu bu
nànku awu, cìdì pàmwǎpa ciikale cyà musunya nseke yônsò
yìbìdì. Nudi bamanye cîndì njinga kwamba mùshindù awu.
Nwamònu anyì? Èyo.

122. Bantu basambùke pa umwe mbanyìshììbwe bwà kwamba
mukenji mu myakulu kakùyì dyandamuna anyì?

380 To. Bìvwa bìkèngela bwà kwikalabo bààkula ku umwe
ku umwe. Nwamònu anyì? Umwe ùfìla…Umwe wàkula, ne
pashììshe bàfila dyandamuna. Nwamònu anyì? Ne pashììshe
mukwàbò yêyè wàkula, dyandamuna dilonda; bwalu cyanàànà,
mwandamunyi awu kàkumanya cìdìye munkacì mwà kwènza
aci to bwalu kùdi mikenji yìbìdì anyì yìsàtù mimùkupila
musangu ùmwè, nudi numòna’s, ne aci ncifwànyìne kumupèèsha
cibwejàkàjì. Ne Nzambì kî mmufìdi wa cibwejàkàjì to, nudi
numòna’s. Pa nànku umwe àkule yêyè, ne mukwàbò àndàmunè.
Nwamònu anyì? Ne pashììshe…Filaayi mikenji yìsàtù, kàdi
mukenji wônsò wàndamunyiibwè’s.

381 Dîbà adi netwìkalè ne…Byenze bu Mwanèètù Ruddell
mwà kwakula ne Mwanèètù Neville mwà kufila dyandamuna,
Mwanèètù Fred mmushààle ànu mupùwe. Nwamònu’s,
bwà kupeta dyandamuna adi. Dyàmbedi, bìkèngela byanji
kulumbulwishiibwa dyàmbedi, bwà kumòna ne ncyà kùdì
Nzambì anyì to, kumpàla kwà byônsò. Nwamònu anyì?
Nènku’s mbîmpè. Mpindyewu, Mwanèètù Ruddell yêyè
wàkula, Mwanèètù Beeler wàkula, Mwaneetu Neville wàkula,
mwandamunyi mukwàte ne byà luse awu ùdi ne mikenji yìsàtù
pa cibànzà; ncinyì—ncinyì, mmunyì mwàmanyaye kwà kwela
dînù ne kwà kwela dikàla’s? Nwamònu anyì? Mulekelaayi.
Fila mukenji ne pashììshe shààlà mupùwe, indila wêwè ànu
cyanàànà. Lekela cintu kampànda cìsokolodiibwe kùdì ewu
udi musòmbe ku luseke lwèndè aku awu’s; yêyè awu àshaale
mupùwe, musòmbe ànu vii. Nwamònu anyì? Nènku pashììshe
dyandamuna dilwe.
382 Pashììshe, panùdì nwenza nànku, bìfùndaayi pa mabeji dîbà
adi, numonè cìdì bajinguludi bàmba. Nwamònu anyì? Bôbò
bamba ne: “Èè, ncyà—ncyà kùdì Nzambì.” Èyo, kudi mukenji
kampànda, nwamònu’s, ùfùndaayi pa dibeji. Pashììshe anji
indilaayi kakesè. Nènku katancì aka, èè, dîbà adi Nyumà ùdi
ùmwikila, yêyè neàkule. Pashììshe mwandamunyi ùdi windila
ndambù, bwà kumòna cììkalà Nyumà Mwîmpè mwà kwamba.
S’ki Yêyè ewu ùpàtuka bwàmukenji awu, nudi numòna’s. Nènku
dîbà adi yêyè neàcìfùnde pa dibèji, nwamònu’s. Nènku ciikaleku
kùdì bantu bàsàtù muntu ku muntu.

123. Mwanèètù Branham, tudi bamanye ne wêwè udi
mùsànjeelà mutùma kùdì Nzambì bwà cikondo eci cyà
èkèleezìyà. Bimanyinu bìmwèbìmwè byàkalonda Yesù abi
tudi tubìmòna bìkulonda, ne tudi…tuumvwa bwà cinyì
bânga bàdì batàmbè kukumanya bîmpè bàdi beela meeji ne
wêwè udi Maasìyà. Udiku mwà kuumvwija dishììlangana
dìdì pankacì pàà malanda èbè ne Nzambì ne malanda àdì
pankacì pà Kilistò ne Nzambì anyì?

383 Èè, ndi mumanye, bânà bèètù, aci ncilelèlà. Nwamònu’s,
kàdi twǎnjì kwindilaayibi tǔng, ndi ne cintu kampànda
cifùnda pa bwalu abu kaaba aka, ànu bwà katancì kakesè
cyanàànà. Nwamònu’s, misangu yàbûngì bàtu bacyùmvwa
ànu bibì. Nwamònu anyì? Kàdi, mpindyewu, mu muntu
musangu kampànda…Nènku ndi muswe bwà bàmwè bàà
kunùdì nubuululaayi pàmwè naanyì mu Luuka, nshapìtà
mwi3 ku mvensà wa 15. Panùdì nwenda nubuulula apu, ndi
mufwànyìne kunwambila…Panùdì nucìpeta apu, ne n’Luuka
3, cìdi…ncifwànyìne…cìdi mu…Lekelaayi mêmè ànu…
Ncyàkukànga ciibi to, bwalu kamwèna muntu nànsha umwe
kuntwaku to. Lekelaayi—ndekelaayi ànu nnufikishileci, bânà
bèètù. Nukààdi bacyùmvumvwe, cìdi cyenda cinyunguluka
nseke yônsò. Kàdi lekelaayi nnwǎmbìlè, nwamònu’s, cìdi ne

cyà kwenzeka mùshindù awu. Bìdi ne cyà kwenzeka mùshindù
awu. Bu kabìyì nànku to mvwa mwà kunyingalala bwà mukenji
wànyì.
384 Tèèlejaayi, bânà bèètù, ndi nnucipisha kumpàla kwà Kilistò
bwà nwênù—nwênù—nwênù kushààla bapùwe mu citùpà eci,
kàdi bu nwênù bàà nyumà nùnku’s nudi buumvwe’s. Nwamònu
anyì? Kanwenaayiku bamanye cintu ciine cyà kumpàla
cyàkambàYe ku musùlù kwàka aci anyì? Kanwènaayiku
bavùlùke cyàkambaYe anyì? “Ànu mùvwà Yone Mubàtiiji
mutùmììbwe bwà kudyànjidila dilwa dyà kumpàlà dyà Kilistò,
Mukenji wèbè…” Mukenji Ngwìkalà mwà kudyànjidila Dilwa
Diibîdì dyà Kilistò. Ki cyàkamba Mwanjèlò wa Mukalenge
ncyôcì aci.
385 Mpindyewu, mònaayi mpindyewu. Mpindyewu ne: “Ànu
mùvwà Yone Mubàtiiji…” Mpindyewu, nwênù bônsò nukààdi
bûmvwe aci. Nukaadi bacìbalè mu mikàndà, ne bumvwe
bantu bàvwa biimane mwaba awu baCìtèèleja abu’s, ne
bikwàbò byônsò abi, pààkambà Mwanjèlò awu Yêyè mwine
mukenji awu ne: “Ànu mùvwà Yone Mubàtiiji mutùmììbwe
bwà kudyànjidila dilwa dyà kumpàlà dyà Kilistò, wêwè udi
mutùmììbwe ne Mukenji ewu, wàdyànjidilà Dilwa Diibîdì dyà
Kilistò.” Mpindyewu, “Mukenji ewu.”
386 Mpindyewu, bu nwênù mwà kumòna, ne mêmè…Mwânà
mutekète Willie awu mmutèèke dînà dyànyì mwinshì mwà
mùtootò ùdi pààpa wàwa, nènku ki bwà cinyi ndi mucìsambuke,
nudi numòna’s, bwalu mêmè—mêmè ncyêna ngeela meeji ne…
Mpindyewu, nêngììkalè ne meeji matòòke ne mwanyì mwônsò,
Ncyêna ngeela meeji ne ndi mufwànyìne kwikala ne cintu
kampànda cyà dyenza ne mùsànjeela awu to, nwamònu’s. Ncyà
bushùwà. Ndi ngiitabuuja ne pàmwǎpa ndi mutùmììbwe bwà
citùpà kampànda mu Èkèleezìyà Wendè, bwà kwambulwisha
bwà kubandisha Mukenji awu kuwùfikisha pa kaaba kavwàwu
mwà kwikala pààlwà mudyànjidi ewu, bwà kulwàye.
387 Kàdi ndi ngiitabuuja ne, mêmè mwikale cîndì eci, ndi…
Ndi ngiitabuuja ne ndi ne Mukenji wà ditùkù. Ndi ngiitabuuja
ne eci ki Bukênkè bwà ditùkù edi, ne ndi ngiitabuuja ne cìdi
munkacì mwà kufunkuna cikondo cilwàlwa aci, nudi numòna’s,
mêmè ndi ngiitabuuja ne Mukenji wàkambàye kwinshì kwàka
ne: “Mukenji wûdì naawu.”Mpindyewu, bu nwênùmwà kumòna
Mùtootò wàkajuuka kuntu kwàka awu, wùvwa…
388 Ngǎnjì ncyěnzè…Ndi mumanye ne ndi—ndi munkacì
mwà kulwijakajangana ne dîbà bikolè mwaba ewu, kàdi
ndi ne ndambù wa mikwabo nkonko eyi, milenga yèbè yà
wòò. Ncyêna muswe…Mpa—mpaanyimà pàà dîbà dikumi
mpindyewu, pa nànku, ne ndi mumanye ne nudi ne dijinga
dyà kwalukila kumbèlu. Nwamònu anyì? Kàdi tèèlejaayi mwaba
ewu. Lekelaayi nnuleejeku cintu kampànda. Nudiku mwà

kumpàku mêmè ànu—ànu ndambù mukesè wa tusunsa twà
pamutù anyì? Èyo, èyo.
389 Mpindyewu tàngilààyi, mpindyewu lekelaayi ngǎmbèku
cintu kampànda. Mpindyewu, nwênù bânà bèètù ìkalaayi
balame cyôcì eci munkacì mwènù. Nwamònu anyì? Mpindyewu,
lamaayi eci munkacì mwènù. Bìdi bìkèngela bwà mêmè
kunulongolola buludi ku cyôcì eci bwalu wêwè udi mpaasàtà
wanyi…nudi bampaasàtà bàànyì ne bikwàbò, nudi numònà’s,
nènku bìdi bìkèngela bwà mêmè—mêmè kufika ku dyenza cyôcì
eci. Ne nwênù nudi bânà bèètù bàdi bàkwàta naanyi mudimumu
Mukenji ewu. Nwamònu anyì?
390 Mpindyewu, bwà pa bìdì bìntàgila mêmè, bu muntu, ndi
ànu bu munùdì amu ne mubììpe menemene kunùtàmba nwênù.
Ndi—ndi—ndi…Bààbûngì bàà kunùdì bônsò mbàkolèleku pa
nshindameenu wa bwena Kilistò ne bikwàbò. “Mêmè ki
mutambe bunène wa bangènzàmpèkààtù,” bu mwakambiibwabi
musangu kampànda ne, “munkacì mwènù.” Nsòmbelu wa
mutàmbe kupwekela, ngeela meeji, ukààdikùmumwèneshììbwe,
bu mwena bupidyà ne mwena mpatà, ùvwa mmêmè.
391 Kàdi kacya ànu ku bwânà ntu misangu yônsò mumanye
ne kuvwaku Nzambì kampànda, ne mumanye ne kùvwa cintu
kampànda cyenzèke mu nsòmbelu wanyì. Nènku aci’s—aci’s
ncìtambe lukonko kanà lwônsò elu, mwanèètù wa balùme.
Nwamònu anyì? Kàdi lekèlaayi ngambe eci, ne nekùlwe—
nekùlwe Mukenji kampànda, ne nekùlwe mùsànjeela. Ndi
ngiitabuuja ne yêyè mwà kwikala muntu neì—neìkale muntu
kampànda paanyimà pàànyì. Nwamònu anyì? Necììkale…Kàdi
Mukenji wûndì nyiisha ewu m’Mukenji mulelèlà wa ditùkù edi,
ne wôwò m’Mukenji wà ndekeelu. Nudi numòna cîndì ngenza
aci anyì, bânà bèètù? Ndi nnutèèka bwônsò kaaba kàmwè kândì
mêmè aku, bwalu nudimù menemene ànu mûndìmù emu. Nudi
baamìsànjeela bàà Mukenji ùmwèùmwè ewu.
392 Tàngilààyi kuneeku, ndi ne cifwànyìkijilu. Ndi—ndi
ngeela meeji ne ndikù mwa kucyenze bilenga menemene ku
cifwànyìkijilu. Ngǎnjì ànu mpèngelekeku ciibi eci bwà katancì
kakesè. Ewu n’Yesù, ne wàwa n’Yesù; èè, nênteekè ewu apa
nùnku, Getsèmànè, ne ewu ewu ne wàwa. Mpindyewu, kwena
mwà…ncìvwa nànsha mwambe eci kumpàla kwà èkèleezìyà
pambèlu pààpa to. Mpindyewu, vùlukààyi ne, mbukênkè
bwà mùshindù kaayi (mùtootò) bwàkalombola muntu uvwa
ukeba lungenyi awu, “bwà kutulombola ku Bukênkè Bwèbè
bupwàngàne”?
393 Mpindyewu nkaadi njikija mwaba ewu mu katancì kakesè
emu kàdi nwambileku cintu kampànda. Tujomonààyi cintu
aci mu…cìdì Willie mwenze kuulu kwàka aci, ne pashììshe
twambe ne cîmpè. Twǎmbèbi ànu ne ncyà bushùwà.Ncyênamwà
kwamba nànku to, bânà bèètù. Awu’s mmuntu mudyambi’s. Aci,

ncìvwa mufwànyìne…Nànsha bu mêmè ncììtabuuja, ncyêna
mufwànyìne kucyàmba to. Nwamònu anyì? Muntu mukwàbò
yêyè ùcyàmba, awu nyêyè.

394 Kàdi, apa, ànu mùvwàbo bankonke, bàmwè bàà ku bânà bàà
balùme aba, ní bàdi mwà kufila majaadiki à bìmwè byà ku bintu
bìdì byenzèke. Ncìtu muswè kubànda mu cyambilu bwà kufila
bujaadiki bwà cintu kampànda cìdì cyenzèke mu disangisha
to. Mulongolodi wa ndongamu anyì muntu mukwàbò àcyenze,
muntu mukwàbò ngudi ucyènza. Mêmè ncìtu muswè kwenza
nànku to.

395 [Mwanèètù wa balùme kampànda ùdi wàmba ne: “Bààkalwa
mene kùdì Yone ne kwamba ne: ‘Wêwè ki Kilistò awu
anyì?’”—Muf.] Èyo, ki cyôcì aci, cîndì nteeta bwà kufika ku cyôcì.
[“‘Wêwè ki Mupròfetà awu anyì?’”] Kucìvilayè. [“Kî mwambe ni
ngewu anyì ngewu to, wàkamba ne: ‘Mêmè ndi ànu ewu udi wela
lubila mu cipèèlà.’”] “Dîyì dyà ewu udi wela lubila mu cipèèlà.”
Wàkadìtèèka pa kaaba kèndè yêyè mwine.

396 [Mwanèètù mukwàbò wa balùme ùdi wàmba ne:
“Bààkamukonka ní ùvwa Mupròfetà awu, wàkamba ne ‘Kî
mmêmè nànsha.’”—Muf.] Èyo. Mpindyewu…Bwalu Mupròfetà
awu ngewu uvwa Môsà mwakule bwèndè awu. Nwamònu’s, ki
Mupròfetà nyêyè awu, nwamònu’s. Nwamònu anyì? Kàdi yêyè
ùvwa mumanye ne yêyè awu ùvwa nganyì, nwamònu’s. Kàdi
yêyè wàkamba menemene, mpindyewu, ne…Wàkabàmbila
bulelèlà, nwamònu’s, nènku kwambaye ne: “Mêmè ndi dîyì dyà
ewu…” Ùvwa n’yêyè. Yêyè—yêyè kwamba cìvwàye. Nwamònu
anyì? Kàdi yêyè ùvwa…

397 Tùngùnuka. [Mwanèètù wa balùme kampànda ùdi wàmba
ne: “Pààkalwa Kilistò musangu awu, wènda ùlonda Yone,
bààkalwa kùdìYe, bààkamba ne: ‘Twêtù tudi balongèshììbwe
bwà kwitabuuja ne Elìyà ùvwa ne cyà kulwa kumpàla kwà
Maasìyà.’ Yêyè ne: ‘Bu nwênù mwà kucyàkidila.’”—Muf.] Ùvwa
nyêyè. Ncyà bushùwà. Ncyà bushùwà. Ki Yone kutùngùnukaye
ne kwamba ne: “Mêmè ncyênà cintu to! Mêmè ncyêna cintu to!
Ncyênà mukùmbànyine mwà kusùùlula nshinga wa cìsàbaatà
Cyèndè to!”

398 Kàdi bìshi bwà pààkamba Yesù bwèndè yêyè? Yêyè ne:
“Nuvwa bapàtuke bwà kuya kamòna nganyì?” Èyo. Èyo.
“Nuvwa baye kamòna dilèngè dikùpa eku ne eku kùdì lupeepèlè
anyì? Anyì cinùvwa baye kamòna ncinyì, muntu kampànda
muvwàle bilàmbà bîmpè ne bintu byà mushinga mukolè ne
bikwàbò anyì?” Yêyè ne: “Bàdi mu nzùbu yà bakalenge. Kàdi
nuvwa bayè kamòna mupròfetà anyì? Mêmè ndi ngamba ne èyo,
mutàmbe ne mupròfetà.” Ùvwa mutàmbe ne mupròfetà, ùvwa
mùsànjeela wa cipungidi. Ki cìvwàye ncyôcì aci. Ùvwamutàmbe
ne mupròfetà. Yêyè wàkamba ne: “Kacya kakùtukù kwanji

kwikala muntu nànsha umwe mulela kùdì mukàjì mwikale
munène bu yêyè to too ne mpindyewu.” Nwamònu anyì?
399 Ki cìvwàye, nwamònu’s, yêyè ùvwamùsànjeela wa cipungidi.
Yêyè nguvwamumuleeje ku bantu nemwambe ne: “Ewu n’Yêyè.”
Bapròfetà bakwàbò bônsò bààkakula bwà bwalu Bwèndè, kàdi
Yone wàkamba ne “Ewu’s ki Yêyè.” Nwamònu anyì?
400 Mpindyewu tàngilààyi. Mpindyewu mònaayi. Beena meeji
bààkalonda mùtootò. Mêmè nêncyǎngàtùlùlè mu mùshindù
kampànda wà mushààdìle, nwamònu’s. Beena meeji bààkalonda
mùtootò, bàkonka ne: “Mfùmù wa Beena Yuda Udi muledììbwe
awu ùdi penyì?”Nukààdi bumvwèmusambu awu. “Tudi bamòne
mùtootò Wèndè ku esètè ne tudi balwè bwà kuMukuukwila.”
Nukààdi bumvwè aci, bacìbalè mu Mifùndu. Èyo.
401 “Batàngìle ku wesètè, batùngunuke ànu ne kwenda kuya,
tùlombole ku Bukênkè Bwèbè bupwàngàne.” Nwamònu’s,
mùtootò ùvwa wènda ulombola ku Bukênkè bupwàngàne,
bwalu mùtootò ùvwa uleeja ànu Bukênkè. Ki mwaba utùdì
bapetèle eci kaaba aka ditùkù adi. Nwamònu anyì? Mbanganyì
bàvwàpu mu dyàlumingu bwà kumòna aci? Nudi numòna’s, ànu
ncìfùminaku ku diyiisha pa bwalu abu. Butùmbì bwà Shekìnah
bùvwa buleejiibwe mu mùtootò, ne mùtootò wùdi ùBùleeja. Ki
Mwanjèlò wa Mukalenge ewu mwimane pa cibùmbà cyà ku
cyambilu apamwikale ùCìleeja paanyimà pààpa,mupatukilemu
Butùmbì bwà Shekìnah. Ànu cintu cìmwècìmwè aci menemene.
S’ki cyôcì aci cijaalame mwaba awu menemene. Citàngìle ku
cilelèlà aci, citàngile pambèlu pààpa ne Cyôcì ciikale cileejììbwe
ànu ku luseke mùshindù awu. Nwamònu anyì?
402 Mpindyewu mònaayi eci, mpindyewu, mùtootò awu
wàkajuukila ku esètè. Ncyà bushùwà anyì? Ùvwa mùtootò
munène. Èyo. Kàdi nganyì uvwa mùtootò wà pa buloba wà cyà
bushùwà mu cikondo cyà dilwa dyà Yesù? Mòna’s, Yone. Yêyè’s
ke wakabàlombola too ne ku Bukênkè bupwàngàne abu. Ncyà
bushùwà anyì? Aci’s cìvwa ku esètè ku dimwèneka dyà kumpàla
dyà Yesù. Kàdi, mpindyewu, kùdi tuumìtootò tukesè twàbûngì
tùdì tùcyamakana too ne mùdìtu tukafika too ne ku mùtootò wà
dilòòlò.
403 Ne mùtootò wa dilòòlò wùtu wùkenkesha ku dilòòlò.
Mùtootò wà mu dìndà wùtu wùkenkesha mu dìndà. Nènku
bùbìdì bwàyì mmìtootò yà bunène bùmwè ne mmìtootò yà
mùshindù wà mwomùmwè. Mpindyewu tèèka yìbìdì ne yìbìdì
kaaba kàmwè ne newùcyùmvwè, nwamònu’s. Nwamònu’s,
s’ki bwalu mbwôbù abu. Pa nànku kabyena…Mùtootò kî
m’Maasìyà to, yêyè ùdi ùleeja ànu Maasìyà.
404 Mpindyewu, mùtootò kawùtu ùleeja bukênkè bwàwù wôwù
mwine to. Mùtootò wùtu wùleeja bukênkè bwà dîbà. Ncyà
bushùwà anyì? [Mwanèètù wa balùme kampànda ùdi wàmba
ne: “To.”—Muf.] Huh? [“Mumùshindù kampànda. Ngondo ngutu

wènza nànku; mìtootò yìtu yìleeja bukênkè bwàyì sungasunga.”]
Èyo. Èyo, ngondo, èyo, ùle-…Ndi muswè kwamba ne ngondo
ùtu ùleeja bukênkè ebu. Èyowà’s, Uh-hum. Mpindyewu, bu—
bu mùtootò mwà kuleeja bukênkè bwàwù, dîbà adi’s bìvwa
bìkèngela bwà bukênkè bwàwù abu bùfùmine kùdì…kùdì
Nzambì, bwalu ndibwe dyà mashìkà dyà mùshindù kampànda.
Kî mmwômò anyì? [Mwanèètù wa balùme awu ùdi wàmba ne:
“Dîbà.”] Huh? Ndîbà dyôdì diine, dipàtukemu dîbà. [“Mêbà awu
àdi kule menemene ne dîbà dyètù edi.”] Èyowà. Nènku bôbò…
Tudi bayiile ne mêbà awu mmafùmìne ku dîbà dinène adi. Dîbà
dìdi dììmansha missile eyi ne yôyì mmissile mikesè yà yôsha
ànu mùdì dîbà emu. Pa nànku mmêbà makesè bwètù twêtù’s.
Ncyà bushùwà anyì? Makênkè makesè. [“Àmwè àdi…àbûngì
aa kùdìwu matàmbe ne dyètù dîbà edi ku bunène.”] Mêmè ndi
muswè kwamba ne bwètù twêtù, bwètù twêtù, nwamònu’s. Tudi
munkacì mwà kwakula bwètù twêtù biine mwab’ewu. Èyo.
405 Mpindyewu, pììkalàwu mmêbà kutùdì twêtù, anyì mafìdì
à bukênkè, àdi citùpà cyà mufidi munène wa bukênkè awu.
Nwamònu anyì? Dîbà dinène dìdi dìtùpa bukênkè bunène,
bukênkè bupwàngàne.Mêbàmakesè, anyìmìtootòmikesè, yitùdì
mwà kumòna mu mibidi, àdi mwà kwikala kule ntàntà ne—ne
dîbà dìdì dikenka edi’s, kàdi cìdìwu atuleeja mbukênkè butàmbe
bukesè. Kàdi àdi ànu munkacì mwà kufìdila bukênkè bujaadiki.
Ncyà bushùwà anyì? Dîbà adi pàdì dîbà dinène dìpatuka, mêbà
makesè àdi àbwicidila. Ncyà bushùwà anyì? Wôwò ki—ndîbà
kutùdì twêtù to, àdi maleeji ànu mùdì dîbà. Nudi bumvwe cîndì
muswè kwamba aci anyì?
406 Mpindyewu, dìdì ditàmbe bunène munkacì mwàwù (mu
dìndà) dìdì dikobola bwà dilwa dyà dîbà, dibwela dyà dîbà ne
dilwa dyà dîbà, kùdi mùtootò wa mu dìndà ne mùtootò wa
dilòòlò. Ncyà bushùwà anyì? Mìtootò yìbìdì yà mitàmbe bunène,
mmùtootò wa ku esètè ne mùtootò wa ku wesètè.
407 Mpindyewu, mpindyewu nudi bamòne mwaba ùdi bwalu
anyì? Elìyà nguvwa mùsànjeela bwà kusekelela, kukòbola dilwa
dyà mùtootò wa ku esètè, ne mudyanjila kwamba bwà kwikala
mukòbodi wa mù—mùtootò wa ku wesètè, anyi dilwa dyà
cyàkàbìdì dyà ditùkù dipyadìpyà paanyimà pàà ditùkù edi
dimane kupìta. Mpindyewu nudi numòna cìdì bwalu anyì?
408 Ku esètè: “Nekwìkalè bukênkè mu…” Nwamònu’s, ànu
kumpàla menemene kwà Dîbà kukòbodiibwadi pa buloba,
mùtootò wa mu dìndà wùdi ùfìla bujaadiki ne “Dîbà dìdi
dilwa.” Ncyà bushùwà anyì? Nwamònu’s, aci’s cìdi cìtwàla
mùtootò wa mu dìndà. Èè, dîbà adi mùtootò wa mu dìndà ne
mùtootò wa dilòòlò yìdi mìtootò yà mùshindù wà mwomùmwè,
ne kùdi tuumìtootò tukesè tucyàmàkàne ku nseke yônsò
eku. Kanwenaayiku numòna cîndì muswè kwamba aci anyì?
Baamìsànjeelà abu.

409 Èè, dîbà adi, Yêyè ùvwa ùbadiibwa bu Alpha ne Omega,
Cibangidilu ne Ndekeelu, dibwe dyà Jaspe ne Sardoine. Nudi
bumvwè cîndì muswè kwamba aci anyì? Mpindyewu, dilwa dyà—
dyà Kilistò dikaadi dyènda diseemena pabwîpì menemene, dîbà
adi Mukenji ùvwà Elìyà ne cyà kuyiisha mu matùkù à ndekeelu,
bu maalu-malonda mwà kwenzuluka…Ànu mwàkakòbola
mùtootò wà dìndà dilwa kuntu kwàka amu, mùtootò wa dilòòlò
ùdi ùkòbola dilwa dyà ditùkù dipyadìpyà, dîngà ditùkù. Nànku
edi ndilwa dyà dîbà dìdì dikòbola di—diya dyà—dyà dîbà ditùvwà
naadi ne dilwa dyà dîbà dipyadìpyà, nwamònu’s, cikondo
cipyacìpyà, cikondo cipyacìpyà cìdì cìlwa.
410 Mpindyewu, tèèlejààyi: Pashììshe, pììkalàbi ne Yone
wàkatwàla mukenji wèndè ne wàkakòbola dilwa dyà kumpàla
dyà Kilistò, ne Elìyà ùdi ùlwa mu ditùkù dyà ndekeelu,
mupròfetà wàkamba ne: “Nekwìkalè Bukênkè ku ìbaamulòòlò.”
Mu ngaakwìlù mukwàbò, nekwìkalè Bukênkè ku ìbaamulòòlò.
411 Bukênkè bwà dilòòlò, bukênkè bwà dilòòlò butàmbe bunène
butùdì naabu mmùtootò wà dilòòlò, bukênkè bwà butàmbe
bunène butùdì naabu. Èè, dîbà adi, bùvwa ne cyà kukòbola
mukenji ùmwèùmwè wà bwena ùvwàku bu mùtootò mukwàbò
awu. Ùdi munkacì mwà kukòbola dîbà, wàkula bwà dîbà.
412 Èè, mpindyewu tudi mu dîbà dyà dilòòlò, Makênkè à dilòòlò
àdi mwab’ewu. Eci cikondo cikaadi cijikè. Nudi bumvwè cîndì
muswè kwamba aci anyì? Ditùkù edi dikaadi dimane kupita, ne
nekwènzeke dikòbola dyà Ditùkù dikwàbò dìlwalwà.
413 Bwalu, nwamònu’s, ncyà bushùwà ne…Bu ne muntu
kampànda ùvwa ku wesètè ne mutàngila paanyimà ku mùtootò
awu, nùnku’s wôwò mmufwànyìne kusanganyiibwa ku esètè.
Ne pashììshe, nudi numòna’s, “tudi bamòne mùtootò Wèndè ku
esètè,” kàdi mu bushùwà bwà bwalu…bàvwa—bàvwa ku esètè
batàngìle ku wesètè batàngìle ku mùtootò awu. ²Ncyà bushùwà
anyì? Beena meeji abu bàvwa basanganyiibwa ku wesete…
ku esete batàngìle paanyimà ku mùtôto wà ku wesete. Nudi
buumvwè cîndì muswe kwamba aci anyì? Kàdi ùvwa mmùtootò
wa ku esètè kùdì bàvwa ku wesètè.
414 Nwamònu’s, ànu bu mutùdì bafwànyìne kwamba…Ntu
misangu yônsò ngàmba ne: “Kwinshi ke kuulu.” Mmunyì mûdì
mwà kumanya ne aci kî ncyà bushùwà? Tudi biimàne mu
Cyendèlèèlè, pa nànku Pôle Sud ùdi mwà kwikala kuulu
ne Pôle Nord ùdi mwà kwikala kwinshì. Katwèna bamanye
to. Nwamònu’s, njila wa kuulu ùdi kwinshì. Nwamònu anyì?
Tudi…Netùshiyè eci; paanyimà pàà cyôcì eci tudi tubwela
mu Cyendèlèèlè. Nkusekelela, kukòbola dilwa dyà Cyendèlèèlè,
ditùkù dishììlàngàne, cikondo cishììlàngàne, ne byônsò pàmwè.
415 Mpindyewu tudi ìbaamulòòlò. Tudi twitabuuja nànku. Tudi
twitabuuja ne dilwa dyà Mukalenge dikaadi pabwîpì. Èyo.
Mpindyewu, byôbì nànku, dîbà adi bìdi bìkèngela kwìkalè

Bukênkè bwà dilòòlò. Nènku Bukênkè bwà dilòòlò, bilondèshile
Maalàkì 4, bùvwa ne cyà “kupingaja myoyi yà bânà kùdì
baataatù,” bààlukila ku cibangidilu.
416 Kàdi pààkalwàye bwà musangu wà kumpàla, ùvwa wàluja
myoyi yà baataatù kùdì bânà. Bânà bàvwa aba bàvwàye
mukùngwije mu nyùngulwilu wendè abu’s. Ùvwa ne cyà
kulwa ne bânà…myoyi yà baataatù (baataatù bàà kale, bàà
ngiitàbùùjìlù wa cyena kale abu) ùbàpingaja ku bukênkè
bùvwàye munkacì mwà kukòbola mwaba ewu ebu’s.
417 Kàdi pààlwàye cyàkàbìdì, neàcìkùdìmùnè (nuvwaku bamòne
ne, kumpàla kwà buloba kubùtudiibwabu ne: “ditùkù dinène ne
dìdì dikwàcisha bwôwà dyà Mukalenge”) ne “kupingaja myoyi
yà bânà kùdì baataatù,” wà dilòòlò—mùtootò wà dilòòlò ùvwà
mùtootò wà mu dìndà mu cikondo aci. Amen.
418 Ndi ntèkemena—ndi ntèkemena ne ndi ncyǎmba mu cyôcì,
nwamònu’s. Mùtootò wà dilòòlò ùvwa mùtootò wà mu dìndà,
bwalu wôwò awu mmùtootò ùmwèùmwè awu. Twêtù tudi ku
wesètè, batàngìle ku esètè. Bwôbò bàvwa ku esètè, batàngìle ku
wesètè. S’mmùtootò ùmwèùmwè awu menemene. Nudi bûmvwè
cîndì muswè kwamba aci anyì? Mbilondèshile mwaba wûdì
usanganyiibwa, nwamònu’s, nànsha ciikàle mùtootò wa ku esètè
anyì mùtootò wà ku wesètè. Nudi bumvwè cîndì muswè kwamba
aci anyì? Èyo.
419 Mpindyewu, cìdi citwàla…ewu ùtwala diitabuuja dyà
baataatù kùdì bânà; mu eci cikondo “ndiitabuuja dyà bânà
dyàlukila kùdì baataatù.” Nudi bakanyùngùluke, ne baalùkìle
kàbìdì. Kanwèna bamòne cinùdì baswè kwamba anyì? Nwamònu
cîndì muswè kwamba anyì? Mmùtootò ùmwèùmwè awu dîbà
dyônsò. Cintu cìmwècìmwè aci, Mukenji ùmwèùmwè awu, cintu
cìmwècìmwè aci cyalùkìle cyàkàbìdì. Cyajiki.
420 Mpindyewu mmùshindù kaayi unùdì numanya njila
unùyaayà? Ndi ngeela meeji ne dîbà dìlwalwa dììkalàbo
menemene mwà kujandula ne buloba kabwèna nànsha
bùnyùnguluka to. Mêmè ndi ngììtabuuja aci ne mwoyi wànyì
wônsò. Ncyêna ngììtabuuja…nànsha bôbò bacìjaadika ku
maalu à mamanya anyì ní ncinyì cikwàbò cyônsò to. Bàvwa
benze bijaadiki byàbûngì ne maalu à mamanya byàkakèngela
bwà kuumushabò. Nzambì wàkamba ne buloba bwàkiimana…
dîbà. Ndi muswè kwamba ne dîbà dyàkiimana pamutù pàà
buloba. Nwamònu’s, dîbà. Ncyèna ngììtabuuja menemene ne
dîbà…mêmè—mêmè—mêmè ncyèna ngììtabuuja ne dîbà dìdi
dyènza cìdìbo bàmba ne dìdi dyenza aci to. Ndi mumanye ne
ngondo ùtu utentemuka, ne ndi ngììtabuuja ne—ne dîbà dìdi
pààdì ditentemuka. Nwamònu anyì?
421 Kàdi bàmwè bàà kùdìbo bàdi bàmba ne: “Yêyè
wàkatàngila dipanga dyà Yoshùwà, nwamònu’s, ne” wàmba

ne: “Wàkiimanyika di…mucyàmbe…” Èè, wàkamba ne:
“Wàkiimanyika buloba.”
422 Mêmè kwamba ne: “Kàdi’s uvwa mungambile ne: ‘Buloba
bwôbò—bwôbò budìdìnge ànu bwimane, mbufwànyìne kulaluka
kuya ànu bumùdì mùtootò wàmulanjilanji mu cibwàshìbwàshì.’
Nwamònu anyi?” Mêmè ne: “Dîbà adi, cyàkenzekà pashììshe
ncinyì?”
423 Mvwa nyiikilangana ne Mukalenge Thiess kwinshì eku,
mulongeshi wa Bible mu cilongelu citùmbùke; nudi bamanye
ne yêyè awu ùvwa nganyì’s, kàdi wàkangambila cyôcì aci.
Mêmè ne: “Mêmè ndi ngììtabuuja cìdì Bible mwambe, cyà ne
buloba bwàkiimana aci…” Mêmè ne: “Ndi muswe kwamba ne:
‘dîbà dyàkiimana.’ Yoshùwà kwambilaye dîbà ne: ‘Imana kaaba
kàmwè!’ ki kwimanadì mwaba awu.”
424 Yêyè ne: “Èè, Yêyè’s wàkiimanyika ànu buloba, Wàkamòna
dipanga dyà Yoshùwà.”

Mêmè ne: “Udi wenza cintu cìmwècìmwè aci ku meeji èbè,
dîbà adi’s.” Nwamònu anyì?
425 [Mwanèètù wa balùme kampànda ùdi wàmba ne: “Mêmè
ndi ngììtabuuja ne bàdi mwà kujaadika ku maalu à mamanya
ntanta wàkiimana dîbà adi—adi.”—Muf.] Èyowà’s, s’ki bôbò…
Ngaakacyùmvwa, mêmè pàànyì. Èyo, mudibo bàmba…Mvwa
muumvwe mulongi kampànda wa mabulunga a muulu mwaba
ewu kukaadi cikondo kampànda mwikale wakula pa cyôcì
aci, bwà ne bôbò bàvwa mwà kucìjaadika. Ne mu cikondo
cìmwècìmwè cìvwàbo…ke cintu kampànda kwenzekaci mu
lupeepèlè cìvwàbo mwà kumòna mwaba ùvwa cintu kampànda
cyenzèke mu Dyulu ne cyàkakàngula Mbû Mukùnze musangu
awu ne bikwàbò. Bààkajaadika byônsò abi. Èè, balùmyànà,
ki mêmè udi unwàmbila awu’s, mìtootò yifumina kule mwaba
kampànda wà pàtupù yakenza cintu kampànda cyà mùshindù
awu mu cikondo aci. Kàdi nànsha nànku, aci ncitàmbe kwikala
cyà ndòndò kutùdì.
426 Pa nànku, mpindyewu, cìdì cyenza ne Mukenji ewu…
bìkèngela bwà Mukenji ewu bawùtàbalèèlè mu kaneemu aka,
bwà kujaadika ne bidi nànku. Mpindyewu, tudi bamanye, bânà
bèètù, ne muntu kêna mwà kwikala Nzambì to. Muntu, kàdi
pèndè’s n’nzambì, muntu nemuntuwa kunùdì ùdi nzambì. Ùvwa
mwenjììbwe bwà kwikala nzambì kampànda, kàdi kî mpaùdì
mu ewu mwoyi ewu to. Nwamònu anyì? Yesù ùvwa muntu
ànu mutùdì pèètù emu, kàdi Nzambì ùvwa munda Mwèndè.
Kaabujima kàà Nzambì kàvwa munda Mwèndè; twêtù tudi ne
Nyumà mu cipiminu kampànda.
427 Kàdi bu mùdìbi ne Bukênkè ebu mbulwè, ne pììkalàBu
Mbukênkè bulelèlà bùdi ne cyà kukòbola Mukenji wàkakòbola
Yone Mubatiiji awu, bu mwàkambaYe ne ki cyàkenzayè
ku musùlù kwaka…Kàdi anji tàngilààyi, mmunyì mùvwàbi

bifwànyìne kwikala—mmunyì mùvwàbi bifwànyìne kwikala
cîngà cintu? Ntàngìlaayi mêmè, nwamònu’s, ncìyi nànsha ne
kàlaasà kiine kashààdile kèètù aka kalonga’s. PààkangambilaYè
bintu bìvwà mwà kwenzeka abi, nànsha cìmwè cyà ku byôbì abi
kacìtukù cipangìle to. Nànsha cìmwè cyà ku byôbì abi kacìtukù
cipangìle to. Tàngilààyi cìdìYe mwenzè’s. Tàngilààyi, Yêyè ùdi
mene ne…
428 Ki mêmè kwambila bânà bèètù, kale wàwa kukaadi bidimu,
ncyêna mumanye ne nganyì udi mufwànyìne kwikala mutambe
kutukulumpila munkacì mwètù emu to, kàdi kubàmbila bwà
bintu ebi, bwà kumòna kwà Bukênkè ebu ne diikala dyàBò, ne
bikwàbò byônsò. Mpindyewu fòtô ùdi ùleeja ne cìvwa cilelèlà.
Bintu byônsò bishììlèshììlàngàne ebi bìdi bijaadika nembulelèlà.
Kî mmwômò anyì? Èè, dîbà adi, pììkalàbi ne aci ncilelèlà…
Nènku m’Bukênkè’s.
429 Mpindyewu, bangààyi lwà pa ìnaayi…[Katùpà kààmukàbà
wà mêyì munda mutupù—Muf.]…lwà kuulu ku mvensa wa 35
aku, anyi ndi muswè kwamba ne…Tùbangilààyi lwà kumvensa
wa 14, mwanèètù. Udi mumubuulule nganyì? Èyo. Bangìlaayi
lwà ku mvensa wa 14 wa nshapìtà mwi3 wa Luuka Munsantu
mwaba awu. [Mwanèètù wa balùme kampànda ùdi ùbala Luuka
3.14-16.]

[Ke màsàlaayi mwômùmwè kumukonkawù, àmba
ne: Kàdi citwènza ncinyì? Ke yêyè kubàmbila
ne: Kanùnyèngi cintu cyà muntu ku bukolè, anyi
kanùshiminyinyi muntu bwalu; ne sànkaayi ne difutu
dyènù.]
[Nènku bu mùvwà bantu bônsò bindile ne myoyi

kuulukuulu, ne bantu bônsò badikonka mu myoyi yàbò
bwà Yone, bwà ne yêyè ùvwa Kilistò awu, anyì to;]
[Yone wàkandamuna, ùbambila bônsò ne: Ncyà

bushùwà ne ndi nnubàtiiza ne mâyì; kàdi ewu udi
ne bukolè buntàmbe ùlwalwa, ne mwena nshinga wa
cìsàbaata ûndì ncìyì mukumbane mwà kusuulula to:
neànùbàtììzè ne Nyumà Mwîmpè ne kapyà,]

430 Èyo. Cìvwa ncinyì aci? Bantu bàvwa mu dindila dyà ne
myoyi yìzùka bikolè mùshindù awu bwàMaasìyà kumwenekaye,
pààkamònabo mudimu munène wa bwambi mulaabììbwè ewu,
wà muntu ùpàtukila mu cipèèlà mwikale wènza kampanye
kèndè ne wàlukila mu cipèèlà, bantu bààbûngì, bàvwà balondi
bèndè mene, bààkamba ne: “Yêyè ki Maasìyà awu.” Bàvwa
bacìtèkèmene ne myoyi kuulukuulu, nwamònu’s.
431 Nènku pììkalàbi ne eci ki Mukenji mulelèlà wà Nzambì ùdì
ùdyànjidila Dilwa adi, wà Yone Mubàtiiji, ùmwèùmwè awu’s…
bu cintu cìmwècìmwè aci, Mukenji wà Elìyà, newìkale ne cyà
kwediibwa meeji mu mùshindù ùmwèùmwè awu. Nwamònu
anyì? Pa nànku aci ke cìdì cyàndamuna lukonko, ngeela meeji,



NKONKO NE MANDAMUNA 81

menemene. Nwamònu anyì? Bìkèngela kucyèlabo meeji mu
mùshindù ùmwèùmwè awu. Nwamònu anyì?
432 [Mwanèètù wa balùme kampànda ùdi ùkonka ne: “Kùdiku
cintu kampànda cìtùdì bambùle bujitu bwà kwenza bwà kuteeta
kukwàcishakùmuntu kanà yônsò udi mufwànyìne—mufwànyìne
kusanganyiibwa mu—ndululu wa nànku awu anyì? Anyì citùdì
bafwànyìne kwenza ncinyì?”—Muf.] Ki nkufwànyìneku kwikala
cintu nànsha cìmwè to, kakwèna cintu nànsha cìmwè cyûdì mwà
kwenza to. [“Meeji moonèke…Aci ncifwànyine kudyunda mu
meeji moonèke anyi?”] Èè, ncifwànyìne kulwamumeeji moonèke
bu cyôcì mwà kulwa ku eci nùnku: bu muntu awu, mwena
bùvwabò bàmba abu awu, mwà kufila bujaadiki ne yêyè nguvwa
Maasìyà awu, dîbà adi tudi bamanye ne ùvwa mwà kwikala
kilistò wa mashimi. Nwamònu anyì?
433 Nwamònu’s, pàcìdì ànu muntu awu yêyè mwine mufwànyìne
kushààlamulame kaaba kèndè, nwamònu’s. Ànumwàkambilàbo
Yone, Yone kààkadi…Kakwena bwalu nànsha bùmwè
bumwamba ne yêyè wàkamba cintu nànsha cìmwè pa bwalu
bwàbò to. Bàvwa—bàvwa—bàvwa cisàmbà, beena—beena
Kilistò balenga bàà dikema bàvwà…anyi beena kwitabuuja
bàvwà biitabuuja Yone.
434 Kwambabò ne: “Muntu ewu mu bulelèlà mmupròfetà wa
Nzambì, kakwènakumpatà to.” Bôbò ne: “Udi—udi—udi—kwêna
Mupròfetà awu anyì?”

Yêyè ne: “To.”
435 Yêyè ne: “Mòna’s, udi—udi—kwêna Maasìyà awu anyì?”
Nwamònu’s, bôbò—bôbò bàvwa beela meeji ne ncìvwayè
bulelèlà. Nwamònu anyì?

Yêyè ne: “To.” Nwamònu anyì?
“Kî—kî—kî ngwêwè anyì? Udi—udi nganyì?”
Yêyè ne: “Mêmè ndi dîyì dyà ewu udi wela lubilamu cipèèlà.”

436 Ne pashììshe Bible mmwâmbe ne: “Bantu bàdi mu
dindila ne myoyi yìzùkà.” Bàvwa mbànganyì biine abu?
BaMuumvu, Bamutèèleji, bamulondi, bânà bààbò. Nwamònu
anyì? Mpindyewu, kabàvwa baswè kumutàpa ku mwoyi to,
kabàvwa bàteeta bwà kumutàpa ku mwoyi to. Kàdi, nwamònu’s,
bôbò—bôbò bàvwa bulelèlà bèèla meeji munda mwà myoyi yàbò
ne yêyè nguvwa Maasìyà awu.
437 Èè, mpindyewu, maalu-malonda àdi ne cyà kwenzuluka mu
mpùngà wônsò. Tudi bamanye aci. Adi ne cyà kwenzuluka.
438 Ànu bu munùdi nwangata mu Maatààyì 3 amu, mbambe ne:
“Bwà kumònabi mwà kuula, kùdì cyàkambàbo kùdì mupròfetà
ne: ‘Ndi mubììkìle Mwânàànyìi wa balùme mu Ejiipìtu.’”
Mpindyewu, aci kacìvwa…Cìvwa cyàkula bwà Yesù, Mwânà
awu; kàdi kooshààyi dîsù mu mifùndu ya kwinshi; ùvwa

n’Yakòbò, mwânà awu, kàbìdì. Nwamònu anyì? Nwamònu anyì?
Byônsò bìdi ne dyumvwija pàbìdì.
439 Pa nànku mpindyewu bu…bu—bu cintu aci kacìyì cijuuke,
mvwa mufwànyìne kutungunuka ànu ne kwamba ne cìcìvwa
mu matùkù àcìlwalwà, bwalu ndi mumanye ne Mukenji ewu
mmufùmìne kùdì Nzambì ne wôwò ngùdì mùdyanjididi wa
Kilistò, nènku n’Nyumà ne bukolè bwà Elìyà bwalu bìdi ne cyà
kwalujulula myoyi yà bânà. Cintu cyônsò nkòng cìdi cìcìjaadika,
pa nànku cìdi ne cyà kwangata mmwenekelu wa cintu bu
nànku bwà kwikalacì munkacì mwà bantu balelèlà, bàdì—bàdì
bììtabuuja kakùyì mpatà nànsha mikesè to ne bàdì bânà bèènù
ne balunda bèènù.
440 Mpindyewu, mvwa ne…Ndi ne ngàngàbukà kaaba aka
mene mu cimenga emu. Ndi mwà kunwàmbila bwà ngàngàbukà
kampànda…ncyàkunwàmbila ne nganyi to, mmulunda wanyì
wàkangeela mabòko, ne kwamba ne: “Billy, mbifwànyìne
kwikala bipeepèlè bwà mêmè kukwàmbila ne: ‘wêwè udi
Maasìyà wa Nzambì wa ditùkù dyà ndekeelu.’” Nwamònu anyì?

Mêmè ne: “Ngàngàbukà wa yààyà, kwenjiku nànku to.”
441 Yêyè ne: “Èè, ncyêna mumòna muntu nànsha umwe pa
buloba ukaadikù mupete cintu ne mwambè bintu ne mwenze
bintu byûdì wenza ebi nànsha, Billy.” Ncimwambulwishe
byàbûngì, nwamònu’s. Yêyè ne: “Ntu nya ku èkèleezìyà eyi
ne mmòna bayiishi aba ne bikwàbò,” yêyè ne: “wêwè udi
mushììlàngàne naabo kàdi mêmè ndi mumanye ne kwêna
ne kàlaasà kàànsongo kalonga to.” Nwamònu anyì? “Ne ndi
mumanye ne wêwè kwêna mumanyi wa maalu à nsòmbelu to,
bwalu udi…maalu àmu nsòmbelu kààdyàkwenza bintu abi to.”
Nwamònu anyì?

Ki mêmè ne: “Aci’s ncyà bushùwà, Ngàngàbukà.”
442 Kabyèna bìkèngela ànu kwakula nèndè to bwalu yêyè kî
mmumanyè mene nànsha, kwêna mwà kufika nèndè ku kiipàcilà
kàà kumpàla nànsha, nwamònu’s, bwalu kî mmumanye cyà
dyenza to. Kàdi ki bwalu mbwǎbù, nudi numòna’s.
443 Ndi mumanye mukàjì wa bafììke udi musòmbèle mu njila wa
pabwîpì naanyì, ne ùtu wenzela muntumukwàbò ûndì mumanye
mudimu, ki mukàjì wa muntu ewu kubììkilaye, wàmba ne:
“Mukàjì awu kakùyì mpatà to mmufwànyine kukukuukwila
bu nzambì, bwalu ùvwa munkacì mwà kupùnga ne lufù ne
kansêrè ki wêwè kutentekela mukàjì awu byanza ne kwamba
ne ùvwa…” Mukàjì udiye ukwacila mudimu awu, bàyendè ne
ngàngàbukà kampànda ewu (kî nngàngàbukà ûmvwà ngamba
awu to, mukwàbò ngàngàbukà) ùtu ùnàya ndundu wa tubwengà
ne bikwàbò pamwè nèndè, nènku ùkaavwa mumwêlè làà.
Nènku yêyè awu ùvwa mukàjì dìbooyì dyà nyàněndè, kàdi
ùvwa mumwêle làà bwà kufwàye, kàdi wàkondopiibwa kakùyì
mpàta nànsha. Ne ngàngàbukà kàvwa nànsha mwà kupeta

kashoonyi kààdì, kàà kansêrè aku to. Nènku, nwamònu’s, s’ùvwa
mufwànyìne kwamba…
444 Mpindyewu, bôbò kî mbaswè kucyàmba bu mûndì ngeela
meeji ne bàdi bàcyàmbilamu anyi mutùdì tucyàngacila amu to.
Nwamònu anyì? Bàdi bàmba ne bàdi—bàdi…Bàdi bàmba ne
bàdi bììtabuuja ne Nzambì ùdi neetù, munda mwètù, ùkwàcila
mudimu mu twêtù; aci kî ne muntunkààya ùdi Nzambì to,
nudi numònà’s. Mpindyewu, bàvwa bamanye ne Yone ùvwa ànu
muntu wetù ewu.
445 Ki mùvwa kàbìdì Yesù ànu muntu wetù ewu. Yesù ùvwa
ànu muntu wetù ewu, Ùvwa muledììbwe ànu kùdì mukàjì, ùvwa
ne cyà kufwà. Ncyà bushùwà anyì? Ùvwa muntu, byàkakèngela
bwà kudyàye ne kunwàye, ne kumvwa nzala, kudilayè mwadi,
ne kumvwa nyòòtà, ne bikwàbò byônsò, ànu muntu wetù ewu
bu munùdì amu ne bu mûndì emu. Kàdi Nyumà wa Nzambì
ùvwa munda Mwendè mu kaabujima, kàyì mupima to. Ùvwa wa
bukolè bwônsò mu bukolè.
446 Pàvwà, Elìyà ùvwa ànu citùpà cyà Nyumà awu; pàmwǎpa
mulaaba maanyi kumutù kwà bânà baabò ndambu, kàdi yêyè
ùvwa ànu citùpà cyà Nyumà. Kàdi bantu bàvwa bindile
Maasìyà. Nènku bààkamòna citùpà eci kumutù kwà bânà bààbò,
kwambabo ne: “Kaa, ekèlekèle, eci’s cìdi ne cyà kwikala Yêyè’s!”
447 Kàdi pààkabangaYe kuteema, kaabukênkè kakesè kàà Yone
kujìmakù. Nwamònu anyì?
448 Nènku makênkè makesè aa neàjime pààlwàYe, bwà Kilistò
mulaaba maanyi munène wa mu Dyulu awu kufùmina ku
esètè too ne ku wesètè. Nènku…ne…Nwamònu anyì? Kàdi
Yêyè kààkwikala pa buloba mpindyewu to, Maasìyà awu
kààkwikala pa buloba to too ne pììkalà Bukalenge bwà bidimu
cinunu butwàdije. Nwamònu anyì? Nwamònu anyì? Bwalu
Èkèleezìyà: “netwàngaciibwè muulu pàmwè bwà kutuutakeena
ne Mukalenge mu mpeepèlè.” Yêyè kêna ulwa pa buloba to. Udi
ùbàkula Mukàj’Èndè-musela uya.
449 Ùdi wangata cibandilu, nudi bamanye’s, bu mùdì…Cìvwà
ndinaya kaayi adi’s, Leo,muvwamuntu awuwèyemeja cibandilu
ku luseke lwà nzùbu aku? Romeo ne Juliet. Ncyà bushùwà,
wèyemeja cibandilu kwibayè mukàjèndè kuya nèndè.
450 Mpindyewu Yêyè ùdi upwekela ànu ku cibandilu cyà Yakòbò
aku,wàmba ne: “Pssii,Munangawanyì, lwâku apa.”Nwamònu’s,
netùbande bwà kutuutakeena Nendè.
451 [Mwanèètù wa balùme kampànda ùdi wèla lukonko
ne: “Mwanèètù Branham, eci ncifwànyìne kwikala
cikumbanangane ne cyôcì aci dîbà adi anyì? Bantu aba
bààkalwa kùdì Yone Mubàtiiji ne bàvwa bajinga kumubììkila
ne m’Maasìyà. Kàdi’s mvwa mukuumvwe musangu kampànda
wamba ne mwena Yuda ùdi wela meeji ne Maasìyà ùvwa
Nzambì.”—Muf.] Wamba ne? [“Ndi ngàmba ne, bantu aba

bààkalwa kùdì Yone Mubàtiiji, bèèla meeji ne yêyè nguvwa
Maasìyà awu, Kilistò awu. Mvwa mukuumvwe wamba musangu
kampànda ne Maasìyà awu ùvwa ne cyà kwikala Nzambì, bwà
beena Yuda.”] Èyowà’s, mukalenge. Ncyà bushùwà, “laabì.”
452 [Mwanèètù wa balùme kampànda ùdi wàmba ne: “Èè, Yone
kubatandishaye, wàmba ne kàvwa Kilistò awu ‘to,’ ne Kilistò
awu ùvwa ùlwa.”—Muf.] Ncyà bushùwà. [“Kàdi kî ncyà bushùwà
ne bayiidi bààkabììkila Yesù ne ‘Mukalenge’ anyì? Ki Yesù
kutwàye ku cyôcì aci, wàmba ne: ‘Nwênù nudi nuMbììkila
ne “Mukalenge,” ne ki cîNdì.’”] Èyowà. [“Mu—mu Yone
13, mwàkwowèshàYe…?…”] Èyo, Yêyè’s ùvwa mufwànyìne
kucììtaba. [“Bu mùdiye Mukalenge, èyowà, Yêyè wàkacììtaba.”]
Yêyè wàkacììtaba. [“Wàkacììtaba.”] Uh-huh. Kàdi, nwamònu’s,
Yesù mwikaleMukalenge, pààkaMukonkàbo ne ki cìvwaYe anyi,
Wàkamba ne: “Èyowà’s, mukalenge. Mêmè ndi Mukalenge ne
Mfùmù webè. Wêwè udi uMbììkila nànku awu, ne udi wamba
bîmpè, bwalu ke cîNdì.” Kàdi…[“Kàdi kakwènakù muntu
mukwàbò nànsha umwe udi mufwànyìne kwikala, aci…”]
mufwànyìne kwamba aci to. To.
453 Byenze bu ne cìdi…Bu muntu kampànda mwà kwamba
ne mêmè mvwa nzambì, èè, lekèlaayi nnwambile mu Dînà dyà
Mukalenge Yesù ne “Aci nntùpàkànyì!” Nwamònu anyì? Mêmè
ndi ngènzàmpèkààtù musùngila ku ngâsà, mwikàle ne Mukenji
wà kùdì Nzambì. Nwamònu anyì? Nwamònu anyì?

124. Èkèleezìyà wa pa kaaba udi ne cyà kutabaleela bèndè
anyi kênà ne cyà kutabaleela bèndè, bwà majitu à bèndè—
bèndè bà pa kaaba (bèndè yêyè mwine) kumpàla kwà
kwambulaye majitu à majinga à beenyi mu matùnga à ku
baabèndè anyi? Kàdi nànsha nànku, paanyimà pàà yêyè…
èndè…Paanyimà pàà yêyè mumane kukùmbaja majinga
èndè, mbikùmbanangane ne Mifùndu bwà èkèleezìyà wa
pa kaaba kwambulwishayè mu mudimu wà bwambi
bilondèshile makàndà àdìyè naawu anyì?

454 Èyowà. Cyà bushùwà. Budimi bùtu bùbangila kumbelu, nudi
numòna’s. Tudi—tudi—tudi tutàbaleela majinga à bêtù twêtù
biine kaaba aka, bwalu tudi bafwànyìne kwikala ne…ewu
ng’èkèleezìyà wa Nzambì, anyì mene, èkèleezìyà wenù mukesè
awu, èkèleezìyà wa Nzambì. Mpindyewu, panwìkalà kanùyi
nànsha mwà kufuta mpaasàtà wenù to, kanùyì nànsha mwà
kupeta mikàndà yà misambu ne bikwàbò to, kabìvwa bìkèngela
bwà nwênù kwikala nuyìtuma mûngà mwaba to. Nwamònu
anyì? Kàdi dîbà adi panùkààdi bamanè kufuta mabànzà wônso
à èkèleezìyà, ne bikwàbò byônsò, mabànzà ènù wônsò mafuta
ne bikwàbò byônsò, bilongolola ne biikale pabwîpì ne byènda
bîmpè, dîbà adi nudi mwà kwambulwisha mwanèètù mukwàbò
awu udi ukèngela dyambulwisha dikesè kuntu kwàka awu, nudi
numòna’s. Kupetaku ndambù wa…

455 Ndi ngeela meeji, dîbà dìdì…panwìkala nufuta mabànzà à
èkèleezìyà wenù mvwa njinga kwikala ne ndambù wa mfranga
mitèèka ku luseke bu mulàmbù wà mudimu wà bwambi bu
bantu mwà kudyùmvwa basàkììbwe bwà kufila ku mudimu wà
bwambi. Bwalu bantu bààbûngì mbaswè kufila ku mudimu wà
bwambi pàdìbo kabàyì baswè kufila mu èkèleezìyà yàbò yà pa
kaaba ne bikwàbò nànsha. Pa nànku pììkalàbo kabàyì bàfila
ku midimu yà bwambi to, bàdi bakàyìtuula ku cînga cintu. Ki
bwà cinyì ndi muswè kwamba ànu bwà kwikala ne kashèètà kàà
mudimu wà bwambi, ne ndi mufwànyìne…Ke mùshindù ùtùdi
tuteeta kwenza.
125. Luuka 1.17, swàku umvwijeku dilwa dyà Yone mu “nyumà

wa Elìyà.”
456 Èè, ngeela meeji ne tudi ne Luuka—Luuka 1.17, uh-huh, ùlwa
mu “nyumà wa Elìyà.”
457 [Mwanèètù wa balùme kampànda ùdi ùkonka ne: “Ke
mwaba ùdì biitabi bà dibwelulula dyà nyumà wa muntu
munda mwà mukwàbò bàpetela dilongesha dyàbò awu
anyì?”—Muf.] Mfwileku luse? [“Ke mwaba ùdi bantu bàdì
bìtabuuja dibwelulula dyà nyumà wa muntu mu mubidi
batwàdìjile dilongesha dyàbò dikwàtakaja adi ànyì?”] Pàmwè
apa’s. [“Nwamònu’s, bàdi bììtabuuja ne yêyè wàkaalukila
mu…”] Èyowà. [“…yêyè wàkaalukila ne mubidi mukwàbò]
Èyowà, nwamònu’s, ncyà bushùwà ne nyumà kàtukù ùfwa
to. Aci’s ncilelèlà. Nzambì ùtu wàngata muntu Wendè kàdi
kàtu wàngata Nyumà Wendè nànsha. [“Bàdi bàmba ne: ‘Wêwè
mwikale wamaalumîmpè newàlukilemu—mumuntu kampànda
mwîmpè.’”] Èyowà. Èyowà. [“‘Pawìkala wa maalu mabì s’udi
mwà kwalukila mu mbwa.’”] Èyo, bàdi ne…Èyo.
458 Èè, mpindyewu, bu mu—mu—mu Inde mwàmwa, mùvwa
mmu cisùmbù cyà bantu mutwàkatuutakeena naabò mùshindù
ewu, ne mbafwànyìne—mbafwànyìne kukòmba panshì ne
lukòmbò lwà tumponji; kudyata nànsha tunkenene anyì cintu
kampànda, udi mufwànyìne kwikala mudyate cilongo cyèbè
kampànda anyì cintu kampànda. Nudi numòna’s, bôbò kî
mbafwànyìnekù kucyenza to. Kàdi, nudi numòna’s, aci’s—aci’s
mbumpàngaanù. Nwamònu anyì? Aci’s mbumpàngaanù. Aci’s
ncilelèlà.
126. Pôlò wàkambila ba…Pôlò wàkamba bwà “Kukèba ne

mwoyi mujimà mapà matàmba bwîmpè, nànsha nànku ndi
nnùleeja njila mutàmbe bwîmpè.” Bu wêwè mwà kuswà
umvwijaku cìdi “njila mutàmba bwîmpè” aci.

459 Dinanga, Kolìntò wa Kumpàla 13, nwamònu’s.
“Kebaayi…” Angataayi wa Kumpàla…Mpindyewu angàtà
Kolìntò wa Kumpàla 13 mwaba awu, mwanèètù. Kolìntò wa
Kumpàla, nshapìtà wa 13, nènku mpindyewu tubalààyi ànu
mvensa yìsàtù anyì yìnaayi yà ndekeelu yà cyôcì aci. Kolìntò wa

Kumpàla 13, cyà ndekeelu…lwà ku mvensa yìsatu yà ndekeelu
yà nshapìtà—yà nshapì-…[Mwanèètù wa balùme kampànda
ùdi ùbala Kolìntò wa Kumpàla 13.11-13—Muf.]

[Pâncìvwà mwânà, mvwa ngààkula bu mwânà, mvwa
ngùùmvwa bu mwânà, mvwa ngeela meeji bu mwânà,
kàdi pangààkalwàmuntumukolè, ngâkatèèka bintu byà
bwânà ku luseke.]
[Bwalu mpindyewu tudi tutàngidila mu lumwènù,

bibwicìdìle; kàdi dîbà adi necììkale mpàla ne mpàla:
mpindyewu ndi mumanye citùpà; kàdi dîbà adi
nemmànye too ne mûndì mêmè…kàbìdì ne mûndì
mumanyììbwe.]
[Nènku mpindyewu bisatu ebi bìdi bìshààla,

diitabuuja, ditekemena, luse; kàdi cinène cìdì cibìtàmbe
byônsò nduse.]
Uh-huh, luse, nwamònu anyì?

127. Mmunyi mùdì mwanèètù wa balùme kampànda ne cyà
kupììshiibwa mwena butekètè bwà ùdìpèèsha kaaba mu
èkèleezìyà kabàyi bamulombe bwà kwenzayì nànku?
Kaa, ekèlekèle! Èè, mutwàlaayiku’s, ngeela meeji. Nwamònu

anyì?
Mmunyi mùdì mwanèètù wa balùme kampànda mwà
kupììshiibwa…(Kabìvwa bìkèngela bwà kumupììsha
to!)…mwena—mwena butekètè bwà kudyàngacila kaaba
mu èkèleezìyà kabàyì bamulombe bwà kwenzaye nànku
awu?

460 Cileejilu, bu yêyè mwà kuswà bwà—bwà kwikala mulami.
Nwamònu anyì? Kàdi kàyì mulòmbììbwe bwà kwenzaye nànku
to, nànsha nànku muswè kwikala mulami nànsha byà munyì,
nwamònu’s. Èè, muntu yêyè nànku awu, nudi bamanye ne kudi
kaacintu kampànda kakesè, nudi bamanye’s, katekète mwaba
kampànda, nànsha byà munyì, nènku dîbà adi’s mvwa ànu
mufwànyìne kuyiikilanganaku nendè mu dinanga.
461 Nènku, mu bushùwà bwà bwalu, kwenaku uswa bwà—
bwà kwenza cintu cyà mùshindù awu paùdì kùyì mumanye
menemene to. Tèèkaayi wenù muntu udi mutàmbe bwîmpè mu
kasùmbù kèènù aku’s, nwamònu’s, mùshindù awu. Mwanèètù,
kubwejiku cintu nànsha cìmwè muntwamu cìdì…Anji teetà
muntu awu, dyàmbedi. Mulami ùdi mwambule bujitu bupite
bwàmpaasàtà. Bìdi bìkèngela ìkale kàyì ne cyà dimubanda naaci
to, ke mùdì mulami nànku’s. Nwamònu anyì?
128. Ku mudimu wà mèèsà à Mukalenge, muntu kampànda

wàkalwa ku cyoshelu bwà kusambila. Mwanèètù Branham
ùvwa mwimane paanyimà pà—pà bintu byà mèèsà à
Mukalenga pàvwàbi byènda bìfìdiibwa apu, kwambaye
ne yêyè “kàvwa mwa kubìshiya bwà kukasambilaye ne

muntu uvwa ku cyoshelu awu to.” Bu wêwè mwà kuswa
umvwijaku.

462 Ngaakatùma mukwàcishi awu, nudi numòna’s, Mwanèètù
Neville. Ndi mvùluka dilòòlò dìvwàci cyenzèke adi. Ndi ne
cyà kushààla pabwîpì ne mèèsà à Mukalenge awu, nwamònu’s,
nànsha mene pàdì…Tàngilààyi kuneeku. Mpindyewu, ncyêna
ne dîbà dyà kubwelamu cyôcì eci to. Muntu kampàndamusòmbe
kaaba aka uvwa mukonke, mu bushùwà bwà bwalu. S’ki bwalu
mbôbù ebu’s, mwanèètù wa balùme. Paùdì—paùdì ne mèèsà
à Mukalenge, adi cifwànyìkijilu cyà mubidi wà Yesù Kilistò.
Ncifwànyìne kwikala…Bìvwa bìkèngela kwikalaci cilama dîbà
dyônsò.
463 Tàngilààyi, pààkambilà Elìyà—Gehàzi ne: “Angàta
mulangala wanyì” (yêyè wàkabènesha mulangala awu), e
kwambaye ne: “tùngùnuka ne njila webè. Nènku muntu yêyè
mukwakwishe, kùmwandàmùnyì to. Muntu yêyè mukwele
mwoyi, kumupingàjìdì to. Tùngùnuka, ne ukatentèkè mulangala
awu pa mwânà wa mu dibòko awu.” Mmwômò anyì? “Shààlaayi
ne mulangala awu!” Nwamònu anyì? Nènku ki cîmvwà ngenza
ncyôcì aci.
464 Mpindyewu, bu ne kakùvwa mpaasàtà mukwàcishi
mwab’ewu to, mwimàne kwàka…Mvwa mfùmina ku diyiisha.
Ndi mvùluka ne cìvwa ndîbà kaayi. Nènku mêmè…bu ne
bôbò…Bu ne mwanèètù Neville kàvwa mwimane mwab’ewu
to, anyì muntu kampànda bwà kukwàcishakù muntu awu
ku cyoshelu…Mvwa mfùminaku ku diyiisha, pa nànku
mvwa mwimane ku mèèsà à Mukalenge. Nènku pàkaavwàbo
pabwîpì ne kwangata mèèsà à Mukalenge apu, nènku nkàvwa
mudilongolole bwà—bwà kufila mèèsà à Mukalenge. Mwanèètù
Neville ùvwa ànu kacya wìmana ku luseke aku, ne mêmè
mvwa munkacì mwà kufila mèèsà à Mukalenge. Mpindyewu,
Mwanèètù Neville ùvwa mwimane mwaba awu.
465 Kàdi bu ne bàvwa balwè ku cyoshelu ne Mwanèètù Neville
muciikale ànu mu diyiisha dyèndè, ne mwikale munkacì mwà
kuyiisha? Mvwa mwà kuya ku cyoshelu ne muntu awu, bu yêyè
mwà kujuuka mu disangisha pàvwàye munkacì mwà kuyiisha
apu, mubànde ku cyoshelu. Mvwa mwà kwikala mumòne ne
mwanèètù wa balùme awu ùvwa…ne ùvwa ne dilaabiibwa dyà
Nyumà. Ùvwa munkacì mwà kukwàta mudimu wèndè. Ùvwa
mwambi mu…ùvwamu njila wamudimu, mwambi mu njila wa
mudimu.
466 Nènku kabìvwa bìkèngela bwà wêwè kubàlekela bààkula
mu myakulu, bìmanyika, anyì mu mùshindù kampànda,
mwambi mu njila wa mudimu to. Nànsha nànku, pììkalàbi
ne Nyumà Mwîmpè ngudi wakula ne muntu kampànda ne
yêyè kunyeemena ku cyoshelu bwà kusùngidiibwa, mwambi
atungunuke ne kukwata mudimu wendè; mpaasàtà, mulami,

mukwàcishi, kwôkò kwikale mukwàcishi anyì mwambi kanà
yônsò ewu, aye kùdì muntu awu pa lùkàsà. Nènku kutacishiku
mwambi awu mu njila wa mudimu wèndè to. Nwamònu anyì?
467 Nènku mvwa mwimane paanyimà pàà ntooyi munkacì
mwà mudimu wànyì, mwikale mfila mèèsà à Mukalenge. Ne
mukwàcishi wanyì,MwanèètùNeville, ùvwamwimane ku luseke
lwànyì. Ki muntu kampànda kulwaye lubilu ku cyoshelu, mêmè
kwamba ne: “Pweka, nda kudiye aku, Mwanèètù Neville.” Ki
Mwanèètù Neville kuyaye kùdìye. Ki bwà cinyi ncìvwa muyè to.
468 Mpindyewu, bu ne kakùvwakù mukwàcishi apa to, anyi
nî nganyì mukwàbò uvwa mwà kuya kùdì muntu awu to,
Mvwa mufwànyìne kwikala mwele cidya ne mwimanyike mèèsà
à Mukalenge, ne mupweke ne—ne mukamòne musùùkà ùvwa
musùngìdììbwe awu. Nudi numòna’s? Kàdi bu mudibi ne
kuvwa muntu kampànda wa kutuma, aci’s cìvwa cifwànyìne
kunguumusha meeji ku mudimu wànyì ûmvwà ngenza’s,
nwamònu’s, kaaba kâmvwà mfidila mèèsà à Mukalenge.
129. Cyônsò cìdì muntu mwà kwenza… Ncinyi cyônsò cìdi

muntu mwà kwenza bu mwena mudimu wa budìswîle mu
dikwàta dyà mudimu ne muntu udi munkacì mwà kukeba
Nyumà Mwîmpè, kàdi kushààla mu Mifùndu?

469 Èyo. Tùngùnuka wêwè ànu ne kumutèèlela Dîyì, ki cintu
cîmpè cyà dyenza aci. Dîyì dìdi ne Bukênkè. Amba wêwè ànu ne:
“Mwanèètù, Yesù wàkaMulaya. Vùluka ne, mmulayi Wendè.”
470 Kùmunyukudi, kùmusakidi, anyì kùmunyungìshì, anyì cintu
kampànda to. Kuteeci ànu bwà—bwà…to, kudìdìngi kuteeta
kumupeeshaYe to, bwalu kwênamwa kumupèèsha to. Nwamònu
anyì? Nwamònu anyì? Wêwè…Nzambì neàmupèèsheYi.
Tùngùnuka wêwè ànu ne kutèèla milayi. Nwamònu anyì?
Shààla mwimane mwaba awu utèèla mulayi. “Nzambì wa mu
Dyulu, ndi nsambidila mwanèètù wa balùme. Mulayi Wèbè
ngwà ne Wêwè neùmupèèshè Nyumà Mwîmpè.”
471 Dîbà adi paùdì uteeta bwà kumukolesha ku mwoyi…Yêyè
ùdi wàmba ne: “Kaa, mwanèètù, mpaasàtà, mwanèètù,” nànsha
ewu udi ku luseke lwèndè mwikale nganyì, “ndi—ndi muswè
Nyumà Mwîmpè.”
472 “Mwanèètù, Mmulayi. Nzambì ngudi mwenze mulayi. Udi
witabuuja ne Yêyè ngwakalaya anyì? Mpindyewu, kùCyediku
mpatà to. Wêwè mwitabùùjè mulayi, Nyumà Mwîmpè neàlwe
kûdì mu dîbà kanà dyônsò mpindyewu. Ikala muMwindìle ne
myoyi kuulukuulu. Lekelela byônsò byûdì naabì kùdìYe, wamba
ne: ‘Mukalenge, ndi mwimane pa mulayì Wèbè.’”
473 Mpindyewu, tùngùnuka ne ditèèla. Mpindyewu, enzà ne
muntu ûdì—ûdì—ûdì—ûdì ukwacisha awu, wamònu’s, mufikishe
ku diman…Tùngùnuka ne ditèèla. Mpindyewu amba ne:
“Ambila Nzambì. Mpindyewu, ukààdi munyingàlale anyì?”

“Èyo.”
474 “Mpindyewu amba ne: ‘Mukalenge, Wêwè wàkamba ne bu
mêmè mwà kunyingalala Wêwè uvwa mwakàne bwà kumfwìla
luse. Wêwè udi wamba ne mêmè munyingàlàle ne mubàtììjììbwe
mu Dînà dyà Yesù Kilistò bwà dilekelediibwa dyà mpèkaatù
yànyì, Ndi mufwànyìne kupeta Nyumà Mwîmpè. Mpindyewu,
Mukalenge, ngěnjì nànku. Ngěnjì nànku, Mukalenge. Ngěnjì
cyôcì eci. Ndi mwindile, Mukalenge. Wêwè ngwâkacìlaya.’”
475 Nwamònu’s, ki mùshindù ngwôwò awu, tungunuka ànu ne
kumukolesha ku mwoyi. Mulaminyine ànu pa Dîyì. PììkalaYe ne
cyà kulwa Neàlwe dîbà adi.
130. Muyiishi anyi mwena Kilistò kanà yônsò ewu udi wenza

bîmpè bwà kubènga kwitabuuja…To: Muyiishi anyi
mwena Kilistò kanà yônsò ewu ùdi wènza bîmpè pàdìye
kàyì witabuuja dikubiibwa dyà Cyendèlèèlè anyì?

476 Mpindyewu, twǎnjì tumonààyibi. Ndi ndifwànyìkijila
ne “…kwenza…” Mònaayi ní nudi nucìbala mùshindù
ùmwèùmwè wûndì mubalè ewu. Cìbalààyi. [Mwanèètù wa
balùme kampànda ùdi ùbala lukonko elu ne: “Muyiishi anyi
mwena Kilistò kanà yônsò ewu ùdi wènza bîmpè pàdìye kàyì
witabuuja dikubiibwa dyà Cyendèlèèlè anyi?”—Muf.]

Mvwa ndyambidila ne mvwa mufwànyìne kwikala mucìbàle
mu cyôcì. Mpindyewu, èè, ndi…

Muyiishi udi kàyì witabuuja dikubiibwà dyà Cyendèlèèlè
ùdi wènza bîmpè anyì?

477 Ndi mufwànyìne kwitabuuja ne muyiishi awu uvwa
wenza…pììkalaye kàyì mumanye kantu nànsha kàmwè pa
bìdì bìtàngila dikubiibwa dyà Cyendèlèèlè to. Kàdi pììkalabi
ne yêyè uvwa mucìmanye ne mumanye ne m’Bulelèlà, kàdi
pashììshe kàyì ùBùyiisha to, bìdi bìmukèngela bwà adyumvwe
yêyè mwine bundù’s; ncyà bushùwà, anyì mwena Kilistò kanà
yônsò ewu. Mpindyewu, mwena Kilistò, mpindyewu, ndi
mufwànyìne kwambila—mwena Kilistò udi kàyì muumvwe aci
bîmpè menemene…
478 [Mwanèètù wa balùme kampànda ùdi ùkonka ne:
“Aci kî ndilongesha dyà pa butôkà to, mmwômò anyì,
Mwanèètù Branham, bwà kuyiishibwadì bantu bàtù kacya
kabàyiku…?”—Muf.] To, to, to. Mpindyewu, aku ke kûmvwà
ndwa kuupuka. Èyowà. Nwamònu anyì? Nwamònu anyì?
479 Mpindyewu, nudi bavùlùke cîmvwà mwâmbe mu
dyàlumingu dishààle anyì? Wêwè mwikàle muyiishi, petà
cyambilu. Pawìkala kuyi muyiishi to, ikala ne nsòmbelu wà
diyiisha dyèbè. Wamònu’s, ki mùshindù mutàmbe bwîmpè
wà kucyènza ngwôwò awu, kwikala ne nsòmbelu wa diyiisha
dyèbè. Pawìkala muyiishi, petà cyambilu, wamònu’s, ne uye
kayiisha. Pawìkala kùyì nànku to, ikala wêwè ànu ne nsòmbelu

wa diyiisha dyèbè, lekela nsòmbelu webè ìkale cyambilu cyèbè.
Nwamònu anyì? Ngeela meeji ne aci cìdi dyandamuna ku
byàbûngì, kî mmwômò anyì? Nwamònu anyì? Nwamònu anyì?
Bwalu misangu yàbûngì tutu tujandula ne…Ne nwênù bânà
bèètù nutu nwenza aci mu èkèleezìyà yènù.
480 Vùlukààyi ne, mwena kwitabuuja webè misangu mikwàbò
ùtu ùteeta kuumvwija bintu ne kwenza bintu, mbitàmbe bwîmpè
bwà nwênù kubàlongesha bwà kabènji nànku to. Kàdi pììkalà
muntu kampànda muswè kumanya cintu kampànda, alwe kùdì
umwe wa ku…ewu udi mulongèshììbwe bwà kucyènza. Nudi
numòna anyì?
481 Twǎmbèbi ne, èè, mpindyewu, ànu mùdì muntu mufwànyìne
kwamba ne: “Ê, ndi ngamba…Bàdi bangambila ne, nwênù
lwà mu èkèleezìyà wenù amu nudi nwitabuuja dikubiibwa dyà
Cyendèlèèlè.”
482 Mpindyewu, bìdi bìkèngela nutàngile. Nudi pàngǎpa
bafwànyìne kabwela mu cimvundu cinène menemene cinùdi
kacya kanùyì bânji kubwelamu to, nudi numona’s, ne kumuvwija
mubììpe kutàmba dyàmbedi. Wêwè amba ne: “Nkwambile anyì,
bu wêwè mwà kulwa bwà kukonka mpaasàtà wetù, wamònu’s.
Wêwè—wêwè ndaaku ukayiikile nendè, wamònu’s. Tudi…
Ncyà bushùwà, ndi mumanye ne mpaasàtà wetù ùtu witabuuja
nànku. Ndi nciitabuuja kàbìdì, kàdi ncyêna ne bukolè bwà
kutwa nyama ku mikòlò to…Mêmè ncyêna muyiishi to. Ndi
ànu nciitabuuja cyanàànà, ki cyônsò cîndì pàànyì mumanye. Ndi
nciitabuuja bwalu ndi mumuumvwe ucyùmvwijila bitòòke tòò
mu Bible, ne kacìvwa cyà kwela mpatà nànsha yà kânà kûndì.”
Nwamònu anyì?
483 Kàdi mbitàmbidile bwîmpè bwà—mbìtàmbidile bwîmpè
bwà beena kwitabuuja kwakulabò ne mpaasàtà bwà bwalu
abo. Nènku, mpaasàtà pèndè, ikala mutwìshììbwe ne yêyè
mmumanyèmwà kwandamuna, yêyè pèndè. Nènku nùcìlongààyi
bîmpè byà menemene, bwalu misangu yàbûngì nebàkuswìkìlè
muntwamu, nudi numòna’s. Ncinyi…
484 [Mwanèètù wa balùme mukwàbò ùdi wàmba ne: “Mwanèètù
Branham?”—Muf.] Mfwìlàku luse. [“Ndi ndyùmvwa mupììle
kakesè, kàdi ndi—ndi mumanye dibììkila dyànyì ne ndi
mushìndìke disungula dyànyì bushùwà.”] Uh-huh. [“Wêwè’s
udi mwambe ànu ne ‘Pawìkalà muyiishi, s’bìvwa bìkèngela
wêwè kwikala ne cyambilu.’”] Èyowà’s, mukalenge. Ncyà
bushùwà. [“Mêmè ncyêna muyiishi to, ndi mutangadiki.”]
Èyowà’s mukalenge. [“Kàdi’s cyambilu cyà bantu bônsò ncyànyì
mêmè.”] Ncyà bushùwà. [“Kàdi mpindyewu mene ndi ngenza
mudimu, mudimu wa mubidi. Ki mmudimu mukolè to, kàdi ndi
ngenza mudimu, ne ncyêna ne cyambilu to. Ne ndi ngiitabuuja
ne cipungu cyà mudimu cîndì nsanganyiibwa eci mmu diswa
dyà Mukalenge. Mmungambile bwà mêmè kucyènza, ku Dîyì

ne bujaadiki bwà Nyumà. Ne ndi ngiitabuuja, pashììshe ne,
byambilu nebìkangudiibwe.”] Bushùwà, aci ncyà bushùwà.
[“Ncyà bushùwà anyì?”] Ncyà bushùwà, mwanèètù.
485 Mwanèètù, mpindyewu, bu wêwè mwà kwalukila apa ne
kwangata mikàndà yà kale yà èkèleezìyà ayi, neùsanganè
ne ngakalombola èkèleezìyà ewu bidimu dikumi ne
mwandamutekète, ne nyiisha ditùkù dyônsò, mvwa nyiisha
ditùkù dyônsò ne ngenza mudimu ditùkù dyônsò. Nwamònu
anyì? [Mwanèètù wa balùme kampànda ùdi wàmba ne:
“Wêwè wenza mudimu, s’ncimanyinu cîmpè cyà ne udi
mubììkìdììbwe’s.”—Muf.] Èyowà. Pôlò wakenza mudimu, kî
mmwômò anyì? Pôlò wakenza ntentà. [“Nkàvwa mwâmbe
kutekeshiibwa mu mabòko bwalu, ànu bu mûvwà mwambe ne,
pììkalàbi ne ndi muyiishi, mvwa ne cyà kwikala ne cyambilu.
Ndi…mvwa mufwànyìne kutekeshiibwa mu mabòko, kàdi
ndi mumanyè ne Nzambì mmumbììkìle bwà kupeta mudimu
kampànda, bwà cipòlò kampànda.”] Bushùwà’s. Pôlò wàkaya
e kwenza ntentà, kî mmwômò anyì? Wàkakwàta mudimu
ne byanza byèndè yêyè mwine bwà kììkadi wà…Aci’s
mmwômò menemene. Bushùwà’s. [“Èyo, kaa, èè, ki mwaba
wûndì mêmè mucìpetèle ngwôwò awu, kùdì Pôlò.”] Hmm.
Ncyà bushùwà. Nwamònu anyì? John Wesley wàkamba ne:
“Buloba mpàrwasè wanyì.” Pa nànku cyambilu cyèbè cìdi
ànu cyunzulula, mwanèètù. Batangadiki bàtu baya pa buloba
bujimà. Ki mmwômò anyì? “Ndaayi pa buloba bujimà.” Pa
nànku cyambilu cyèbè’s mbuloba bujimà. Èyowà’s, mukalenge.

Lukonko:
131. Mbyenzèjììbwe, b-y-e-n-z-e-j-ì-ì-…Mbyenzèjììbwe bwà

mulami anyì mulubuludi kushààlayè mu dilongesha
dyà èkèleezìyà wàbò anyì? Èyowà’s. S’ncyà bushùwà.
Mbikumbanangane ne mikenji bwà bôbò kusakidila
anyì kuumushila ku malongesha bwà mmwènenu wabò
sungasunga anyì dibuulula anyì? To, mukalenge. To.

486 Mulami anyì mulubuludi bìvwa bìkèngela ìkale mu
dipetangana dipwàngàne menemene ne—ne dilongesha dyà
èkèleezìyà wabò. Bìvwa bìkèngela kushààlabò mu bupwàngàne
menemene ne dyumvwija dyà Mifùndù dyà èkèleezìyà wabò,
bwalu, bôbò kabàyì benza nànku to, bàdi munkacì mwà
kulwishangana ne cintu ciine aci. Bàdi—bàdi munkacì mwà
kudyènzela bibì nkààyabò. Nwamònu anyì? Nudi munkacì mwà
kulwanga mvità…
487 Cìdi, mu ngaakwìlu mukwàbò, bu mùdì—bu—bu mêmè
mwà kwamba ne ndi munange famiye wanyì kàdi nteeta
bwà kubàdììsha mulùngù. Nwamònu’s, ncintu cìmwècìmwè aci.
Nwamònu’s, kanwèna mwà kwenza nànku to, nwênù…
488 Mu—mulubuludi anyì mulami mu kwangata kwà mudimu
wèndè, anyì muntu kanà yônsò mukwaci wa mudimu mu

èkèleezìyà kampànda udi uleejampàlawa èkèleezìyà kampànda,
nwamònu’s, udi uleeja mpàla wà èkèleezìyà.
489 Ki bwà cinyì ngakàpàtuka mu èkèleezìyà wa ba-Baptistes,
nwamònu’s, bwà musangu wà nzànzànzà. Mvwa muntu amu mu
cipòlò cikesè ne bàvwa—bàvwa bandòmbe bwà kujidila bakàjì
kampànda bu bayiishi. Èè, ncyà bushùwà ne ncìvwamufwànyìne
kushààlamu to. Mêmè kwamba ne: “Mêmè—mêmè ndi mubenge
bwà kucyènza.”
490 Ki mpaasàtà awu kumbazulayè. “Eci ncinyì eci? Wêwè’s udi
mukulu!”
491 Mêmè kwamba ne: “Docteur Davis, ne kaneemu kwônsò
ku diitabuuja dyà ba-Baptistes, ne byônsò bìdi bìtangila
dijidiibwa dyànyì, Ncìvwa mumanye ne cìvwa mmu dilongesha
dyà èkèleezìyà wa ba-Baptistes bwà kujidila bakàjì to. Aci ke
cintu cîmvwà ncìyi mumanye to.”

Ki yêyè ne: “Aci’s ke dilongesha dyà èkèleezìyà ewu.”
492 Mêmè ne: “Mukalenge, ndiku mufwànyìne kufwìdiibwa luse
dilòòlò edi anyì, anyì udi mufwànyìne kungandamunakù ku
ndambù wa nkonko?” Nwamònu anyì?
493 Yêyè ne: “Mêmè nêngàndamunè nkonko yèbè.” Yêyè ne:
“Mmudimu wêbè bwà wêwè kwikalakù.”
494 Mêmè ne: “Mmwômò’s, mukalenge. Ncyà bushùwà. Ndi ne
cyà kudìbwinkamu cintu kanà cyônsò cìdi èkèleezìyà ewuwenza
aci. Ndi mu njila wa mudimu, bu umwe wa ku bakùlù bàà
èkèleezìyà wa pa kaaba.” Ki yêyè ne…Mêmè ne: “Udiku mwà
kungumvwija bwà cinyì mu Kolìntò wa Kumpàla 14 anyì ku 15
aku, mwaba ùdi Pôlò mwambe ne: ‘Bakàjì bèènù bàpuwè mu
èkèleezìyà, ki mbabanyìshìle bwà bwôbò kwakulamu nànsha.’”
495 Ki yêyè ne: “Mòna’s, ncyà bushùwà menemene!” Yêyè ne:
“Bu…Mêmè ndi mwà kwandamuna ku alu.” Yêyè ne: “Udi
umòna’s, cìvwàku,” yêyè ne, “Pôlò wàkamba…Bônsò—bakàjì
bônsò bàvwa basòmbe mu matumba, bènza mutooyi cyokòcyokò
ànu mùtubu bènza dîbà dikwàbù. Kwambaye ne: ‘Kanùbàlekèdi
bènza nànku to.’ Nwamònu anyì?”
496 Ki mêmè kwamba ne: “Pashììshe ngumvwìjaaku Timòtè
Mwibîdì, mùdì Pôlò mwambe, kàbìdì, mufùndi umwèumwè
awu, mupostòlo umwèumwè awu, wâkamba ne: ‘Ncyêna
ngiitaba bwà mukàjì kulongeshaye anyì bwà kwangataye
bukòòkeshi nànsha bwà bishi to, nwamònu’s, kàdi bwà—
bwà kwikalayè mu ditùmikila. Bwalu Adàmà ngwâkenjiibwa
dyàmbedi ne pashììshe Evà, ne Adàmà kî ngwâkaseeswishiibwa
to kàdi mukàjì pààkaseeswishiibwàye.’ Mmuseeswìshììbwe.
Mpindyewu, ncyêna ngàmba ne mmuswè kwenza cintu cibì to,
kàdi mu bushùwà bwà bwalu mmuseeswìshììbwemu. Kabìvwa
bìkèngela kwikalaye mulongeshi to.”

Yêyè ne: “Awu mmwènenu webè wa nkààyeebè anyì?”

497 Mêmè ne: “Aci’s ki mmwènenu wa Mufùndu ku wànyì
mùshindù wà dicìmòna. Aci ncìdì Bible mwambe.”
498 Yêyè ne: “Wêwè nsongààlume, udi mufwànyìne wa
bàkunyenga mukàndà wèbè wà muyiishi bwà cyôcì aci.”
499 Mêmè ne: “Mêmè nêmbeepùle ànu ku lutàtu alu.
Nêngufìlè ànu cyanàànà, Docteur Davis.” Mêmè ne: “Ki
mbwà kukudyombola nànsha…” Kàdi yêyè kààkafwànyìne
kucyenzaku to, nànsha nànku. Yêyè kubùlekela’s, kulekela
bupita nànku awu.
500 Ki yêyè kungambila ne ùvwa ne cyà kwenza naanyì muyuuki
wà dikokangana pa cyôcì aci. Ki mêmè ne: “Èyo, ànu dîbà kanà
dyônsò.” Kàdi yêyè—yêyè kààkenza nànku to.
501 Nènku dîbà adi pashììshe nda—ndambù, pashììshe,
pààkaakula naanyì Mukalenge, nènku katancì ke—ke Mwanjèlò
wa Mukalenge kulwaye, dîbà adi—dîbà adi yêyè kuseka ànu
Cyôcì aci, nudi numòna’s. Ki dîbà adimêmè—mêmè kumwambila
ànu cyanàànà, mêmè kwamba ne: “Èè, Docteur Davis, mbîmpè
be bwà mêmè kuumuka mu cintu eci ànu mpindyewu mene,
nwamònu’s,” Mêmè ne: “bwalu necììkale bujitu. Ndi mfumina
ku dijidiibwa ànu matùku makese aa, nànsha bìshi, pa nànku
necììkale bujitu kûndì, pa nànku ndi ne cyà kutàpuluka naaci
ànu mpindyewu ewu mene.”
502 Nànku ki bwà cinyì bu mêmè mwà kubenga kushààla
mu èkèleezìyà wa ba-Baptistes ne kulongesha dilongesha dyà
ba-Baptistes ne kutwà diitabuuja dyà ba-Baptistes mpàndà.
Pììkalabi ne mvwa mucyěnzè—pììkalabi ne mvwa mucyěnzè
ànu bwalu cìvwa ng’èkèleezìyà, dîbà adi’s ndi mutùpàkane,
nwamònu’s, ndi munkacì mwà kusokoka cintu kampànda
paanyimà. Nènku pììkalabi ne ndi—pììkalabi ne ndi—pììkalabi
ne ndi ne meeji matòòke kùdì mêmè mwine, nênye kùdì ba-
Baptistes (mpaasàtà wanyì anyì nî nganyì yônsò udi mwà
kucìngumvwija awu) ne kubalomba bwà dî—dîyì dyà Mwoyi;
bu yêyè mwà kundeeja ànu menemene mwaba ùdìci mene mu
Mifùndu, ne kusankisha njiyà yànyì, dîbà adi ndimwà kucyàmba
ànu mùshindù ùdìbo bacyàmba, nwamònu’s, nènku’s nengììkalè
Baptiste.
503 Ki bwà cinyì mêmè ndi mudĭkàdìle. Ki bwà cinyì mêmè ncìtu
wa mu malongolodi to, bwalu ncìtu ngiitabuuja malongolodi
to. Ne mêmè ndi ngiitabuuja ne kî ncyà mu Mifùndu to, bwà,
bulongolodi kampànda.
504 Ki bwà cinyì, mêmè ncyêna mufwànyìne kwikala wa
mu bulongolodi kampànda kàdi kudyùmvwa mubingìshììbwe
ku dicyenza to. Nwamònu anyì? Ki bwà cinyì, mêmè ncìtu
mbwejamu bantu ne mbàvwija bidimba, ne bikwàbò byà
mùshindù awu to, bwalu ndi ngiitabuuja ne tudi baledììbwe bwà
kwikala bidimba, tudi baledììbwemuÈkèleezìyà waNzambì udi
ne mwoyi. Nwamònu anyì?

505 Twêtù katwèna tukùpula mênà à bantu mu mukàndà ne
tubììpata mu bwobùmwè, ne bintu byônsò byà mùshindù awu
to, bwalu ndi ngeela meeji ne aci kî mmudimu wètù—wètù bwà
kwenza cyôci aci to. Mêmè ndi ngiitabuuja ne Nzambì ngudi
ne cyà kwipatangana. Nwamònu anyì? Kàdi ndi ngiitabuuja ne
èkèleezìyà, kwôkò kufwànyìne kwikala mwanèètù wa balùme
uvwa wenza cintu kampànda cyà cibì…
506 Cileejilu, bôbò—bôbò bakwàte Mwanèètù Neville, anyì
Mwanèètù Junior, anyì Mwanèètù…mwanèètù wa balùme
kampànda mwab’ewu, umwe wa ku balami anyì balubuludi,
anyì cintu kampànda cikwàbò, wènza cintu kampànda cyà
cibì, Ndi ngeela meeji ne cintu cyà dyenza ncyà èkèleezìyà
kudìsangisha ne kusambidila mwanèètù ewu. Pììkalaye kàyì
ànu mudilongolole to, dîbà adi bantu bàbìdì bàye kudìye,
bàye bwà kupungisha mwanèètù awu. Kàdi pììkalayi kàyì
mubaakìdìle to, dîbà adi cyambìlaayi èkèleezìyà. Dîbà adi bôbò
kabàyi bacyakìdìle to, dîbà adi ki cikondo ncyôcì aci bwà
èkèleezìyà mujimà dîbà adi, nwamònu’s, aci mbwà mpaasàtà,
bakulu, ne bikwàbò byônsò bwà kucyènza. Ncyêna ngiitabuuja
ne kasùmbù kàà balami kampànda nkàdì ne bukenji bwà kwela
muntu kampànda pambelu pàà èkèleezìyà to anyi kasùmbù kàà
balubuludi anyìmpaasàtaà kanà yônsò ewu kêna ne bukenji bwà
kucyenza to.
507 Ndi ngeela meeji ne kwôkò muntu uvwa ne cyà
kuumushiibwa mu bwobùmwè, bìvwa ne cyà kwikala bwà
nsombèlu wà masandi, ànyi cintu kampànda cyà mùshindù
awu, bwà ne yêyè kàvwa muntu mukùmbane to, bu muntu
wa wùbwela mwab’ewu ùkooyisha bânà bèètù balela bàà
bakàjì anyì—anyì ùpenda bakàjì bèètù, ne bintu byà mùshindù
awu, kàdi mwikale ànu ùlaka mukana wàmba mudiye umwe
wa kutùdì mwab’ewu. Nwamònu anyì? Mpindyewu, yêyè wa
mwaba mukwàbò kampànda mubwele, mòna’s, bìkèngela
twěnzè cintu kampànda pa bwalu abu, kàdi, pàkaadìbi bikafika
ku muntu wa mùshindù awu, muntu wa nsòmbelu wa masandi
uteeta kwenza mananga ne bakàjì bèètù anyì—anyì ùpenda
bânà bèètù balela bàà bakàjì anyì, nudi bamanye’s, cintu
kampànda cikwàbò cyà mùshindù awu, anyì kwenza naabo
cintu kampànda cyà cibasalula masandi, anyì wàngata bânà
bèètù bàà balùme batekète ùpàtuka naabò ùkabàkònyangaja,
anyì cintu kampànda.
508 Abi bintu bìdi ne cyà kujoomonyiibwa, ne pashììshe
mulùmyànà awu ùdi ne cyà kwipaciibwa mu bwobùmwè ne kàyì
mwà kwanyishiibwa bwà kudyàye neetù mèèsà à Mukalenga
to, bwalu katwèna ne cyà kwenza nànku to. Katwèna mwà
kudya nendè mèèsà à Mukalenge to. “Muntu yêyè mudye
kàyì mukùmbànyine to, mmupììle kùdì Mashi ne mubidi wa
Mukalenge,” pa mwine muntu awu.
509 Kàdi mêmè ndi ngiitabuuja ànu mùdì muntu wàmba ne:

“Èè, mpindyewu, yêyè—yêyè’s ùdi cikampànda, cikansanga.”
Numusambìdìlè. Cyà bushùwà’s.
510 Ncyàdyàkupwàku mwoyi to, mu Stockholm, mu Suède
mwàmwa, Mwanèètù Lewi Pethrus, muntu munène wa Nzambì.
Tuvwa basòmbe ku mèèsà, ànu mu mêbà makesè cyanàànà
bangabanga ne kwalukila kuÀmèrikè. Tuvwa benzemasangisha
manène kuntwaku. Ki yêyè ne: Gordon Lindsay kwambaye ne:
“Mutangidi wa ku mutù wa musùmbà munène ewu nganyì?”
Balùmyànà wa yààyà, mmutàmbe beena Assemblées de Dieu
ntàntàwa kìlòmèètà nkàmà ne nkàmà, nwamònu’s. Yêyè ne: “Udi
mutàngidi wa ku mutù nganyì?”

Ke Lewi Pethrus muntu wa nsongo, e kwambayè ne: “Yesù.”
Yêyè ne: “Mukulu mutàngidi wenù nganyì?”
Yêyè ne: “Yesù.”

511 Yêyè ne: “Ndi mumanye ne aci ncyà bushùwà,”
mwàkambayè, “tudi twitabuuja cintu cìmwècìmwè aci bwà
Assemblées de Dieu yètù.” Yêyè ne: “Aci’s ncyà bushùwà.”
“Kàdi,” mwàkambayè, “ambàbi tǔng, cileejilu, mwanèètù ka—
kampànda kupàtukaye mu njila,” yêyè ne: “nganyi udi ne dîyì
dyà kumupàtula pambèlu?”

Yêyè ne: “Katwèna tumupàtula pambèlu to.”
“Èè,” yêyè ne: “nudi nwenza cinyì?”

512 Yêyè ne: “Tudi tumusambidila.” Mêmè kwela meeji ne bìvwa
ànu bishèème be! Aci’s cìvwa cyùmvwika bu cyà bwena Kilistò
bwanyì mêmè ne: “Tudi tumusambidila.” Kakwena muntu
nànsha umwe udi umwipata to, bàdi bàmusambidila.
513 Yêyè ne: “Èè, dîbà adi, kàdi bu bàmwè bàà ku bânà bèètù
mwà kupetangana,” yêyè ne: “ne bàmwè bàà kùdìbo kabàyì
baswè kàbìdì kubwela nendè mu bwobùmwè’s? Kumubììkidisha,
bu yêyè mpaasàtà, nudi numòna’s, ùbanga kwikala mulùme
wa bainǎbànzà munkacì mwà…Nudi bamanye cîndì muswè
kwamba, ne bintu byà mùshindù awu, ne bàmwè bàà ku
bampaasàtà kabàyì baswè kumwakidila mu èkèleezìyà yàbò to.
Nwênù bwônsò nudi nwenza cinyì, numwipata pambèlu pàà
bulongolodi bwènù anyi?”
514 “To.” Yêyè ne: “Tudi ànu tumulekela nkààyendè kàdi
tumusambidila.” Yêyè ne: “Katwèna banji kujimija nànsha
umwe to. Bàtu misangu yônsò ànu bààlukila, mu mùshindù
kampànda anyì kansanga.”
515 Yêyè ne: “Èè,” yêyè ne: “mpindyewu, kàdi bu…” Yêyè
ne: “Kàdi bu bàmwè bàà kùdìbo mwà kwamba ne mbamuswè
ne bakwàbò kabàyi bamuswè? Mpindyewu, kàdi bwà aci nudi
nwenza cinyi?”
516 Yêyè ne: “Èè, bàdì bamuswè abu, bàdi bàmwangata; bàdì
kabàyì bamuswè to, kî mbenzejììbwe to.”

517 Pa nànku—pa nànku ndi ngeela meeji ne ki mùshindù
mwîmpè wa kucyenza’s, kî mmwômò anyì, bânà bèètù? Nènku
mu mùshindù awu ki utùdì “bânà bàà muntu.”
518 Mpindyewu, bânà bèètù, ndi ntèkemena ne bintu ebi
mbifile ndambù wa mandamuna kampànda àà mùshindù
kampànda anyì cintu kampànda, cyà ne masangisha ètù à
dilòòlò edimma—mmatwambulwisheku ne cintu kampànda. Ndi
ndilongolola bwà kuumuka mpindyewu bwà cipòlù cikesè, nya
mumasangisha à kuWesètè kwaka. Ne didìpwekesha dyônsò ndi
njinga masambila ènù.
519 Àmwè àà ku mandamuna ànyì mwab’ewu, pàmwǎpa àbûngì
à ku wôwò, pàmwǎpa nànsha dìmwè dyà ku wôwò, kadìvwa dyà
bushùwà to. Ncyêna mumanye to. Kàdi mmafwànyìne kwikala
à matàmbe bwîmpè ândìku mêmè mwà kukungwija mu wànyì
pàànyì mùshindù wà kwela meeji, nudi numòna’s, bwà kuteeta
kuCyùmvwija. Pàmwǎpa yà ndekeelu eyi, nangananga, mmilwe
ku ndekeelu eku, ncivwaku ne dîbà dyà kuyòshaku dîsù to.
Ncìvwa ànu muyooshe dîsù to, yìvwa…Cîndì muswè kwamba
ncyà ne, yìvwa m’Mifùndu yitùtù tubalabala musangu wônsò
mwab’ewu, ku ditùkù ne ku ditùkù mu èkèleezìyà emu. Mvwa
ngeela meeji ne cìvwa cifwànyìne kwikala cintu kampànda cyà
cikàyàbàle cyà cifwànyìne kutufikisha ku dibwela mu bulelèlà
mu cintu kampànda cyà cinène, kàdi bìdi ànu bu nkonko yà mu
maèkèleezìyà.
520 Ndi ne disànka dyà kunùmòna bakwàte mùshindù awu,
kakùyi cimvundù nànsha cìmwè to, kakùyi dibungama nànsha
dikesè, kakùyi cibwejakaji nànsha cikesè to. Kakùyi lukonko
lukokanganaPu lwamba ne “Ncyà mafi, Eci ncyà mafi, katwena
bacìswèku to.” Cìvwa ànu bânà bèètù bàvwà baswè kumanya
cintu kampànda bwà kukoleshabo diimana dyàbò, kwajiki.
Aci…cìdi cikolesha, ciswika—ciswika byà mvità bikolè
ndambù, cikolesha dinungu dikwàbòmu. Ndi ntèkemena ne
tudi ne cyà kutuutakena misangu yàbûngì mùshindù ewu, bwà
kukolesha byà mvità.
521 Nènku nudi nuvùluka, bânà bèètù ne, byànyì byà mvità
bìdi dijinga ne kukoleshiibwa, pààbì’s. Nànku ndòmbelaayi
Nzambì bwà Nzambì ànkwàcìsheku ne atàmbe kukolesha
ndambù byànyì byà mvità, bwà ngaamòna mwà…bwà ncììkadi
ngenza maalu ne malekelela. Ne nsòmbelu ùndì nendè ne bintu
bîndi ngenza ntambeku kubyènza ne nyumà wa didìpwekesha,
mwikale ne dilwijakaja dyàbûngì dyà kucyènza. Nènku Nzambì
ampèèsheku mwoyi wà kucyènza kutàmba mûmvwà naawu
kwônsò aku. Ndi ndomba cintu cìmwècìmwè aci bwènù nwênù
bônsò. Nzambì ànùbènèshè.
522 Ndi munùlamè mwaba ewu kukaadi ntàntà mule, ne
mpindyewumene nkushààle tusunsa tutaanu kumpàla kwà dîbà
dikumi ne dìmwè.

523 Nènku mpindyewu, Mwanèètù Neville, ndi—ndi mwà…
Mpindyewu, ndi mujandule ne, cìdi ànu mu ntanta wa kìlòmèètà
mitwe ku cinunu nkàmà yìnaayi ne makumi anaayi ne byà mu
njila kuntwaku, Ncyàkuumuka to kumpàla kwà mu dìmwè mu
dìndà.Kàdi ndimuswè kwikala apamudyàlumingu bwàkàlaasà
kàà Dyàlumingu, ndi ndwa bu mwenyi webè bwà kukutèèleja
wêwè uyiisha, nwamònu’s, mu dyàlumingu. Nwamònu anyì?
Kàdi…Èè, mwanèètù, èyowà’s, mwanèètù. Mwanèètù Neville,
ki kabingila nkôkò aku’s, mwanèètù. Ndi…ndi mukunange
ne wêwè usòmbèle wântwa mushinga mu kumpèèsha kwà
cyambilu byenze ànu bu…byenze ànu bu ne ndi mukulwèbè
wa kule ne kule, anyì cintu kampànda. Kàdi kacya ncìtukù
mwanji kudyùmvwa mùshindù awu to, Mwanèètù Neville. Ntu
nguumvwa ne tudi bânà bàà muntu.
524 Mwanèètù Ruddell ne Mwanèètù Junie, ne, kaa, nwênù bânà
bèètù bwônsò ne nwênù bônsò, tudi—tudi ànu bânà bàà muntu
bônsò pàmwè, nudi numòna’s.
525 Kàdi cìdi…Kabingila kàà cyôcì aci, ndi ne dîyì dimpàte
ndambù mpindyewu, nudi numòna’s, ne ndi mupìcishe
mbingu yìsambòmbò milondàngàne yà mvità yà kashèndèndè,
nwamònu’s. Nènku ndi—ndi muswè ànu pàmwǎpa kubanga
mêmè ne mùshindù, mumvwa ngeela meeji, paanyimà pàà
disangisha dyà dilòòlò edi, aci necìmpeeshe diitânù ne
diisambòmbò ne dyàlumingu bwà kwikishaku, kumpàla kwà
mêmè kubanga masangisha kuntwaku.
526 Nènku Mwanèètù Junie, pândi ànu ngààlukila, musangu
kampànda ungààbwela, nebìkèngele bwà mêmè kupweka bwà
kukumòna cyàkàbìdì, ndi muswè kulwa. Ndi mupìcìle pa
èkèleezìyà webè mukesè awu mwaba awu, makèèlèlà awu,
ngeela meeji. Mukàjàànyì kwambaye ne: “Ndi ngeela meeji
ne:…” Ndwà pabwîpì ne njila wa njanja ànu lwà ku Glenellen
Park aku anyì? Mvwa njinga kulwa kuntwaku ne kuyiikilaku ne
bantu bà ku Sellersburg abu. Bîmpè.
527 Mwanèètù Ruddell, mwoyi wèbè ùbèneshiibwè. Ndi njinga
kulwa, udi ne musùmbà wa bantu balenga be. Uvwa musòmbè
mwaba awu dilòòlò munkacì mwà kutèèleja ànu bu ne uvwa
mukulu mununu, usùkuminangana ànu naabi.
528 Mwanèètù Beeler udi pààpa wàwa, ng’umwe wa ku bânà
bèètù batangadiki. Ndi ntèkemena ne musangu mukwàbò
ndi mwà kudìsangana mu dìmwè dyà ku masangisha èbè
mwaba kampànda, mwanèètù, mûndì mwà kutwàlakù bwenzeji
kampànda, kwikalakù ne cintu kampànda cyà kwamba mwaba
kampànda cyà kukukànkamika naacì. Mêmè ntu misangu yônsò
ànu ne dîyì dîmpè bwèbè wêwè bwà muntu kanà yônsò, bwèbè
wêwè ne bwà Mwanèètù Stricker ewu, ne batangadiki.
529 Mwanèètù Collins ewu, ûndì ngeela meeji ne dîngà ditùkù
neìkalè mwambi mupàte patapata mu mudimu.

530 Balùme biikale balùme bàà bukìtù, balùme bàà bukìtù,
balùme balelèlà bàà diitabuuja, Nzambì ìkale neenù bwônsò, ne
nwênù balami, nwênù balubuludi, nwênù bânà bèètù.
531 Ndi ngiitabuuja ne nudi…Mwanèètù wa balùme ewu,
ncyêna mwà kuvùluka dînà dyèndè to. Udi…[Mwanèètù
Caldwell ùdi wàmba ne: “Mwanèètù Caldwell.”—Muf.] Caldwell.
Udi ànu…Udi umwe wa ku bakùlù anyi cintu kampànda, kî
mmwômò anyì, anyì ànu…[“Mwambi.”] Mwambi. [“Mêmè ndi
mwambi. Mvwa wa mu Eglise de Dieu, ncìvwa mwà kuyiisha
Èvànjeelìyò mu kaabujimà kàdi kushààla naabò to. Ncìvwa
mwà kuyiisha dibatiiza mu Dînà dyà Mukalenge Yesù kàdi
kushààla naabo to. Mvwa mupete mukàndà wà dyanyisha
mutàmbe kutumbuka wà bumpaasàtà ùvwabo bàfila, kàdi
ngààkabààlujilawu. Kacya ànu ngààkuumvwa uyiisha Mayiisha
manène awu, mêmè kubààlujila mikàndà ayi, kupatuka mu
bulongolodi. Mpindyewu ndi muswè kwikala umwe wenù.”]
532 Twasàkidila, mwanèètù. Tudi tukwàkidila mu bwobùmwè
bwètù. Ne mikàndà yètù—yètù ya dijaadikiibwa naayi nyà
ku dyulu. Nsòmbelu wetù ngudi wenza mikàndà yètù yà
dijaadikiibwa naayi, nudi numòna’s. Ki yètù mikàndà yà
dijaadikiibwa naayi nyôyì ayi. “Mêmè ncìyì ngenza byenzedi byà
Taatù Wanyì to, dîbà adi kanùNgiitàbùùji to.” Nwamònu anyì?
Ncyà bushùwà. Ki yètù mikàndà yà dijaadikiibwa naayi nyôyì
ayi. Nènku bu muntu mununu…Bu mùvwa Howard Cadle ne
ciibidilu cyà kwamba ne: “Twêtù katwèna ne mukenji mukwàbò
to ànu Dinanga, katwèna ne mukàndà mukwàbò to ànu Bible,
ne—ne katwèna—ne kakwèna ne twìtabààyi nànsha umwe to ànu
Kilistò.” Ncyà bushùwà. “Katwèna ne mukenji nànsha umwe
to ànu Dinanga, twìtabaayi mukwàbò to ànu Kilistò, mukànda
nànsha ùmwè ànu Bible.”
533 Nènku tudi—tudi, Mwanèètù Caldwell, tudi ne disànka dyà
kwikalaku neebè. Udi mupàtùkile mu bulongolodi bunène.
Église de Dieu wa Anderson, ngeela meeji. [Mwanèètù Caldwell
ùdi wàmba ne: “Wa ku Cleveland.”—Muf.] Anyì èkèleezìyà wa ku
Cleveland, Èkèleezìyà wa beena Mpenta wa Nzambì. [“Nènku
mvwa ne ciibidilu cyà kulombola kaaba aka ku…?…”] Kaa,
èyowà’s. Kaa, èyowà’s, mêmè’s nkâtù muyeku kuntwaku. Ngeela
meeji ne mvwa muye kuntwaku ne Mwanèètù Neville…anyì
ne Mwanèètù Wood, musangu kampànda, tuvwa ne mbwa
anyì mbwa wa bulembi wa kùdì muntu kampànda ùvwa uya
mu èkèleezìyà wenù kuntwaku’s. Nènku mvwa mwimane pa
bibàndilu kuntwaku nyiikila, nènku bàvwa bààkula bwèbè
wêwè. Èè, ndi mutwìshiibwe…[“Ku èkèleezìyà wanyì.”] Kaa?
[“Burns.”] Ncyà bushùwà’s, Mwanèètù Burns. Ncyà bushùwà
[Mwanèètù Caldwell ùdi ùlonda bwalu kampànda bùvwa
bwenzèke.] Kaa? Èyowà. Kaa, Bertha, ncyà bushùwà. Kaa, abi’s
mbilenga be.
534 Mwanèètù Rook kuntu kwàka, nyewu mushààle mpaasàtà

mpindyewu, anyì mutangadiki, ngeela meeji. Ncya bushùwà
anyì? Anyì udi mulombodi anyì? [Mwanèètù Rook ùdi wàmba
ne: “Ànu mutangadiki cyanàànà.”—Muf.] Mutangadiki. Ndi
njinga nkweleku kààlumbandi, Mwanèètù Rook. Ndi muumvwe
bàmba bwà mudimu kampànda munène wûdì wenza bwà
Mukalenge. Nwênù…Mvwa muumvwe bàmba ne uvwa muye
ku Indianapolis anyì uvwa uya ku Indianapolis, mwenze
masangisha ne mupetèle Kilistò misùùkà. Nzambì ìkale neebè,
Mwanèètù Rook. Ndi ne disànkà menemene dyà kukumòna.
Mvwa mukumòne pa katùmbà kàà kale kuntweku, wenda
unyùngùluka kuntweku, welangana ne manga à bufukè mu
lupangu lwèbè kuntu kwàka. Èè, tudi tumòna’s mûdì uteeta
kwenza cintu kampànda bwà Mukalenge. Ndi ne disànkà dyà
mùdìYè mukubììkìle ku mudimu wà bwambi, shààla ànu kacyà
waMulama kumpàla kwèbè, mwanèètù wa balùme. Nzambì
àkubènèshè. Kwikadi wâdya cibàngà pa cintu nànsha cìmwè to;
kàdi ucyenze ne nyumà mutàmbe kwikala wa kalolo ûdì mwà
kucyènza nendè awu’s. Diyiisha dyèbè—dyèbè dììkalè misangu
yônsò ànu ditwìsha mukèlè wà kalolo kàà Nyumà Mwîmpè.
535 Nènku Mwanèètù Stricker…[Mwanèètù wa balùme
kampànda ùdi wàmba ne: “Tudi tujinga masambila ènù
bwônsò. Tudi—tudi tuteeta bwà kubanga èkèleezìyà ku Nord
wa Vernon.”—Muf.] Kaa, ndi ntèkemena ne nenùmupete.
Netùkusambidile. [“Too ne mpindyewu, bìcìdi ànu bîmpè be.”]
Ncyà bushùwà.

Billy, ndîbà kaayi diwàbangà kulombola?
536 Docteur Goad ne Docteur Mercier mwaba ewu, ndi—
ndi—ndi ntèkemena ne…bu mutùtù tubììkilangana muntu ne
mukwèndè nànku. Nènku Mwanèètù Goad mmukafike too ne
mu mùshindù wà ne mêmè…yêyè mmukumbànyine mwânzu,
ùdi mwà kupaya mitèlèngè mu cingoma mpindyewu. Èyowà.
Nènku, Mwanèètù Leo, ngeela meeji ne tudi mwà kumulekela
ànu ùtùngunuka kwôkò aku mùshindù awu, ne kumubììkila…
àtùngunuke ne mwânzù wèndè wà—wà bu “Docteur.”
537 Èè, “Docteur” Branham, lwà paanyimà pàpa, wêwè’s
tùngùnuka ànu ne kumutàbalela bîmpè, ne makênkè àteema
ànu kelèlèè. Nènku—nènku nnwambile cinyì’s wè, dîbà kanà
dyônsò ditùdì ne masangisha à pabwàwù nenyiikilè ne kasùmbù
kàà balombodi bwà kumòna ní kabèènakù mwà kukutentekela
ndambù wa pamutù bwà cyôcì aci [Mwanèètù Branham ùdi
ùtùdika mu tuseku—Muf.], bwà mudimu wà pabwàwù dîba
dyûdi ne cyà kukòmba bikolè ne dibànda dipweka, aci’s
necìkusànkìshè’s.
538 Docteur Wood. Mvwa mumubììkìle ne “Docteur,” ngeela
meeji ne nudi nudìkonka ne mbwà cinyì’s. ncyena mumwinyìka
dînà dibì to, ùsombèle utapa micì ùyìsunsula ànu tupesetupese,
nudi bamanyè’s. Mukalenge ùdi ùkolesha mucì mulenga

kumòna, ne cyèndè nkuwùkòsa ne kwenza nawù nzùbu. Kacya
ncìtukù mwanji kumòna cyà nànku to, pa nànku bìkèngela
mmubììkìle ne “Docteur.”
539 Mwanèètù Taylor, ucìdi ànu ne lulamatu ku ciibi, bwà
kupèèsha mwìneebè nkwasa’s. Ndi ngeela meeji bwèbè wêwè
mùshindù ewu: “Mbipìcììbwe ne mêmè mwikàle cituutwidi cyà
makàsà ku nzùbu wa Mukalenge pamutù pàà kusòmbela mu
ntentà pàmwè ne beena lwonji.” Ncyà bushùwà’s, mukalenge.
540 Mwanèètù Hickerson, udi ànu ucìdìtwìlakù mu Njila, wenda
ubànda, mutùngùnuka ànu bilenga. Mvwa njinga webè…
Mêmè…Wêwè e kuditwa mu Njila, ne kushìdiimba, Ncyà
bushùwà ne ndi nkàcila bwà meeji èbè matòòke ne byônsò byûdì
wenza bwà Mukalenge Yesù abi. Nzambì àtambe kukubènesha
ne kukuvwija mulami mulelèlà, mwanèètù wa balùme, cîndì
ngiitabuuja ne ke cyûdì, nzùbu webè ùdi mu dikòòkela ne bintu
byônsò ànu mûvwà amu.
541 Mwanèètù Fred, kwenà mwanjì kwikala neetù ntàntà mule
to, ufùmina ku Canada. Katùcyèna tumvwaku ne ucìdi kàbìdì
mwena Canada to, tudi tumvwa ne udi mwena lwendu ne
mwenyi neetù, mwanèètù wa balùme, bu mulubuludi. Wêwè
ne Mwanèètù Wood, ne nwênù bàdì bàkwàta mudimu wènù
bîmpè pàmwè ne Mwanèètù Roberson, ne bakwàbò bwônsò abu;
Mwanèètù Egan, yêyè kêna kaaba aka dilòòlò edi to.
542 Ne Mwanèètù Roberson, wêwè udi di—dikwàcisha dilelèlà
kûndì, Mwanèètù Roberson pàmwè ne bakwàbò, mu cilumbù cyà
bitàdì eci cìvwa cikèbèshe lùnketù aci. 

Dîyì dya bwenacintu

Makenji ônsò tudi badilaminyine. Mukanda ewu udi mwa kutuuciibwa
pa mabeji ne cyamu cya kwebe kumbelu bwa mudimu webe wêwè anyi
bwa kupeeshangana, kabiyi bya mfranga to, bu cintu cya kutangalaja
naaci Evanjeeliyo wa Yesu Kilisto. Mukanda ewu kawenaku mwa
kusumbishiibwa, kuvudijiibwa bya bipitepite, kwediibwa mu cibànzà
cya lùntàndalà, kulamiibwa mu cikàlwîlà, kukudimunyiibwa mu
myakulu mikwabo, anyi kulombesha naawu mpetu kakuyi mukanda
wa cishimbidîyì wa dikwanyishila mukufundila kudi Voice Of God
Recordings® nansha.
Bwa kumanya maalu makwabo anyi kupeta bîngà bintu bitudi naabi,
anyisha webeje:

